
Идораи рӯзномаи «Боҷу хироҷ» имконияти моддию молиявии  
обунашавандаҳоро ба назар гирифта, нархи обунаи яксолаашро 65 сомонӣ 
муқаррар намудааст, ки нисбат ба нархи обунаи аксар рӯзномаҳои кишвар арзонтар аст.

П А Ё М И 
ПРЕЗИДЕНТИ ЉУМЊУРИИ ТОЉИКИСТОН, ПЕШВОИ МИЛЛАТ, 

МУЊТАРАМ ЭМОМАЛЇ РАЊМОН БА МАЉЛИСИ ОЛЇ
26 декабри соли 2019, шаҳри Душанбе

Муҳтарам аъзои Маҷлиси миллӣ 
ва вакилони Маҷлиси намояндагон!

Ҳамватанони азиз!
Соле, ки сипарӣ шуда исто-

дааст, дар таърихи Тоҷикистони 
соҳибистиқлол бо дастоварду 
пешравиҳои ноилшудаи халқамон 
ба сифати боз як соли бобарор сабт 
мегардад.

Татбиқи чорабиниҳои “Стратегияи 
миллии рушди Ҷумҳурии Тоҷикистон 
барои давраи то соли 2030” ва “Барно-
маи миёнамуҳлати рушди Ҷумҳурии 
Тоҷикистон барои солҳои 2016-2020” 
ҷиҳати расидан ба ҳадафи олии мо, 
яъне баланд бардоштани сатҳу сифати 
зиндагии мардуми шарифи кишвара-
мон мусоидат намуд.

Соли 2019 суръати афзоиши 
воқеии маҷмӯи маҳсулоти дохилӣ 
7,5 фоизро ташкил намуд ва ин 
нишондиҳанда аз ҳисоби зиёд шудани 
ҳаҷми истеҳсоли маҳсулоти саноатӣ 
ба андозаи 13,4 фоиз, маҳсулоти 
кишоварзӣ 7,1 фоиз, гардиши савдо 8 
фоиз ва хизматрасониҳои пулакӣ 1,6 
фоиз таъмин карда шуд.

(Давомаш дар саҳ.2-7)

(Аввалаш дар саҳ.1)
Дар ҳафт соли охир рушди 

иқтисодиёти кишвар ҳамасола ба 
ҳисоби миёна дар сатҳи 7 фоиз 
таъмин гардида, маҷмӯи маҳсулоти 
дохилӣ аз 45,6 миллиард сомонӣ 
ба 78 миллиард сомонӣ афзоиш 
ёфт. Дар ин давра ҳаҷми умумии 
даромади буҷет қариб ду баробар 
афзуда, аз 12 миллиард сомонии 
соли 2013 ба 23 миллиард сомонӣ 
баробар шуд.

Тайи солҳои зикршуда дарома-
ди пулии аҳолӣ беш аз ду баробар ва 
музди меҳнати миёнаи як корманд 
2,4 баробар афзоиш пайдо кард. 
Бақияи пасандозҳо дар низоми 
бонкии кишвар соли 2019 беш аз 
9,5 миллиард сомониро ташкил 
карда, дар ҳафт соли охир 45 фоиз 
зиёд гардид.

Сатҳи камбизоатӣ ба 27,5 фоиз 
паст шуда, дарозумрии миёнаи 
шаҳрвандон то 75 сол боло рафт.

Ҳамзамон бо ин, тибқи таҳлилҳо 
дар замони соҳибистиқлолӣ 
нишондиҳандаи умумии фавт 
қариб ду баробар, аз ҷумла фавти 
кӯдакони синни то панҷсола 3,2 
баробар кам шудааст. Дар ин давра 
аҳолии Тоҷикистон аз панҷуним 
миллион қариб ба 9,5 миллион 
нафар расида, беш аз 70 фоиз аф-
зудааст.

Саҳми бахши хусусӣ дар маҷмӯи 
маҳсулоти дохилӣ соли 2013-ум 54 
фоиз буд ва ин нишондиҳанда соли 
2019 ба 70 фоиз расонида шуд. Яъне 
нишондиҳандаҳои дар соли 2013 
пешбининамудаи барномаи номзад 
ба Президенти кишвар барои 7 сол, 
дар маҷмӯъ, иҷро гардиданд.

Ҳукумати кишвар вазифадор 
карда мешавад, ки минбаъд ба 
ҷанбаҳои сифатии рушди иқтисоди 
миллӣ, тақвияти нерӯи инсонӣ, 
бо истифода аз технологияҳои 
муосир ва ҷорӣ намудани инно-
ватсия вусъат додани истеҳсоли 
маҳсулоти ниҳоӣ, баланд бар-
доштани фаъолнокии иқтисодии 
аҳолӣ, такмили низоми дастгирии 
соҳибкориву сармоягузорӣ ва тав-
сеаи иқтисодиёти рақамӣ диққати 
аввалиндараҷа диҳад.

Шиддат гирифтани рақобати 
тиҷоратӣ миёни кишварҳо моро 
вазифадор месозад, ки дар самти 
пешгӯии хавфҳо ва коҳиш додани 
таъсири онҳо ба иқтисоди миллӣ, 
инчунин, баланд бардоштани 
рақобатнокии маҳсулоти истеҳсоли 
ватанӣ тадбирҳои зарурӣ андешем.

Дар робита ба ин, ба Ҳукумати 
мамлакат супориш дода мешавад, 
ки соли 2020 ҷиҳати ба 87,4 мил-
лиард сомонӣ расонидани ҳаҷми 
маҷмӯи маҳсулоти дохилӣ бо суръ-
ати афзоиши он дар сатҳи 7,8 фоиз 
ва дар ҳаҷми 26 миллиард сомонӣ 
таъмин кардани қисми даромади 
буҷет чораҳои зарурӣ андешад.

Ҳукуматро, ҳамчунин, зарур 
аст, ки дар 7 соли оянда суръати 
афзоиши воқеии маҷмӯи маҳсулоти 
дохилиро дар як сол 7-8 фоиз, 
афзоиши ҳаҷми онро беш аз 1,8 
баробар ва ба ҳар сари аҳолӣ 1,7 
баробар таъмин намуда, ҷиҳати ба 
45 фоиз расонидани ҳиссаи табақаи 
миёнаи аҳолӣ ва то 18 фоиз паст на-
мудани сатҳи камбизоатӣ нақшаҳои 
тасдиқгардидаро босифат амалӣ 
намояд.

Ҳоло мо дар давраи анҷомёбии 
марҳалаи аввали “Стратегияи мил-
лии рушди Ҷумҳурии Тоҷикистон 
барои давраи то соли 2030” ва оғози 
марҳалаи дуюми он қарор дорем.

Вобаста ба ин, ба Ҳукумати 
мамлакат супориш дода меша-
вад, ки то охири соли 2020 барно-
маи миёнамуҳлати рушдро барои 
солҳои 2021-2025 қабул намояд.

Ҳукумати мамлакат, инчунин, 

вазифадор карда мешавад, ки бо 
мақсади ҳарчи зудтар ҷорӣ кар-
дани технологияҳои рақамӣ дар 
соҳаҳои иқтисодиву иҷтимоӣ, ки 
дар Паёми соли гузашта таъкид гар-
дида буд, консепсияи иқтисодиёти 
рақамӣ ва дар асоси он барномаи 
миёнамуҳлати рушди иқтисодиёти 
рақамиро қабул ва амалӣ созад.

Мақомоти давлатӣ дар ша-
роити иқтисоди бозаргонӣ ва 
рақамигардонии фаъолияти идо-
ракуниву истеҳсолот бояд сиёсати 
ягонаи иқтисодиро танҳо бо исти-
фодаи механизм ва шаклу усулҳои 
муосир ба танзим дароранд.

Дар мулоқоте, ки ман бо кор-
мандони мақомоти молия, андоз, 
гумрук, сармоягузорӣ ва бонкҳо 
доштам, ҷиҳати таҳияи Кодекси 
андоз дар таҳрири нав супориши 
қатъӣ додам.

Масъулонро зарур аст,  ки 
ҳангоми таҳияи он ҳавасмандсозии 
истеҳсолкунандагони ватанӣ, боз 
ҳам содаву оммафаҳм гардонидани 
маъмурикунонии андоз ва беҳтар 
кардани фазои сармоягузориро 
пешбинӣ намоянд.

Мо бояд ба рушди бахши хусусӣ 
таваҷҷуҳи аввалиндараҷа зоҳир кар-
да, заминаи ягонаи ҳуқуқиро барои 
ҳамаи иштирокчиёни фаъолияти 
иқтисодӣ, сарфи назар аз шакли 
моликияти онҳо, муҳайё созем.

Ҷиҳати ҳимояву дастгирии фа-
ъолияти соҳибкорӣ ва ҷалби сармоя 
аз ҷониби Ҳукумати кишвар дар 
се соли охир дар соҳаҳои саноа-
ти сабук, кишоварзӣ, дорусозӣ, 
парандапарварӣ, чорводорӣ, сайёҳӣ 
ва дигар бахшҳои афзалиятнок ило-
ватан 30 намуди имтиёзу сабукиҳо 
ҷорӣ карда шуданд.

Танҳо солҳои 2016-2018 маблағи 
умумии имтиёзҳои ҷоришуда беш аз 
15 миллиард сомониро ташкил на-
муд, ки ин саҳми Ҳукумати мамла-
кат ба рушди соҳибкорӣ дар соҳаҳои 
иқтисодиву истеҳсолӣ мебошад. 
Илова бар ин, дар заминаи ислоҳоти 
татбиқнамудаи Ҳукумати мамлакат 

дар се соли охир шумораи санҷиши 
фаъолияти субъектҳои хоҷагидор 
шаш баробар кам шудааст. Агар 
соли 2016 шумораи чунин санҷишҳо 
қариб 300 ҳазорро ташкил дода бо-
шад, соли ҷорӣ ҳамагӣ 48 ҳазорро 
ташкил кардааст.

Ҳ а д а ф и  м о  а з  т а к м и л и 
қонунгузорӣ, ки ба дастгирӣ ва 
рушди бахши хусусӣ, махсусан, 
истеҳсоли маҳсулоти ниҳоӣ равона 
гардидааст, ҷорӣ намудани низоми 
дақиқи андозбандӣ, сода гардо-
нидани расмиёти иҷозатдиҳиву 
иҷозатномадиҳӣ ва кам кардани 
шумораи онҳо, ба талаботи замони 
муосир мутобиқ намудани тарти-
би пешниҳоди хизматрасониҳои 
давлатӣ ва роҳандозии чораҳои 
ҳавасмандгардонӣ мебошад.

Ба Ҳукумат ва парламенти киш-
вар зарур аст, ки ҳангоми баррасӣ 
ва такмили қонунгузорӣ, махсу-
сан, зимни таҳияи Кодекси андоз 
дар таҳрири нав ба ин масъалаҳо 
диққати аввалиндараҷа диҳанд.

Ҳукумати Тоҷикистон ба сармоя-
гузории соҳаҳои иқтисодиёт ҳамчун 
воситаи асосии саноатикунонии 
босуръат таваҷҷуҳи хосса зоҳир 
намуда, дар самти беҳтар гардони-
дани фазои сармоягузорӣ ва ҷалби 
ҳарчи бештари сармояи мустақим 
тадбирҳои мушаххасро амалӣ карда 
истодааст.

Дар солҳои 2013-2019 ба 
соҳаҳои гуногуни иқтисодиёти киш-
вар 57,3 миллиард сомонӣ сармояи 
хориҷӣ ворид гардидааст, ки қариб 
30 миллиард сомонии он сармояи 
мустақим мебошад. Тибқи санадҳои 
қабулшуда ҷалби сармояи хусусӣ 
бояд афзоиш ёфта, соли 2020 ҳиссаи 
он нисбат ба маҷмӯи маҳсулоти 
дохилӣ ба 10 фоиз расонида шавад.

Солҳои 2013-2019 барои амали-
созии афзалиятҳои дар барномаҳо 
муайяншуда 80 лоиҳаи давлатии 
сармоягузорӣ татбиқ гардида, ба 
иқтисодиёти мамлакат зиёда аз 
13,2 миллиард сомонӣ сармояи 
давлатӣ равона карда шудааст. 

Ҳоло дар кишвар 66 лоиҳаи дав-
латии сармоягузорӣ амалӣ шуда 
истодааст, ки маблағи умумии 
онҳо 32,4 миллиард сомониро 
ташкил медиҳад. Дар соли 2020 
татбиқи боз 23 лоиҳаи нави давла-
тии сармоягузорӣ ба маблағи 3,8 
миллиард сомонӣ оғоз меёбад.

Кумитаи давлатии сармоягузорӣ 
ва идораи амволи давлатӣ, вазорату 
идораҳо ва роҳбарони вилоятҳо ва 
шаҳру ноҳияҳоро зарур аст, ки бо 
истифода аз захираву имкониятҳои 
иқтисодии кишвар фаъолияти ху-
дро ҷиҳати беҳтар намудани фа-
зои сармоягузориву соҳибкорӣ ва 
истифодаи воситаҳои дастгириву 
ҳавасмандгардонии соҳибкорон 
ҷоннок намоянд.

И н ч у н и н ,  ҳ а м к о р и р о  б о 
ширкатҳои ватаниву хориҷӣ бо 
мақсади ҷалби сармояи мустақим 
барои ташкили корхонаҳои хурду 
миёнаи истеҳсолӣ, бахусус, дар 
соҳаҳои саноати сабук ва хӯрокворӣ 
тақвият бахшанд.

Ба Ҳукумати мамлакат супориш 
дода мешавад, ки барои даст-
гирии соҳибкории хурду миёна, 
махсусан, дар соҳаҳои истеҳсолӣ 
ва содироткунандагони ватанӣ 
ҷиҳати иҷрои вазифаҳои Фонди 
дастгирии соҳибкорӣ бонк таъсис 
диҳад. Ҳамзамон бо ин, зарур аст, 
ки барои фаъолияти самарабахши 
қарздиҳии ин бонк ҷудо кардани 
маблағ аз буҷети давлат ҳамасола 
зиёд карда шавад.

Сиёсати давлат дар соҳаҳои 
савдо ва хизматрасонӣ дар ояндаи 
наздик бояд ба се самти асосӣ 
— ҳавасмандгардонии содирот, 
таъмин намудани гуногуншаклии 
истеҳсолоти ба содирот нигарони-
дашуда ва содагардонии расмиёти 
савдо равона гардад.

Дар робита ба ин, Вазорати руш-
ди иқтисод ва савдо, Хадамоти гум-
рук, Агентии содирот, Палатаи савдо 
ва саноатро зарур аст, ки корҳоро 
ҷиҳати татбиқи равзанаи ягонаи 
амалиёти содиротиву воридотӣ 

ва транзитӣ суръат бахшида, дар 
масъалаи шомил шудан ба низоми 
умумии бархурдорӣ аз имтиёзҳо ва 
“долонҳои сабз” тадбирҳои амали-
ро ба роҳ монанд.

Ҳарчанд ки дар сохтори со-
дирот молу маҳсулоти истеҳсоли 
корхонаҳои кишвар зиёда аз 450 
номгӯйро ташкил дода, ҳиссаи со-
дирот дар гардиши савдои хориҷӣ 
аз 18,9 фоизи соли 2013 ба 27,4 
фоиз дар соли 2019 расидааст, вале 
ин ҳоло ҳам қонеъкунанда нест. 
Яъне суръати афзоиш ҳанӯз паст 
мебошад.

Дар ин давра ҳаҷми содироти 
семент, риштаи пахтагӣ, маъдану 
консентратҳо, қолинҳо ва баъзе 
намудҳои дигар афзоиш ёфта, со-
дироти алюминийи аввалия, нахи 
пахта, меваю сабзавот ва консерва 
бо сабабҳои гуногун коҳиш ёфта 
истодааст.

Ҳукумати мамлакат вазифадор 
аст, ки дар солҳои минбаъда тамоми 
захираҳоро ба баланд бардоштани 
иқтидори содиротии кишвар, зиёд 
намудани ҳиссаи маҳсулоти ниҳоии 
саноатӣ дар ҳаҷми содирот ва аз 
байн бардоштани монеаҳои маъму-
рии мавҷуда равона созад.

Яке аз масъалаҳои ҳалталаб 
дар пешбурди содирот муаррифӣ 
нагардидани маҳсулоти истеҳсоли 
ватанӣ ва иштироки нокифоя дар 
намоишгоҳҳои байналмилалӣ ме-
бошад ва аз масъулон, аз ҷумла 
Палатаи савдо ва саноат тақозо 
менамояд, ки дар ин самт корро 
ҷоннок намоянд.

Бо ин мақсад ва ҷиҳати дастрасӣ 
ба маълумот оид ба номгӯи 
маҳсулоти содиротӣ ва корхонаҳои 
истеҳсолкунанда зарур аст, ки порта-
ли савдои Тоҷикистон такмил дода 
шуда, корхонаҳои саноатӣ барои 
муаррифии маҳсулот ва пайдо наму-
дани шарикони хориҷӣ сомонаҳои 
интернетии худро таъсис диҳанд.

В а з о р а т и  с а н о а т  в а 
технологияҳои нав бояд бо истифо-
да аз таҷрибаи байналмилалӣ ва 
бо мақсади муаррифии маҳсулоти 
ватанӣ маълумоти дахлдорро 
бо зикри номи корхона, номгӯи 
маҳсулоти содиротӣ ва дигар ит-
тилооти зарурӣ мунтазам ба нашр 
расонад.

Имрӯз дар берун аз кишвар им-
конияти пайдо кардани маълумоти 
кофӣ доир ба корхонаҳои саноатӣ ва 
маҳсулоти аз лиҳози экологӣ тозаи 
Тоҷикистон маҳдуд аст.

С о м о н а ҳ о и  и н т е р н е т и и 
корхонаҳо роҳи аз ҳама самарано-
ки муаррифии маҳсулоти саноатӣ 
ба ҳисоб мераванд. Роҳи дига-
ри пешниҳоди маҳсулот барои 
фурӯш иштирок дар намоишгоҳҳои 
маҳсулоти саноатӣ дар кишварҳои 
хориҷӣ мебошад. Яъне аз ҳамаи 
воситаҳо бояд васеъ истифода карда 
шавад.

Дар робита ба ин, Вазорати 
рушди иқтисод ва савдо, Агентии 
содирот ва Палатаи савдо ва сано-
ат вазифадор карда мешаванд, ки 
барномаи рушди содиротро барои 
солҳои 2021-2025 таҳия ва ба бар-
расии Ҳукумати кишвар пешниҳод 
намоянд.

Илова бар ин, бояд гуфт, ки масъ-
алаи дастрасии соҳибкорон, махсу-
сан, молистеҳсолкунандагон ба 
захираҳои молиявии дарозмуҳлат 
ва нисбатан арзон то ҳанӯз ҳамчун 
масъалаи ҳалталаб боқӣ мемонад.

Низоми бонкӣ бояд ба рушди 
соҳаҳои воқеии иқтисодиёт, фа-
ъолнокии бахши хусусӣ ва гардиши 
савдои хориҷӣ мусоидат намояд 
ва сарчашмаи асосии дастгирии 
молиявии ҳадафҳои давлат бошад.

Бинобар ин, Бонки миллӣ вази-
фадор карда мешавад, ки ҷиҳати 

П А Ё М И 
ПРЕЗИДЕНТИ ЉУМЊУРИИ ТОЉИКИСТОН, ПЕШВОИ 

МИЛЛАТ, МУЊТАРАМ ЭМОМАЛЇ РАЊМОН  
БА МАЉЛИСИ ОЛЇ

26 декабри соли 2019, шаҳри Душанбе



Боҷу хироҷ №1 (1202) 

Чоршанбе, 1 январи соли 2020  3ПРЕЗИДЕНТ
муайян намудани сабабҳои кам 
ҷалб гардидани сармояи дохиливу 
хориҷӣ барои ташкили бонкҳои 
нав ва камшавии сармояи оин-
номавии бонкҳои амалкунанда 
чораҳои зарурӣ андешида, сиёсати 
пуливу қарзиро ба рушди устувори 
иқтисоди миллӣ ва афзоиши соди-
рот равона намояд.

Бонки миллии Тоҷикистон якҷо 
бо Бонки давлатии амонатгузории 
Ҷумҳурии Тоҷикистон — “Амонат-
бонк” бояд ҷиҳати ба таври назар-
рас зиёд намудани ҳаҷми қарздиҳӣ 
ба соҳаҳои иқтисодиёт, алалхусус, 
бахшҳои истеҳсолӣ ва паст кардани 
фоизи он чораҳои таъхирнопазир 
андешад.

Б о н к и  м и л л ӣ  в а з и ф а д о р 
аст, ки якҷо бо мақомоти дахл-
дори давлатӣ барои дар доираи 
нишондиҳандаҳои пешбинишуда 
нигоҳ доштани сатҳи таваррум 
тадбирҳои мушаххасро амалӣ гар-
донад. Инчунин, бо мақсади таъси-
си намояндагии бонкҳои алоҳидаи 
кишварҳои шарик ҷиҳати таъмини 
шароити беҳтар барои фаъолияти 
корхонаҳои истеҳсолӣ бо сармояи 
шарикон чораҷӯӣ намояд.

Вакилони муҳтарам!
Мо саноатикунонии босуръатро 

ҳамчун ҳадафи чоруми стратегии 
кишвар қабул кардем, зеро рушди 
саноат барои таъмин намудани усту-
вории иқтисодиёт, ташкили ҷойҳои 
нави корӣ, баланд бардоштани 
иқтидори содиротии мамлакат ва 
рақобатнокии он замина мегузорад.

Дар натиҷаи тадбирҳои анде-
шидашуда дар 7 соли охир ҳаҷми 
истеҳсоли маҳсулоти саноатӣ қариб 
3 баробар (аз 10 миллиард сомонӣ 
ба 27,5 миллиард сомонӣ) ва ҳиссаи 
соҳа дар маҷмӯи маҳсулоти дохилии 
кишвар 5,1 банди фоизӣ (аз 12,6 ба 
17,7 фоиз) зиёд гардидааст.

Вале нишондиҳандаҳои соҳа 
ҷиҳати иҷрои босифати барномаҳои 
қабулгардида ҳанӯз нокифоя буда, 
корҳо дар самти баланд бардоштани 
рақобатнокии маҳсулоти истеҳсоли 
ватанӣ, татбиқи сиёсати мусоидат 
ба содирот ва воридотивазкунӣ 
қонеъкунанда нестанд.

А з  и н  л и ҳо з ,  р о ҳ б а р о н и 
вазоратҳои саноат ва технологияҳои 
нав, рушди иқтисод ва савдо, 
кишоварзӣ, корҳои хориҷӣ, Ку-
митаи давлатии сармоягузорӣ ва 
идораи амволи давлатӣ, Кумитаи 
рушди маҳал ва Агентии содирот 
бояд якҷо бо роҳбарони вилоятҳо 
ва шаҳру ноҳияҳо доир ба интихоби 
минтақаҳо тибқи занҷираи “ашёи 
хом — истеҳсоли маҳсулоти ниҳоӣ — 
дарёфти бозори фурӯш” тадбирҳои 
зарурӣ андешанд.

Кумитаи давлатии сармоягузорӣ 
ва идораи амволи давлатӣ, Аген-
тии содирот якҷо бо роҳбарони 
вилоятҳо ва шаҳру ноҳияҳо ҷиҳати 
баланд бардоштани малакаи 
соҳибкорон дар самти омода наму-
дани нақшаҳои пешбурди фаъолият 
мунтазам чораҷӯӣ намоянд.

Бо мақсади таҳияи лоиҳаҳои 
сармоягузорӣ дар асоси ашёи хоми 
ватанӣ ва пешниҳоди онҳо ба сар-
моягузорон бояд дар назди Корхо-
наи воҳиди давлатии “Тоҷинвест” 
— и Кумитаи сармоягузорӣ ва 
идораи амволи давлатӣ бо ҷалби 
мутахассисони дохиливу хориҷӣ 
воҳиди алоҳидаи қарордодӣ таъсис 
дода шавад.

Бо талошҳои Ҳукумати мамлакат 
дар панҷ соли охир бо ширкатҳои 
сармоягузории хориҷӣ ва ватанӣ 
14 созишномаи сармоягузорӣ 
ҷиҳати ҷалби сармояи мустақим 
ба маблағи беш аз 14 миллиард 
сомонӣ ба имзо расонида шудааст, 
ки бо татбиқи онҳо 20 корхонаи нави 
истеҳсолӣ бунёд карда мешавад.

Ҳоло дар соҳаи энергетика 12 
лоиҳаи давлатии сармоягузорӣ ба 
маблағи умумии 16,1 миллиард 
сомонӣ татбиқ шуда истодааст. Дар 
доираи ин лоиҳаҳо мо ду агрегати 
нерӯгоҳи барқи обии «Роғун»-ро ба 
кор андохтем.

Соли 2019 таҷдиди нерӯгоҳҳои 
барқи обии «Норак» ва «Қайроққум» 
ба маблағи 5,5 миллиард сомонӣ 
оғоз гардида, татбиқи чунин лоиҳа 
дар нерӯгоҳи барқи обии “Сарбанд” 
ба маблағи 1,3 миллиард сомонӣ 
идома дорад. Таҷдиди нерӯгоҳи 
барқи обии “Сарбанд” аввали соли 
2021 ба анҷом расида, дар натиҷа 
иқтидори он қариб 45 мегаватт зиёд 
карда мешавад. Имрӯз корҳо барои 
оғози бунёди нерӯгоҳи барқи обии 
“Себзор” дар ноҳияи Роштқалъаи 
Вилояти Мухтори Кӯҳистони Бадах-
шон босуръат идома доранд.

Бо ин мақсад, Ҳукумат беш 
аз 470 миллион сомонӣ сармояи 
давлатиро равона менамояд ва мо 
ният дорем, ки ин иншооти муҳимро 
соли 2022 ба истифода супорем.

Амалишавии лоиҳаҳо дар соҳаи 
энергетика имкон дод, ки ҳаҷми 
истеҳсоли нерӯи барқ дар 7 соли 
охир, яъне солҳои 2013-2019 — ум 
1,3 баробар (аз 16 миллиард ба зиё-
да аз 20 миллиард киловатт — соат) 
афзоиш ёбад.

Дар робита ба ин масъала, 
Ҳукумати мамлакатро вазифа-
дор месозам, ки ба истифодаи 
самаранок ва сарфакоронаи нерӯи 
барқ тавассути баҳрабардорӣ аз 
технологияҳои каммасраф, бунёди 
иқтидорҳо ва шабакаҳои нави барқ, 
таҷдиду барқарорсозии шабакаҳои 
мавҷуда, ҷорӣ намудани низоми 
муосири назорату баҳисобгирӣ ва 
коҳиш додани талафоти нерӯи барқ 
тадбирҳои зарурӣ андешад.

Бунёди инфрасохтори нақлиёт 
барои ба кишвари транзитӣ табдил 
додани Тоҷикистон ва осон наму-
дани содироти маҳсулоти ватанӣ 
ниҳоят муҳим мебошад. Имрӯзҳо 
дар соҳаи нақлиёт 11 лоиҳаи давла-
тии сармоягузорӣ ба маблағи уму-
мии беш аз 8,5 миллиард сомонӣ 
татбиқ шуда истодааст.

Соли 2020 лоиҳаҳои таҷдид ва 
бунёди қитъаи Обигарм-Нурободи 
шоҳроҳи Ваҳдат-Қарамиқ (яъне 
Лахш) ба маблағи 3,5 миллиард 
сомонӣ, Қалъаихумб — Ванҷ бо 
арзиши лоиҳавии 2,2 миллиард 
сомонӣ, Ҳулбук — Темурмалик ба 
маблағи 200 миллион сомонӣ ва 
сохтмони пули ҳафтуми дарёи Панҷ 
миёни Тоҷикистон ва Ҷумҳурии 
Исломии Афгонистон дар мавзеи 
Кокул бо 18 километр роҳи мошин-
гард ба маблағи 70 миллион сомонӣ 
ва дигар лоиҳаҳо оғоз меёбанд.

Ҳоло таҷдиду сохтмони роҳҳои 
мошингарди Душанбе — Бохтар, 
Ҳуҷанд — Исфара, Кӯлоб — Шамсид-
дин Шоҳин, Шкев — Қалъаихумб, 
Кӯлоб — Муъминобод ба маблағи 
беш аз 4 миллиард сомонӣ идома 
дошта, роҳҳои зикршуда то ҷашни 
30 — солагии Истиқлолияти давлатӣ 
ба истифода дода мешаванд.

Вазорати нақлиёт вазифадор 
карда мешавад, ки якҷо бо Кумитаи 

давлатии сармоягузорӣ ва идораи 
амволи давлатӣ ҷиҳати дарёфти 
маблағҳои сармоягузорӣ барои 
бунёди долонҳои зидди тарма 
дар қитъаҳои осебпазири роҳи 
мошингарди Душанбе — Чаноқ ва 
беҳтарсозии имкониятҳои нақби 
“Истиқлол” тадбирҳои зарурӣ ан-
дешад.

Ҳамчунин, Вазорати нақлиёт 
корҳоро дар самти таҳияи лоиҳаҳои 
таҷдиду азнавсозии роҳи мошин-
гарди Хуҷанд — Конибодом, Бохтар 
— Данғара — Кӯлоб, Бохтар — Но-
сири Хусрав ва роҳҳои дигар ҷоннок 
намояд.

Бояд гуфт, ки танҳо дар се соли 
охир тибқи нақшаи корҳои ободо-
ниву бунёдкорӣ ба истиқболи 30 
— солагии Истиқлолияти давлатӣ 
дар шаҳру деҳоти кишвар аз ҳисоби 
соҳибкорону шахсони саховатпеша 
ва аҳолӣ 1450 километр роҳҳои 
ҷумҳуриявию маҳаллӣ ва 108 пул 
бунёду таҷдид карда шуданд.

Чунин корҳо, ки гувоҳи фаъол-
нокии баланди мардуми кишвар 
ба хотири ояндаи неки Ватани 
маҳбубамон ба ҳисоб мераванд, 
ҳоло бомаром идома доранд.

Масалан, Бобоҷонов Муҳиб — 
сокини 80-солаи ноҳияи Рашт якҷо 
бо фарзандонаш соли гузашта 42 
километр ва имсол 16 километр 
роҳро азнавсозӣ карда, толори 
варзиш, пул, чоҳҳои обкашӣ ва чор 
хонаи истиқоматӣ барои маъюбон 
ва оилаҳои камбизоат сохта, ҳоло 
ба масофаи 10 километр хатти оби 
нӯшокӣ кашида истодааст ва мақсад 
дорад, ки дар шаҳри Душанбе як 
корхонаи бузурги нассоҷӣ бунёд 
намояд.

Аз ҷониби соҳибкори ватанӣ 
Абдухалил Ғуломов дар ноҳияи 
Фирдавсии шаҳри Душанбе сохтмо-
ни мактаб барои 2400 ҷойи нишаст 
дар як баст ба маблағи беш аз 35 
миллион сомонӣ оғоз шудааст.

Аз ҷониби ҳамин соҳибкор як 
сол қабл дар деҳаи Шаҳристони 
ноҳияи Рӯдакӣ бинои замонавии 
муассисаи таҳсилоти миёнаи умумӣ 
барои 1280 хонанда бо харҷи 21 
миллион сомонӣ сохта, ба истифода 
дода шуд.

Ҳ а м ч у н и н ,  а з  ҷо н и б и  и н 
соҳибкор дар шаҳри Кӯлоб бинои 
муассисаи таҳсилоти миёнаи умумӣ 
ба маблағи 35 миллион сомонӣ 
барои 2500 ҷойи нишаст бунёд 
шуда истодааст, ки соли 2021, яъне 
дар арафаи таҷлили 30 — солагии 
Истиқлолияти давлатӣ ба истифода 
дода мешавад. Дар ду-се сол барои 
6200 толибилм ҷойи таҳсилу шарои-
ти сатҳи баланд муҳайё кардани як 
соҳибкор лоиқи таҳсину офарин аст.

Д а р  и н  с а м т  р о ҳ б а р о н и 
ширкатҳои истеҳсолӣ низ фаъол 
мебошанд.

Аз ҷониби Ширкати “Чунгтсай 
Моҳир семент” дар ноҳияи Синои 
шаҳри Душанбе сохтмони мактаб 
барои 2400 ҷойи нишаст ба маблағи 
45 миллион сомонӣ оғоз карда 
шуда, дар арафаи таҷлили 30-сола-
гии Истиқлолияти давлатӣ мавриди 
баҳрабардорӣ қарор дода мешавад.

Ширкати “Чунгтсай Моҳир се-

мент” соли 2016 дар деҳоти Даҳанаи 
ноҳияи Ёвон мактаби таҳсилоти 
умумиро барои 640 хонанда ба 
маблағи 13 миллион сомонӣ сохта, 
ба истифода додааст. Ин ширкат, 
дар маҷмӯъ, қариб 1000 ҷойи кории 
доимӣ муҳайё кардааст.

Ин гуна иқдому ташаббусҳо, 
ки имрӯзҳо аз ҷониби садҳо на-
ф а р  с о ҳ и б к о р о н у  ш а х с о н и 
ҳимматбаланд амалӣ шуда ис-
тодаанд, ҳамеша қобили таҳсину 
дастгирӣ мебошанд. Воқеан, ва-
зифаи муқаддаси ҳар яки мост, ки 
ба хотири пешрафти минбаъдаи 
Тоҷикистони азизамон ва фароҳам 
овардани шароити зиндагии арзан-
да барои сокинони кишвар саъю 
талош намоем.

Вобаста ба нақшаи корҳои 
ободониву бунёдкорӣ дар шаҳру 
ноҳияҳо рушди соҳаи сохтмон ба-
раъло ба назар мерасад.

Сохтмон яке аз соҳаҳои муҳимми 
иҷтимоиву иқтисодӣ, инъикоскунан-
даи рушди кишвар ва сатҳу сифати 
зиндагии мардум мебошад. Бо 
мақсади беҳтар намудани пешбур-
ди фаъолият дар соҳаи меъмориву 
шаҳрсозӣ ва сохтмон санадҳои 
меъёрии ҳуқуқии соҳа такмил дода 
шудаанд.

Танҳо дар давоми ҳафт соли 
охир ба маблағи беш аз 37 милли-
ард сомонӣ фондҳои асосӣ ба кор 
андохта, қариб 8 миллион метри 
мураббаъ манзилҳои истиқоматӣ 
ва иншооти дигар ба истифода дода 
шудаанд.

Дар замони соҳибистиқлолӣ бо 
дарназардошти афзоиши шумораи 
аҳолии мамлакат ва бо мақсади 
ҳалли мушкилоти иҷтимоии марду-
ми кишвар 135 ҳазор гектар замин 
барои бунёди манзили истиқоматӣ 
тақсим карда, дода шуд.

Доир ба ин масъала таъкид 
менамоям, ки ҳангоми бунёди 
манзилҳои истиқоматӣ ва иншооти 
гуногун бояд санъати меъморӣ риоя 
гардида, барои боз ҳам беҳтару 
зебо гардидани симои шаҳру деҳот 
кӯшиш ба харҷ дода шавад.

Дар робита ба ин, Кумитаи 
меъморӣ ва сохтмон, мақомоти 
иҷроияи маҳаллии ҳокимияти 
давлатӣ ва дигар мақомоти мар-
бутаро зарур аст, ки дар вақти 
таҳияи нақшаҳои шаҳраку деҳот, 
банақшагирии бунёди иншооти 
иҷтимоиву сайёҳӣ ва иншооти дигар 
риояи ҳатмии қоидаву меъёрҳои 
шаҳрсозӣ ва сохтмон, истифодаи 
васеи суннату унсурҳои меъмории 
миллӣ ва сифати масолеҳи сохтмон-
ро таъмин намоянд.

Ҳамчунин, масъулонро зарур 
аст, ки барои таъмини рушди соҳаи 
сохтмон ҷиҳати ба стандартҳои му-
осир мутобиқ гардонидани сифати 
иншооти сохташаванда ва омода 
намудани кадрҳои сатҳи балан-
ди соҳаи меъморӣ дар дохил ва 
хориҷи кишвар тадбирҳои иловагӣ 
андешанд.

Бо истифода аз фурсат, ба тамо-
ми мардуми шарифи Тоҷикистон, 
аз ҷумла соҳибкорон ва шахсони 
ҳимматбаланд барои корҳои ободо-
нии то имрӯз амаликардаашон бори 

дигар изҳори сипосу миннатдорӣ 
менамоям.

Ба ҳамаи сокинони мамлакат 
муроҷиат мекунам, ки то ҷашни 
муқаддасу бузурги 30 — солагии 
Истиқлолияти давлатии Тоҷикистони 
маҳбубамон ҳар як оила ба масъа-
лаи таҷдиду азнавсозӣ, тозаву 
озода ва ободу зебо гардонидани 
манзили зист, кӯчаву хиёбон ва 
ҳамаи маҳалҳои аҳолинишин кӯшиш 
намояд. Мо бояд ин ҷашни мубо-
раки миллиамонро дар шароити аз 
имрӯза беҳтар ва бо дастовезҳои 
арзандаи миллати некномамон 
истиқбол намоем.

Ҳамватанони азиз!
Маҷмаи Умумии Созмони Ми-

лали Муттаҳид бо дастгирии ташаб-
буси чаҳоруми мамлакати мо дар 
кишварҳое, ки норасоии об дар онҳо 
зиёд аст, як силсила барномаҳоро 
амалӣ карда истодааст.

Дар ин росто, мо низ ҳамчун 
пешоҳанги ин амал дар Тоҷикистон 
дар доираи “Барномаи ислоҳоти 
соҳаи оби Ҷумҳурии Тоҷикистон 
барои солҳои 2016-2025” доир ба 
таъмин кардани аҳолии кишвар бо 
оби босифати ошомиданӣ як силси-
ла корҳоро анҷом додем.

Дар самти таъминоти аҳолӣ 
бо оби босифати ошомиданӣ ва 
обёрии заминҳои кишоварзӣ дар 
ҳамкорӣ бо шарикони рушд 52 
лоиҳаи сармоягузории давлатӣ дар 
ҳаҷми 7,8 миллиард сомонӣ татбиқ 
шуда истодааст.

То имрӯз дар 23 шаҳру ноҳияи 
кишвар, аз ҷумла дар аксари шаҳру 
ноҳияҳои вилояти Суғд татбиқи 
лоиҳаҳои сармоягузории давлатӣ 
доир ба обтаъминкунӣ дар ҳаҷми 
1,5 миллиард сомонӣ ба анҷом ра-
сида, 9 лоиҳаи дигар ба маблағи боз 
1,5 миллиард сомонӣ идома дорад. 
Дар натиҷа, дар шаҳрҳои Душанбе, 
Хуҷанд, Ваҳдат, Ҳисор ва ноҳияҳои 
Панҷу Мир Сайид Алии Ҳамадонӣ 
мушкилоти таъмини аҳолӣ бо оби 
босифати нӯшокӣ асосан ҳал гарди-
дааст. Аммо сифати иҷрои корҳо дар 
доираи лоиҳаҳои сармоягузории 
давлатӣ ва таъминоти сокинони 
чандин шаҳру ноҳияи кишвар бо 
оби ошомиданӣ ҳанӯз моро қонеъ 
карда наметавонад.

Бо вуҷуди он ки Тоҷикистон 
кишвари сероб мебошад, дар ша-
роити имрӯза ва бо дарназардошти 
манфиатҳои наслҳои оянда мо 
бояд роҳҳои истифодаи самара-
ноку сарфакорона ва муносибати 
эҳтиёткорона бо захираҳои обро 
васеъ ҷорӣ намоем.

Дар шароите, ки пайомадҳои 
тағйирёбии иқлим аксари мамоли-
ки дунёро ба ташвиш овардаанд, 
олимони моро зарур аст, ки ба ин 
масъалаи глобалӣ бештар аҳаммият 
диҳанд.

Ба Академияи илмҳо зарур 
аст, ки дар ҳамкорӣ бо олимо-
ни кишварҳои дигар дар самти 
пайомадҳои тағйирёбии иқлим 
таҳқиқоту омӯзиш гузаронида, 
дастовардҳои кишварро дар ин самт 
ҳамаҷониба муаррифӣ намояд. Ба 
ҷаҳониён шарҳ додани аҳаммияти 
ташаббусҳои Тоҷикистон дар соҳаи 
об, пеш аз ҳама, вазифаи олимони 
кишвар мебошад.

Дар Тоҷикистон истеҳсоли 98 фо-
изи нерӯи барқ ба соҳаи гидроэнер-
гетика рост меояд. Бинобар ин, киш-
вари мо аз ҳисоби нишондиҳандаи 
партови газҳои гулхонаӣ дар ҷаҳон 
ҷойи 135 — умро ишғол менамояд, 
ки ин мақоми хеле баланд ва саҳми 
арзишманди Тоҷикистон дар ҳалли 
мушкилоти глобалӣ мебошад.

Ин чунин маънӣ дорад, ки 
ҳаҷми партови газҳои гулхонаӣ дар 
Тоҷикистон ба ҳар як нафари аҳолӣ 
дар миқёси минтақа камтарин буда, 

П А Ё М И 
ПРЕЗИДЕНТИ ЉУМЊУРИИ ТОЉИКИСТОН, ПЕШВОИ 

МИЛЛАТ, МУЊТАРАМ ЭМОМАЛЇ РАЊМОН  
БА МАЉЛИСИ ОЛЇ

саҳми муносиби мо дар беҳдошти 
вазъи экологии минтақа ва сайёра 
мебошад.

Дар нигоҳ доштани сатҳи паст-
тарини партовҳои зараровар ба 
мо истифодаи васеи манбаъҳои 
барқароршавандаи энергия, асосан 
гидроэнергетика мусоидати ҷиддӣ 
менамояд.

Хотирнишон месозам,  ки 
истифодаи васеи манбаъҳои 
барқароршавандаи энергия , 
бахусус, захираҳои об яке аз 
сарчашмаҳои асосии тавлиди “энер-
гияи сабз” ва рушди “иқтисоди сабз” 
ба ҳисоб меравад.

Бо пурра ба кор даромада-
ни нерӯгоҳи барқи обии “Роғун” 
Тоҷикистон дар миқёси олам ба 
қатори се кишвари аввали тавлид-
кунандаи “энергияи сабз” шомил 
мегардад.

Дар ҳудуди Тоҷикистон 13 ҳазор 
пиряхҳои хурду бузург, аз ҷумла да-
розтарин ва бузургтарин пиряхи дар 
хушкӣ ҷойгиршудаи дунё бо номи 
Федченко, ки дарозии он 76 кило-
метрро ташкил медиҳад, мавҷуд 
буда, масоҳати умумии онҳо 6 фоизи 
ҳудуди кишварро дар бар мегирад. 
Дар чил соли охир аз таъсири гарм-
шавии иқлим беш аз ҳазор пирях об 
шуда, пурра аз байн рафтааст.

Ҳолати кунунии пиряхҳо тақозо 
менамояд, ки якҷо бо сохторҳои 
байналмилаливу минтақавӣ, аз 
ҷумла дар самти ташкил намудани 
экспедитсияҳои омӯзиши вазъи 
онҳо тадбирҳо андешида шаванд. 
Дар солҳои минбаъда пайомадҳои 
манфии тағйирёбии иқлим ба соҳаи 
кишоварзӣ низ меафзояд.

С о л  б а  с о л  а ф з о и ш  ё ф -
тани масоҳати заминҳои бе-
кор, биёбоншавӣ ва камобиву 
хушксолӣ боиси торафт паст шудани 
ҳосилнокии зироатҳои кишоварзӣ 
мегардад.

Моро зарур аст, ки мадани-
яти баланди заминдориро риоя 
намуда, ҷиҳати истифодаи сама-
раноку сарфакоронаи об барои 
обёрии заминҳо, ҷорӣ намудани 
технологияҳои каммасраф дар соҳаи 
кишоварзӣ ва ҳифзи захираҳои об 
тадбирҳои доимӣ андешем.

То имрӯз дар самти азхудку-
нии заминҳои нави обёришаван-
да, барқарорсозии заминҳои аз 
гардиши кишоварзӣ берунмонда 
ва рушди соҳаи кишоварзӣ дар 
минтақаҳои гуногуни кишвар 12 
лоиҳаи сармоягузории давлатӣ дар 
ҳаҷми қариб 2 миллиард сомонӣ 
татбиқ гардидааст ва ҳоло чунин 
лоиҳаҳо ба маблағи 665 миллион 
сомонӣ идома доранд.

Бо вуҷуди ин, ҳар сол май-
дони беш аз 40 ҳазор гектар за-
мин дар ҳолати ғайриқаноатбахши 
мелиоративӣ қарор мегирад.

Вазорати кишоварзӣ, Агентии 
беҳдошти замин ва обёрӣ якҷо 
бо мақомоти иҷроияи маҳаллии 
ҳокимияти давлатӣ вазифадоранд, 
ки дар самти пешгирӣ кардани аз 
гардиши кишоварзӣ баромадан 
ва шӯршавии заминҳо тадбирҳои 
доимӣ андешанд.

Роҳбарони вилоятҳо ва шаҳру 
ноҳияҳо вазифадоранд, ки якҷо бо 
Вазорати кишоварзӣ ҷиҳати зиёд 
кардани майдони кишти зироатҳо, 
ташкили гармхонаву сардхонаҳо ва 
беҳтар намудани таъминоти бозори 
истеъмолӣ бо маҳсулоти хушсифати 
ватании аз лиҳози экологӣ тоза, 
коркарди маҳсулоти соҳа ва афзо-
иш додани ҳаҷми содирот чораҳои 
қатъӣ андешанд.

Аз як қитъаи замин гирифтани 
на як-ду, балки се-чор ҳосил, баланд 
бардоштани ҳосилнокии зироатҳо 
ва рушди соҳаи тухмипарварӣ низ 
аз ҷумлаи масъалаҳои муҳимми 

фаъолияти олимон ва кишоварзон 
дар ин самт ба ҳисоб меравад.

Ҳамватанони арҷманд!
Рушди соҳаи сайёҳӣ самти аф-

залиятноки сиёсати давлати мо ба 
ҳисоб рафта, ҷиҳати боз ҳам тараққӣ 
додани он аз ҷониби Ҳукумати мам-
лакат вобаста ба пардохти андоз ва 
боҷҳои гумрукӣ як қатор имтиёзҳо 
пешбинӣ гардидаанд.

Аллакай, дар зарфи соли якуми 
эълон гардидани “Солҳои рушди 
деҳот, сайёҳӣ ва ҳунарҳои мардумӣ” 
дар деҳоти мамлакат як қатор 
пешравиҳо ба назар расида, руш-
ди сайёҳӣ ва омӯзиши ҳунарҳои 
мардумӣ идома ёфта истодааст.

Бо вуҷуди ин, мо бояд суръати 
ободонӣ ва бунёдкориро боз ҳам 
вусъат бахшем, мушкилоти чой-
доштаро бартараф созем ва барои 
рушди деҳот, сайёҳӣ ва тақвияти 
омӯзиши ҳунарҳои мардумӣ 
тадбирҳои иловагиро роҳандозӣ 
намоем.

То имрӯз дар кишвар зиёда 
аз 200 ширкати сайёҳӣ фаъолият 
дошта, 15 лоиҳаи инфрасохтори 
сайёҳӣ аз имтиёзҳои пешбинишуда 
бархурдор гардидааст.

Дар нуҳ моҳи соли ҷорӣ беш 
аз як миллион нафар сайёҳон аз 
мавзеъҳои нодири кишвари мо 
дидан кардаанд, ки нисбат ба соли 
гузашта 20 фоиз зиёд мебошад.

Зарур аст, ки дар соли 2020 
ва солҳои минбаъда шароити 
инфрасохтори сайёҳӣ дар ҳамаи 
мавзеъҳои сайёҳӣ беҳтар карда, 
сатҳу сифати хизматрасонӣ боз ҳам 
баланд бардошта шавад.

Бо мақсади рақобатпазир гар-
донидани соҳа дар бозори ҷаҳонии 
сайёҳӣ моро зарур аст, ки мута-
хассисони забондон, донандаи 
фарҳангу таърих ва технологияҳои 
муосирро омода кунем, кормандо-
ни ширкатҳои сайёҳӣ, роҳбаладҳо, 
тарҷумонҳо ва дигар мутахассисони 
соҳаро мутобиқ ба талаботи бозори 
сайёҳӣ ба воя расонем.

Рушди сайёҳӣ ва тарбияи 
кадрҳои баландихтисос дар ин 
самт ба пешрафти иқтисоди миллии 
кишвар такони ҷиддӣ бахшида, шу-
мораи сайёҳонро ба мамлакат зиёд 
менамояд ва барои таъсиси ҷойҳои 
корӣ имкони бештар фароҳам 
меорад.

Ба хотири муҳайё кардани ша-
роити муосири таълимӣ барои 
тарбияи кадрҳо пешниҳод менамо-
ям, ки дар заминаи Донишкадаи 
соҳибкорӣ ва хизмат Донишкадаи 
сайёҳӣ, соҳибкорӣ ва хизмат таъсис 
дода шавад.

Бовар дорам, ки ба хотири 
рушди ин соҳаи муҳим тамоми 
сохторҳои давлатӣ, соҳибкорон, 
ҷомеаи шаҳрвандӣ ва ташкилоту 
созмонҳои ғайриҳукуматӣ якҷо фа-
ъолият намуда, ҷиҳати муаррифии 
арзандаи Тоҷикистони азиз талоши 
бештар мекунанд.

Бо мақсади боз ҳам беҳтар 
намудани фазои сармоягузорӣ ва 
ҳавасмандгардонии соҳибкорони 
хориҷие,  ки ба  иқтисодиёти 
Тоҷикистон зиёда аз як миллион 

доллари амрикоӣ сармоягузорӣ 
менамоянд, пешниҳод мешавад, ки 
ба онҳо аз ҷониби Вазорати корҳои 
хориҷӣ ва намояндагиҳои диплома-
тии Тоҷикистон дар хориҷи кишвар 
раводиди бисёркаратаи панҷсола 
дода шавад.

Дар доираи «Солҳои рушди 
деҳот, сайёҳӣ ва ҳунарҳои мардумӣ», 
ҳамчунин, бо мақсади ҷалби 
ҳарчи бештари сайёҳон, пешниҳод 
мегардад, ки ба шаҳрвандони 
давлатҳои хориҷие, ки ҳуқуқи бо 
тартиби сода гирифтани раводиди 
Ҷумҳурии Тоҷикистонро доранд, 
раводиди навъи сайёҳии бисёр-
карата дода, муҳлати он то 60 рӯз 
дароз карда шавад. Илова бар ин, 
бо мақсади содагардонии рафтуо-
мади ҳамватанони бурунмарзие, 
ки зодагони Тоҷикистон мебошанд, 
раводиди бисёркаратаи сесола дода 
шавад.

Вазорати корҳои хориҷӣ ҷиҳати 
татбиқи пешниҳодҳои зикргардида 
лоиҳаи санади меъёрии ҳуқуқии 
дахлдорро ба Ҳукумати мамлакат 
пешниҳод созад.

Ҳамчунин, Кумитаи рушди 
сайёҳиро зарур аст, ки бо мақсади 
тарғиби бештари омилҳои таъ-
рихиву фарҳангӣ, кӯҳнавардӣ, 
истироҳативу табобатӣ ва экологии 
Тоҷикистон барои ҷалби сайёҳони 
хориҷӣ бо истифода аз таҷрибаи 
кишварҳои дар ин соҳа пешрафта 
пешниҳодҳои мушаххас манзур 
намояд.

Дӯстони азиз!
Мо то имрӯз барои пешрафти 

соҳаҳои илму маориф, тандурустӣ, 
ҳифзи иҷтимоии аҳолӣ, фарҳанг, 
татбиқи сиёсати ҷавонон, занон ва 
оила ва рушди варзиш корҳои зиё-
деро ба анҷом расонидем.

Дар марҳалаи кунунии пешраф-
ти Тоҷикистон ба соҳаҳои илму мао-
риф афзалияти аввалиндараҷа дода 
мешавад, зеро онҳо дар таҳкими 
пояҳои давлати демократӣ ва 
ҳуқуқбунёду дунявӣ нақши калидӣ 
мебозанд.

Соли ҷорӣ ба маблағи 500 
миллион сомонӣ 130 муассисаи 
таҳсилоти умумӣ бо зиёда аз 32 
ҳазор ҷойи нишаст ба истифода 
супорида шуд. Аз ин шумора 32 
муассиса бо қариб 10 ҳазор ҷойи 
нишаст аз ҳисоби соҳибкорону 
шаҳрвандони саховатпешаи кишвар 
ба маблағи беш аз 122 миллион 
сомонӣ бунёд шуда, ҳиссаи онҳо 
дар сохтмон ва таъмиру азнавсозии 
муассисаҳои соҳаи маориф ва дигар 
бахшҳо рӯз ба рӯз афзуда истодааст. 
Соли 2020 сохтмони 181 муассисаи 
таҳсилоти умумӣ дар ҳаҷми 900 
миллион сомонӣ бо муҳайё наму-
дани 54 ҳазор ҷойи нишаст пешбинӣ 
шудааст.

То  ҷ а ш н и  3 0  —  с ол а г и и 
Истиқлолияти давлатӣ 128 муас-
сисаи томактабӣ ва 338 муассисаи 
таҳсилоти умумӣ бунёд гардида, дар 
маҷмӯъ, 1332 муассисаи таълимӣ ва 
томактабӣ тармиму таҷдид карда 
мешавад.

Илова бар ин, ҳоло бо саъю 
кӯшиши соҳибкорон зиёда аз 400 

муассисаи фарҳангӣ, 105 бемор-
хонаву дармонгоҳ, 257 маркази 
саломатӣ ва 467 бунгоҳи тиббӣ 
бунёд ва таъмиру азнавсозӣ шуда 
истодааст.

Ман аз номи худ ва Ҳукумати 
Тоҷикистон ба кулли мардуми киш-
вар, аз ҷумла ба ҳамаи соҳибкорони 
ватаниву бурунмарзиамон ва дигар 
шахсони ҳимматбаланд, ки дар 
амалӣ шудани Амри Роҳбари дав-
лат дар бунёду таҷдиди роҳу пулҳо 
ва иншооти иҷтимоӣ, аз ҷумла 
муассисаҳои маориф ва фарҳангу 
тандурустӣ, коргоҳу корхонаҳои 
истеҳсолӣ, хатҳои обрасонӣ ва дигар 
корҳои хайр саҳми ватандӯстона 
гузошта истодаанд, миннатдории 
самимӣ изҳор менамоям.

Роҳбарону кормандони соҳаи 
маорифро зарур аст, ки дар баро-
бари чунин дастгириҳои давлат 
ва афроди ватандӯст сатҳу сифати 
таълимро дар ҳар як муассисаи 
таълимӣ, сарфи назар аз шакли мо-
ликияти онҳо ва дар ҳамаи зинаҳои 
таҳсилот баланд бардоранд.

Инчунин, назорати азхудкунии 
донишҳои замонавиро пурзӯр гар-
донида, наврасону ҷавононро ба 
мутолиаи китобҳои бадеиву илмӣ 
ташвиқ намоянд, қобилияти эҷодии 
онҳоро тақвият бахшанд ва ба таъ-
лими фанҳои табиатшиносӣ, дақиқ 
ва риёзӣ таваҷҷуҳи бештар зоҳир 
намоянд.

Вобаста ба ин, пешниҳод мена-
моям, ки ба хотири боз ҳам беҳтар 
ба роҳ мондани омӯзиши илмҳои 
табиатшиносӣ, дақиқ ва риёзӣ, 
инчунин, барои тавсеаи тафаккури 
техникии насли наврас солҳои 2020 
-2040 “Бистсолаи омӯзиш ва рушди 
фанҳои табиатшиносӣ, дақиқ ва 
риёзӣ дар соҳаи илму маориф” 
эълон карда шаванд.

Вазорати маориф ва илм, Ака-
демияи илмҳо ва дигар вазора-
ту идораҳое, ки дар сохторашон 
муассисаҳои таълимӣ доранд, вази-
фадор карда мешаванд, ки нақшаи 
чорабиниҳоро доир ба ин масъала 
дар муҳлати се моҳ ба Ҳукумати 
мамлакат пешниҳод намоянд.

Инчунин, пешниҳод менамо-
ям, ки ҳамасола олимпиадаҳои 
ҷумҳуриявӣ,  вилоятӣ,  шаҳрӣ 
ва ноҳиявиро оид ба илмҳои 
табиатшиносӣ, дақиқ ва риёзӣ 
дар ҳамаи зинаҳои таҳсилот бар-
гузор намуда, ғолибони озмунҳо 
аз ҷониби вазорату идораҳо, 
мақомоти иҷроияи ҳокимияти дав-
латии вилоятҳо ва шаҳру ноҳияҳо аз 
лиҳози моддиву маънавӣ қадрдонӣ 
ва ҳавасманд гардонида шаванд.

Мардуми мамлакат барои иҷрои 
ниёзҳои динии худ дар як муддати 
кӯтоҳи соҳибистиқлолӣ зиёда аз 
5 ҳазор масҷид бунёд карданд. 
Акнун вақти он расидааст, ки маъ-
ракаи бунёди мактабҳо ва боғчаву 
кӯдакистонҳоро вусъат бахшида, 
дар ин кори хайр ҳама якҷо саъю 
талош кунем ва саҳми худро барои 
ояндаи давлату миллат гузорем, 
яъне ғами фарзандонамонро хӯрем.

Ислоҳи ин мушкилоти ҷомеа, 
ки давлат ба он афзалият медиҳад, 

вазифаи ҳар як сокини бонангу 
номус ва боиродаву ватандӯст ба 
ҳисоб меравад ва бовар дорам, ки 
ин кори хайру савоб аз ҷониби аҳли 
ҷомеа дастгирӣ меёбад.

Мо бояд забони шево ва шои-
ронаи тоҷикиро мисли модар ва Ва-
тани худ дӯст дорем ва онро ҳамчун 
гавҳари бебаҳои ҳастиамон ҳифз 
кунем. Забон ойинаест, ки дар он си-
мои пурҷилои миллат равшан инъи-
кос мешавад ва мо бояд ба қадри ин 
нишонаи ҳастии миллатамон расем 
ва дар баробари ин, ба омӯзиши 
забонҳои русиву англисӣ ҳамчун 
забонҳои муоширати байналмилалӣ 
эътибори аввалиндараҷа диҳем.

Мо омӯзиш ва аз худ кардани 
забонҳоро на барои худнамоӣ, 
балки бо мақсади маърифатнок гар-
донидани ҷомеа густариш медиҳем. 
Аз ин рӯ, ҳар як фарди бедордил 
бояд барои ғанӣ гардидани забо-
ни модарӣ ва омӯхтани забонҳои 
хориҷӣ кӯшиш кунад, ба мутолиаи 
китоб диққати аввалиндараҷа диҳад 
ва ҷиҳати баланд бардоштани маъ-
рифатнокии худ саъю талош намояд. 
Чунки тибқи таҳлилҳо вақтҳои охир 
дур шудан аз китобхонӣ яке аз 
масъалаҳои нигаронкунанда дар 
байни хонандагону донишҷӯён ва 
омӯзгорони онҳо мебошад.

Доир ба ин масъала ман дар 
Рӯзи дониш Вазорати маориф ва 
илм ва роҳбарони муассисаҳои 
таълимиро вазифадор намудам, 
ки муносибати хонандагонро ба 
хондани китоб ва аз ёд кардани 
порчаҳои назму наср ҷиддӣ назорат 
кунанд ва барои боло бурдани сатҳи 
маърифатнокӣ, тавсеаи ҷаҳонбинӣ 
ва сухандону сухангӯ шудани насли 
ояндаи кишвар тадбирҳои ҷиддӣ ва 
судмандро ба роҳ монанд.

Роҳбарону масъулони соҳаро 
зарур аст, ки сатҳу сифати таълим-
ро баланд бардошта, ҷиҳати боло 
рафтани савияи донишу маъри-
фатнокии хонандагону донишҷӯён 
тадбирҳои иловагиро роҳандозӣ 
намоянд ва ҳамзамон бо ин, ба 
тарбияи насли наврас диққати 
бештар дода, барои амалӣ гарди-
дани Консепсияи миллии тарбия 
дар Ҷумҳурии Тоҷикистон чораҳои 
зарурӣ андешанд.

Вобаста ба ин, ҳар сол озму-
ни “Фурӯғи субҳи доноӣ” – ро 
баргузор намуда, ба он доираи 
ҳарчи васеътари ҷомеа ҷалб ва 
ҷиҳати ҳавасмандсозии ғолибон 
аз мактаб сар карда, то мақомоти 
маҳалливу марказии ҳокимияти 
давлатӣ чораҷӯӣ карда шавад.

Яъне Вазорати маориф ва илм, 
вазорату идораҳое, ки дар сохтора-
шон муассисаҳои таълимӣ доранд, 
роҳбарони мақомоти маҳаллии 
ҳокимияти давлатии вилоятҳо ва 
шаҳру ноҳияҳо вазифадор карда ме-
шаванд, ки минбаъд ҳар сол озмуни 
“Фурӯғи субҳи доноӣ…” – ро аз рӯи 
се самт: якум- миёни тарбиягиран-
дагон ва хонандагони муассисаҳои 
таҳсилоти томактабӣ ва миёнаи 
умумӣ; дуюм — таҳсилоти ибтидоӣ, 
миёна ва олии касбӣ ва сеюм — дар 
байни калонсолон васеъ ба роҳ 
монанд.

Китобхонаҳо бояд ба маркази 
муҳимми илму фарҳанг табдил дода 
шаванд, зеро китоб маҳсули ақлу 
заковати мардуми соҳибтамаддун, 
омили асосии ҳифзи фарҳанги 
миллӣ ва яке аз муҳимтарин 
воситаҳои маърифатнок кардани 
аҳли ҷомеа буда, қобилияти су-
хандониву суханрониро сайқал 
медиҳад, доираи андешаву тафак-
кур ва ҷаҳонбинии инсонро васеъ 
ва ӯро ба роҳи дурусти зиндагӣ 
раҳнамоӣ мекунад.

Вобаста ба ин, ба вазоратҳои 
маориф ва илм, фарҳанг, сохторҳои 

П А Ё М И 
ПРЕЗИДЕНТИ ЉУМЊУРИИ ТОЉИКИСТОН, ПЕШВОИ 

МИЛЛАТ, МУЊТАРАМ ЭМОМАЛЇ РАЊМОН  
БА МАЉЛИСИ ОЛЇ

26 декабри соли 2019, шаҳри Душанбе

илмӣ, роҳбарони вилоятҳо, шаҳру 
ноҳияҳо ва муассисаҳои таълимии 
ҳамаи зинаҳои таҳсилот супориш 
дода мешавад, ки ба хотири баланд 
бардоштани сатҳи маънавиёти 
аҳолӣ чопи китобҳои бадеиро зиёд 
намуда, дар як сол хондани на кам-
тар аз панҷ китоби бадеӣ ва ҳифзи 
асарҳои манзуму мансури адибони 
гузаштаву муосирро барои калон-
солону хонандагон ба роҳ монанд 
ва иҷрои онро зери назорати қатъӣ 
қарор диҳанд.

Дар солҳои 2014-2019 аз ҳисоби 
Вазорати маориф ва илм қариб 6 
миллион нусха ва аз ҳисоби Вазора-
ти фарҳанг беш аз 2 миллион нусха 
китобҳои бадеӣ ба нашр расидаанд. 
Вале як қисми онҳо ба гардиш во-
рид нагардида, то ҳол дар анборҳо 
нигоҳдорӣ мешаванд.

Дар баробари ин, бо дастури 
мо аз соли 2007 то соли 2019 — ум 
38 ҷилди китоби “Ахтарони адаб” 
190 ҳазор нусха чоп шудааст, аммо 
қисми зиёди он ба фурӯш нараф-
та, дар анборҳои нашриёт боқӣ 
мондааст. Умуман, дар анборҳои 
нашриётҳо беш аз 2 миллион нусха 
китобҳо ба фурӯш нарафта, бе гар-
диш мондаанд.

Аз ин рӯ, роҳбарони мақомоти 
иҷроияи ҳокимияти давлатии 
вилоятҳо ва шаҳру ноҳияҳо ва-
зифадор карда мешаванд, ки бо 
мақсади зиёд кардани фонди ки-
тоб барои китобхонаҳои соҳавӣ 
ва муассисаҳои таҳсилоти умумӣ 
маблағҳои зарурӣ ҷудо намоянд.

Олимону донишмандони моро 
зарур аст, ки ба шинохти дурусти 
таърих, тарғиби мероси маънавӣ 
ва суннату ойинҳои мардумӣ низ, 
ки тайи асрҳо дар хотираи таъри-
хии миллати тоҷик нақш бастаанд, 
таваҷҷуҳи ҷиддӣ зоҳир намоянд.

Таърихи пурифтихори халқи 
тоҷик мактаби бузурги худшиносӣ 
мебошад ва мо вазифадорем, ки 
ба он арҷ гузорем, саҳифаҳои ду-
рахшони қаҳрамониву диловарии 
гузаштагони худро омӯзем ва онро 
ҳамчун асоси ғояи ватандӯстиву 
садоқат ба Ватан ташвиқ намоем.

Б а х у с у с ,  д а р  ш а р о и т и 
ҷаҳонишавӣ ва рушди технологияҳои 
иттилоотӣ, ки воридшавии унсурҳои 
бегонаро ба фарҳанги миллӣ осон 
гардонидааст, рӯ овардан ба таърих 
ва огоҳ будан аз аслу насаби хеш 
барои ҳар як фарди миллат, хусусан, 
насли наврасу ҷавон зарур ва ҳатмӣ 
мебошад. Мо кӣ будани аҷдоду 
гузаштагони худро бояд донем, 
ба онҳо арҷ гузорем ва бо насли 
ориёӣ, яъне ориёитабор будани худ 
ифтихор кунем.

Дар робита ба ин, ба Ҳукумати 
мамлакат супориш дода мешавад, 
ки бо мақсади омӯзиши амиқи 
таърихи пурифтихори халқи тоҷик 
шоҳасари Бобоҷон Ғафуров китоби 
“Тоҷикон” – ро аз ҳисоби Фонди 
Президенти Ҷумҳурии Тоҷикистон 
чоп карда, то ҷашни 30 – солагии 
Истиқлолияти давлатӣ аз номи 
Роҳбари давлат ба ҳар як оилаи 
кишвар туҳфа намояд.

Вазоратҳои маориф ва илм, 
фарҳанг ва Академияи илмҳо 
вазифадор карда мешаванд, ки 
китоби мазкурро ба забонҳои 
байналмилалӣ тарҷума ва чоп 
карда, нусхаи электронии онро та-
вассути шабакаҳои иттилоотӣ паҳн 
созанд.

Арзиши илмии ин асари бунёдӣ 
бениҳоят бузург аст ва Бобоҷон 
Ғафуров бо заҳмати чандинсолаи 
худ мо ва мардуми ҷаҳонро бо 
саҳифаҳои таърихи рангини милла-
тамон ошно кард.

Фикр мекунам, ки дар шароити 
кунунӣ, яъне замоне, ки ҳар як фар-
ди ҷомеа ба худшиносӣ ва ҳифзи 

хотираи таърихии худ беш аз пеш 
ниёз дорад, чопи ин шоҳасар ва да-
страси тамоми мардуми кишвар гар-
донидани он ба густариши эҳсоси 
ватандӯстиву ифтихори миллӣ ва 
болоравии сатҳи маърифатнокии 
ҷомеаи мо ҳамаҷониба мусоидат 
хоҳад кард.

Мо миллати фарҳангӣ, тамад-
дунсоз ва аз насли ориёӣ буда, 
бояд ба таърихи гузаштаамон ҳарчи 
бештар рӯ оварем ва дар қалби 
фарзандонамон меҳри китобхонӣ ва 
ҷустуҷӯи илму донишро ҷой кунем. 
Ҳифз ва рушди фарҳанги миллӣ 
бо дарназардошти завқи наслҳои 
имрӯза аз муҳимтарин вазифаҳои 
мо дар замони муосир ба ҳисоб 
меравад.

Бо пешниҳоди мо чанд рӯз 
пеш Конфронси генералии ЮНЕ-
СКО доир ба баргузории ҷашнҳои 
5500-солагии Саразми бостонӣ ва 
700 — солагии шоири барҷастаи 
тоҷик Камоли Хуҷандӣ қарор қабул 
кард.

Ба оламиён муаррифӣ кардани 
осори илмиву адабӣ ва намунаҳои 
фарҳанги тоҷикон ҳамчун миллати 
соҳибмаърифату тамаддунсоз, 
шаҳрсозу шаҳрдор ва соҳиби де-
вону дафтар аз ҷумлаи вазифаҳои 
муҳимтарини мо ба ҳисоб меравад. 
Яъне мо бояд фарҳангӣ будани 
миллати худро ба ҷаҳониён бештар 
муаррифӣ намоем.

Ҷиҳати таъмин намудани руш-
ди устувори муассисаҳои фарҳанг 
мо бояд ба таҷдиди инфрасохтор, 
таҳкими пояҳои моддиву техникӣ 
ва тарбияи кадрҳои соҳа, мусоидат 
ба раванди ташаккули эҷодиёти 
халқ, истифодаи самарабахши 
нерӯи фарҳангӣ ва маънавии миллат 
таваҷҷуҳи бештар зоҳир кунем.

Дар робита ба ин, пешниҳод 
менамоям, ки таҳти сарпарастии 
Президенти мамлакат озмуни 
ҷумҳуриявии “Тоҷикистон — Ва-
тани азизи ман” ҳар сол баргузор 
карда шавад.

Ҳамчунин, сиёсатмадорону 
сиёсатшиносон, фарҳангиён ва 
зиёиёни моро зарур аст, ки дар 
самти фаҳмондадиҳии моҳияти 
равандҳои муосир, мубориза бо 
хурофоту иртиҷоъпарастӣ ва тақлид 
ба расму ойинҳои бегона миёни 
ҷомеа корҳои тарғиботиро тақвият 
бахшида, рисолати сиёсиву иҷтимоӣ 
ва фарҳангии худро дар назди халқу 
Ватан содиқона иҷро намоянд.

Ҳозирини гиромӣ!
Мо ба соҳаи тандурустӣ ва ҳифзи 

иҷтимоии аҳолӣ низ диққати махсус 
дода, тайи як сол садҳо иншооти 
тандурустӣ, аз ҷумла беморхонаҳои 
замонавӣ, марказҳои саломативу 
бунгоҳҳои тиббиро бунёд ва маври-
ди истифода қарор додем.

Бо ин роҳ инфрасохтори ин 
соҳаи муҳимми иҷтимоӣ, махсу-
сан, дар деҳоти кишвар ва сифати 
хизматрасониҳо ба куллӣ тағйир 
ёфта истодааст. Соли 2019 дар мам-
лакат 154 муассисаи тандурустӣ ва 
ҳифзи иҷтимоии аҳолӣ ба истифода 
дода шуд.

Танҳо дар ду соли охир 320 

номгӯй таҷҳизоти тиббӣ, фармасевтӣ 
ва технологияҳои навтарин барои 
истеҳсоли доруворӣ дар ҳаҷми 950 
миллион сомонӣ ворид гардида, ба-
рои муассисаҳои тандурустии шаҳру 
ноҳияҳо 150 воситаи нақлиёти 
санитариву махсусгардонидашуда 
харидорӣ карда шудааст.

Буҷети соҳаи тандурустӣ дар 
ҳафт соли охир аз 716 миллион 
сомонӣ ба 1 миллиарду 740 мил-
лион сомонӣ расидааст, ки ин 
нисбат ба соли 2013-ум 2,4 баро-
бар зиёд мебошад. Дар соли 2020 
маблағгузории давлатии соҳа қариб 
2 миллиард сомонӣ ё худ бо афзои-
ши қариб 6 фоиз назар ба соли 2019 
пешбинӣ шудааст.

Ҳарчанд ки дар натиҷаи таъ-
мин кардани муассисаҳои тиббии 
шаҳру ноҳияҳо бо таҷҳизоти муосир 
як қисми мушкилоти соҳа рафъ 
гардидааст, аммо сатҳу сифати 
хизматрасонӣ ба аҳолӣ ва савияи 
касбии кормандони миёна ҳоло ҳам 
ба беҳбудӣ ниёз дорад.

В о б а с т а  б а  и н ,  В а з о р ат и 
тандурустӣ ва ҳифзи иҷтимоии 
аҳолиро зарур аст, ки фаъолияти 
муассисаҳои тиббиро зери назора-
ти қатъӣ қарор дода, сатҳу сифати 
хизматрасониро ба аҳолӣ беҳтар 
ба роҳ монад ва давра ба давра 
курсҳои бозомӯзиро дар миёни 
ҳамаи зинаҳои кадрии соҳа ташкил 
намояд. Барои ҳар як давлат соли-
мии аҳли ҷомеа зарур мебошад. Аз 
ин рӯ, мо бояд халқамонро солим 
нигоҳ дорем ва барои тандурустии 
он тамоми шароитро фароҳам 
оварем.

Соли 2020 дар кишварамон 
барӯйхатгирии аҳолӣ ва фонди 
манзил гузаронида мешавад. Ин 
чорабинӣ дар марҳалаи нави руш-
ди иқтисодиву иҷтимоии Точи-
кистон барои муайян намудани 
нишондиҳандаҳои миқдорӣ ва 
сифатии равандҳои демографӣ ра-
вона карда шудааст, ки дар ҷараёни 
банақшагирӣ ва амалӣ гардонидани 
сиёсати давлат дар ин самт муҳим 
мебошад.

Тибқи ояндабинии ниҳоди мар-
бутаи Созмони Милали Муттаҳид 
аҳолии кураи замин соли 2050 то 9,7 
миллиард нафар афзоиш меёбад. 
Мувофиқи ҳамин дурнамо аҳолии 
кишвари мо соли 2050 ба 17 мил-
лион нафар мерасад.

Агентии омор,  роҳбарони 
вилоятҳо ва шаҳру ноҳияҳо вази-
фадоранд, ки якҷо бо Вазорати 
корҳои дохилӣ, Кумитаи давлатии 
идораи замин ва геодезӣ, Корхо-
наи воҳиди давлатии «Хоҷагии 
манзилию коммуналӣ» ва дигар 
сохторҳои марбута бо истифода 
аз технологияҳои муосир ҷиҳати 
омодагӣ ва дар сатҳи баланд бар-
гузор намудани чорабинии зик-
ршуда тадбирҳои зарурӣ анде-
шанд ва маблағҳои ба ин мақсад 
ҷудошударо самаранок истифода 
намоянд.

Ҳамватанони азиз!
Мо ба масъалаи таъсиси ҳарчи 

бештари ҷойҳои корӣ, рушди 
соҳибкории хурду миёна, ҳунарҳои 

мардумӣ ва шуғли хонагӣ диққати 
зарурӣ медиҳем.

Ҳоло дар кишвар дар зинаи 
таҳсилоти ибтидоии касбӣ аз рӯйи 
97 ихтисос, дар марказҳои таълими 
калонсолон аз рӯйи 57 ихтисос ва 
дар зинаи таҳсилоти миёнаи касбӣ 
аз рӯйи 166 ихтисос, дар маҷмӯъ, аз 
рӯйи 454 ихтисос кадрҳои коргарӣ 
омода карда мешаванд.

Вобаста ба ин, Ҳукумати мам-
лакат, вазоратҳои маориф ва илм, 
меҳнат, муҳоҷират ва шуғли аҳолӣ 
ва дигар вазорату идораҳое, ки дар 
сохторашон муассисаҳои таълимӣ 
доранд, инчунин, раисони вилоятҳо 
ва шаҳру ноҳияҳо вазифадор карда 
мешаванд, ки дар муддати панҷ 
соли оянда шаҳрвандони аз 18-
сола болоро, ки касбу ҳунар надо-
ранд, ба касбу ҳунаромӯзӣ ҷалб 
намуда, ҷиҳати саросар соҳибкасб 
кардани аҳолӣ тадбирҳои ҷиддиро 
роҳандозӣ намоянд.

Дар баробари ин, барномаи 
касбомӯзии шаҳрвандони Ҷумҳурии 
Тоҷикистонро барои солҳои 2020-
2025 таҳия намуда, ҷиҳати иҷрои 
он тадбирҳои мушаххас андешанд.

Ҳамчунин, Вазорати меҳнат, 
муҳоҷират ва шуғли аҳолиро за-
рур аст, ки сифати таҳсилот ва 
касбомӯзиро дар муассисаҳои 
таълимӣ беҳтар созад ва ихтисосу 
ҳунарҳоеро, ки барои кишвар за-
руранд, таъсис дода, ҷиҳати ба шуғл 
таъмин шудани сокинони мамлакат, 
бахусус, занону духтарон тадбирҳои 
иловагиро роҳандозӣ намояд.

Мувофиқи маълумоти оморӣ 
соли ҷорӣ шумораи шаҳрвандони 
мо, ки берун аз кишвар фаъоли-
яти меҳнатӣ доранд, қариб 60 
фоиз кам шудааст, ки ин натиҷаи 
рушди иқтисодиёт ва ташкили 
ҷойҳои корӣ дар дохили кишвар 
мебошад. Шумораи аз ҳама зиёди 
муҳоҷирони меҳнатӣ 1 миллиону 
100 ҳазор нафар ба соли 2010 рост 
меояд. Соли ҷорӣ ин рақам 486 
ҳазор нафарро ташкил медиҳад. 
Вале ин нишондиҳанда ҳоло ҳам 
қонеъкунанда нест.

Роҳбарони ҳамаи сохтору 
мақомоти марказиву маҳаллӣ, 
корхонаву муассисаҳо, ҷомеаи 
шаҳрвандӣ, ташкилоту муассисаҳои 
д а в л а т и в у  ғ а й р и ҳ у к у м а т ӣ , 
соҳибкорону тоҷирон ва умуман, 
ҳар як фарди ватандӯсту бонангу 
номусро зарур аст, ки барои ташкил 
кардани ҷойҳои корӣ дар кишвар 
талош намоянд.

Бо ин мақсад, мо бояд то ҷашни 
30 — солагии Истиқлолияти давлатӣ 
фаъолияти худро боз ҳам беҳтар 
карда, бо истифода аз тамоми за-
хираву имкониятҳо барои сокинони 
кишвар ҳар сол на кам аз 100 ҳазор 
ҷойҳои нави корӣ таъсис диҳем ва 
бо ҳамин роҳ шиддати муҳоҷирати 
меҳнатиро паст намоем.

Бо мақсади рушди низоми 
суғуртаи иҷтимоӣ ва нафақа, беҳтар 
намудани сатҳи хизматрасонии 
иҷтимоӣ ба нафақахӯрон ва таъ-
мини устувории низоми молиявии 
суғуртаи иҷтимоӣ ва нафақа як 
силсила корҳо ба анҷом расонида 

шудаанд.
Буҷети суғуртаи иҷтимоӣ ва 

нафақа, ки соли 2013-ум 1 миллиар-
ду 683 миллион сомониро ташкил 
карда буд, соли 2020 дар ҳаҷми 3,2 
миллиард сомонӣ пешбинӣ шуда-
аст, ки дар муқоиса бо соли 2013 
қариб ду баробар зиёд мебошад. 
Ҳоло дар мамлакат 700 ҳазор нафар 
нафақахӯрон, аз ҷумла 148 ҳазор 
маъюбон, 5277 нафар ятимони кулл 
ва 74 ҳазор ятимон зери сарпара-
стии давлат қарор доранд.

Соли ҷорӣ аз ҳисоби буҷети 
давлат муассисаҳои пиронсолон 
ва маъюбон беш аз 36 миллион 
сомонӣ маблағгузорӣ шудаанд, 
ки ба ҳар як нафар 22 ҳазору 600 
сомонӣ рост меояд.

Ҳаҷми маблағгузорӣ ба чунин 
муассисаҳо дар давоми 10 соли 
охир 3,2 баробар афзоиш ёфтааст. 
Илова бар ин, танҳо соли 2019 
ҳаҷми кумакпулиҳо аз ҳисоби 
буҷети давлат барои шаҳрвандони 
имконияташон маҳдуд беш аз 102 
миллион сомониро ташкил намуд.

Имрӯз дар кишвар расонида-
ни кумак ба оилаҳои камбизоат, 
ятимону бепарасторон ва шахсони 
эҳтиёҷманд ба ҳукми анъана даро-
мадааст. Халқи сарбаланди тоҷик 
дар ҳама давру замон ба табақаҳои 
ниёзманд дасти ёрӣ дароз кар-
да, саховату ҳимматбаландии 
ибратомӯз нишон додааст.

Ҳукумати кишвар минбаъд низ 
ба ин гурӯҳи иҷтимоӣ, аз ҷумла 
ятимону маъюбон, шахсони бемору 
барҷомонда ва оилаҳои камбизоат 
кумак мерасонад ва бовар дорам, 
ки соҳибкорону тоҷирон ва дигар 
шахсони саховатпеша баробари 
сохторҳои давлатӣ дар амалҳои 
хайру савоб боз ҳам фаъолона саҳм 
хоҳанд гузошт.

Бо мақсади танзими раванди та-
ъини нафақаи маъюбӣ ва пешгирӣ 
кардани пардохти нафақаҳои ма-
ъюбии беасос ҳоло дар ҳамкорӣ бо 
шарикони рушд лоиҳаи “Таҳкими 
низоми ҳифзи иҷтимоӣ” амалӣ 
шуда истодааст, ки тибқи он мах-
зани ягонаи иттилоотӣ ва тартиби 
муосири баҳисобгирии шахсони 
маъюб таҳия гардида, то 6 моҳи 
минбаъда маълумоти дахлдор ба 
шабакаи ягонаи электронӣ гузаро-
нида мешавад.

Ин тадбир имкон фарҳам мео-
рад, ки маблағҳои аз ҳисоби буҷети 
давлатӣ ҷудошаванда самараноку 
суроғавӣ истифода гардида, шахсо-
ни воқеан маъюб аз онҳо бархурдор 
бошанд.

Ҳукумати Тоҷикистон вазъи 
иҷтимоии табақаҳои осебпазири 
ҷомеаро ҳамеша дар маркази 
диққати худ қарор дода, вобаста 
ба рушди иҷтимоиву иқтисодии 
кишвар барои беҳтар намудани 
шароити онҳо пайваста чораҷӯӣ 
менамояд.

Дар сиёсати иҷтимоии Ҳукумати 
кишвар дастгирии молиявии 
муассисаҳои ҳифзи иҷтимоӣ ва 
оилаҳои камбизоат афзалият дорад 
ва ин бартарият дар солҳои минбаъ-
да низ боқӣ мемонад.

Дар ҳамин асос ва бо мақсади 
дастгирии иҷтимоии табақаҳои 
о с е б п а з и р и  ҷо м е а  н а ф а қа и 
шаҳрвандони маъюби то 18 — 
сола, инчунин, дигар гурӯҳҳои 
маъюбон, ки кор намекунанд ва 
ба нигоҳубин эҳтиёҷ дошта, ба 
онҳо дар асоси Қонун “Дар бораи 
таъмини нафақаи шаҳрвандони 
Ҷумҳурии Тоҷикистон” нафақаи 
иҷтимоӣ таъин шудааст, пешниҳод 
менамоям, ки аз 1 сентябри соли 
2020 нафақаи онҳо 50 фоиз зиёд 
карда шуда, андозаи он ба нафақаи 
нафақагироне, ки тибқи Қонуни 
Ҷумҳурии Тоҷикистон “Дар бораи 

П А Ё М И 
ПРЕЗИДЕНТИ ЉУМЊУРИИ ТОЉИКИСТОН, ПЕШВОИ 

МИЛЛАТ, МУЊТАРАМ ЭМОМАЛЇ РАЊМОН  
БА МАЉЛИСИ ОЛЇ

нафақаҳои суғуртавӣ ва давлатӣ” 
муқаррар гардидааст, баробар 
карда шавад. Тадбири мазкур им-
кон медиҳад, ки вазъи иҷтимоии 
қариб 30 ҳазор нафар нафақагир 
беҳтар гардад.

Инчунин, ҷиҳати боз ҳам беҳтар 
намудани шароити иҷтимоии 
нафақагирони кишвар пешниҳод 
менамоям, ки аз 1 сентябри соли 
2020 ҳадди ақал ва ҳадди ниҳоии 
нафақа аз рӯи синну сол ва нафақаи 
заминавӣ, инчунин, нафақаҳои 
меҳнатии шаҳрвандон 15 фоиз 
зиёд карда шаванд.

Дар баробари ин,  музди 
меҳнати кормандони мақомоти 
ҳокимият ва идоракунии давлатӣ, 
муассисаҳои маориф, илм, фарҳанг, 
варзиш, тандурустӣ, муассисаҳои 
соҳаи ҳифзи иҷтимоӣ ва дигар 
ташкилоту муассисаҳои буҷетӣ, 
инчунин, стипендияи донишҷӯён 
ва дигар намудҳои стипендия 15 
фоиз ва музди меҳнати корман-
дони мақомоти ҳифзи ҳуқуқ ва 
хизматчиёни ҳарбӣ 10 фоиз зиёд 
карда шавад.

Ҳозирини арҷманд!
Занону духтарон дар ҷомеаи 

имрӯзаи мо нақши фаъол дошта, 
дар аксари соҳаҳо, бахусус, дар 
бахшҳои иҷтимоӣ бештар кору фа-
ъолият менамоянд. Ҳоло шумораи 
занон дар соҳаҳои маориф беш 
аз 70 фоиз, тандурустӣ ва ҳифзи 
иҷтимоӣ 67 фоиз, фарҳанг 51 фоиз 
ва дар сафи хизматчиёни давлатӣ 
23,3 фоизро ташкил медиҳанд.

Дар соҳаи кишоварзӣ низ саҳми 
занону духтарон бисёр арзишманд 
мебошад. Мо минбаъд низ ҷиҳати 
амалӣ намудани Фармони Пре-
зидент доир ба баланд бардош-
тани мақоми иҷтимоии занон дар 
ҷомеа чораҳои зарурӣ андешида, 
занону бонувони лаёқатмандро 
ба вазифаҳои давлативу роҳбарӣ 
ҷалб мекунем.

Бовар дорам, ки дар интихо-
боти дарпешистодаи Маҷлиси на-
мояндагон ва маҷлисҳои маҳаллӣ 
шумораи бонувон бештар меша-
вад ва онҳо дар корҳои ҷамъиятӣ 
низ фаъолона ширкат хоҳанд кард.

Бо қаноатмандӣ изҳор медо-
рам, ки занону бонувони мамлакат 
дар татбиқи сиёсати давлат баро-
бари мардон кору фаъолият наму-
да, дар рушди ҷомеаи демократӣ 
ва ҳуқуқбунёду дунявӣ саҳми 
арзанда гузошта истодаанд. Мо 
минбаъд низ дастгирии занону 
духтаронро густариш бахшида, 
ташаббусҳои созандаи онҳоро 
дастгирӣ менамоем.

Ҷ а в о н о н и  м о 
давомдиҳандагони кору фаъоли-
яти насли калонсол, нерӯи тавоно 
ва иқтидори воқеии пешрафти 
ҷомеа, хулоса, ояндаи давлат буда, 
фароҳам овардани шароити мусо-
ид барои фаъолияти онҳо минбаъд 
низ ҳамчун яке аз масъалаҳои 
муҳимтарини сиёсати Ҳукумат 
боқӣ мемонад.

Насли ҷавони кишвари мо бо 
дарки масъулияти баланд, иродаи 
мустаҳкам, садоқату муҳаббати 
ватандорӣ, эътиқод ба арзишу 
муқаддасоти миллӣ ва ақлу за-
ковати худ исбот намуд, ки роҳи 
интихобкардаи мо дар масири 
ватансозиву ватандорӣ дуруст 
мебошад.

Мо иштироки фаъолонаи 
ҷавонони мамлакатро дар сох-
тмони нерӯгоҳу корхонаҳои азими 
кишвар, аз ҷумла нерӯгоҳи барқи 
обии “Роғун” ва корҳои бунёдко-
риву созандагӣ баръало мушоҳида 
менамоем. Сафи ҷавонон дар 
соҳаҳои дигар, аз ҷумла саноату 

сохтмон, маорифу тандурустӣ ва 
кишоварзӣ низ торафт афзоиш 
ёфта истодааст.

Саҳми ҷавонон, дар ҳифзи 
Модар — Ватан шоистаи таҳсин 
буда, онҳо дар тамоми ҷузъу 
томҳои Қувваҳои Мусаллаҳ ва 
дигар сохторҳои ҳарбӣ содиқона 
хизмат мекунанд ва дар ҳимояи 
сарҳади давлатӣ низ нақши бузург 
мебозанд.

Имрӯзҳо беш аз 257 ҳазор на-
фар ҷавонон, ки 30 фоизи онҳоро 
духтарон ташкил медиҳанд, дар 
муассисаҳои таҳсилоти олии кас-
бии дохил ва хориҷи кишвар ба 
таҳсил фаро гирифта шудаанд.

Барои таҳкими заминаҳои ме-
ъёрии ҳуқуқии соҳа ва ҳифзи мин-
баъдаи манфиатҳои ҷавонон сохто-
ру мақомоти марбутаро вазифадор 
месозам, ки Қонуни Ҷумҳурии 
Тоҷикистон “Дар бораи ҷавонон ва 
сиёсати давлатии ҷавонон”, “Стра-
тегияи сиёсати давлатии ҷавонон 
то соли 2030”- ро дар таҳрири нав 
таҳия ва ба Ҳукумати мамлакат 
манзур намоянд.

Дар рӯҳияи ҳисси баланди 
миллӣ, садоқат ба давлату мил-
лат, таҳаммулгароӣ, ватандӯстиву 
хештаншиносӣ ва пос доштани 
арзишҳои миллӣ тарбия намудани 
ҷавонон вазифаи муҳимтарини 
ҳамаи сохтору мақомот ва аҳли 
ҷомеа мебошад.

Варзиш ба фаъолияти ҷавонон 
алоқамандии мустақим дорад. 
Имрӯз дар кишвар 10 ҳазор ин-
шооти варзиш фаъолият дошта, 
тайи солҳои 2011-2018 қариб 2200 
иншооти соҳаи варзиш бунёд ва 
1059 иншоот таъмиру таҷдид 
гардидааст. Дар соли 2019-ум 358 
иншооти варзиш, аз ҷумла зиёда аз 
200 иншоот дар пойтахти кишвар 
сохта шудааст.

Мо бояд дар оянда низ ба 
оммавигардонии варзиш ва 
таблиғи тарзи ҳаёти солим диққати 
аввалиндараҷа диҳем ва барои 
тандурустии аҳли ҷомеа шароити 
боз ҳам беҳтар фароҳам оварем.

Кумитаи кор бо ҷавонон ва 
варзишро зарур аст, ки якҷо 
бо Кумитаи миллии олимпӣ ва 
федератсияҳои варзиш навъҳои 
мухталифи варзишро васеъ ҷорӣ 
карда, ҷиҳати баргузор намудани 
мусобиқаҳо мунтазам чораҷӯӣ 
кунад.

Ҳамзамон бо ин, Ҳукумати 
мамлакат, роҳбарони вилоятҳо ва 
шаҳру ноҳияҳо вазифадор карда 
мешаванд, ки дар давоми даҳ соли 
оянда дар ҳар як деҳа ва маҳалҳои 
аҳолиашон аз 100 хоҷагӣ зиёд як 
муассисаи томактабӣ, як толор ва 
як майдони варзиш бунёд карда, 
ба оммавӣ шудани варзиш ва 
солимгардонии аҳолӣ мусоидат 
намоянд.

Ҳамватанони азиз !
Мувофиқи меъёрҳои Консти-

тутсия халқ баёнгари соҳибихтиёрӣ 
ва сарчашмаи ягонаи ҳокимияти 
давлатӣ мебошад ва онро бевосита 
ё ба воситаи вакилони худ амалӣ 

менамояд.
Интихобот ифодаи олии бе-

воситаи ҳокимияти халқ тавассу-
ти изҳори озодона ва ихтиёрии 
иродаи интихобкунандагон буда, 
ба таври демократӣ ва озоду 
шаффоф баргузор намудани он 
яке аз вазифаҳои муҳимми давлат 
мебошад.

Мо хуб медонем, ки но-
оромиву бесарусомониҳо, ба 
гурӯҳҳои муқобил ҷудо шудани 
шаҳрвандони кишвар ва ихтилофо-
ти шадид дар ҷомеа аз интихоботи 
президентии соли 1991 оғоз шуд 
ва оқибат боиси сар задани ҷанги 
таҳмилии шаҳрвандӣ гардид.

Интихобот ҳамчун маъра-
каи муҳимми сиёсӣ аз ҳар як 
шаҳрванди кишвар ба хотири 
рушду ободии фардои мамлакат 
ва осоиши наслҳои оянда фарҳанги 
баланди сиёсӣ, ҳисси ватандӯстӣ 
ва масъулиятшиносиро тақозо 
мекунад.

Бо Фармони Президенти 
Ҷумҳурии Тоҷикистон аз 4 декабри 
соли 2019 интихоботи навбатии 
вакилони Маҷлиси намояндагон ва 
маҷлисҳои маҳаллӣ рӯзи 1 марти 
соли 2020 таъин шуд.

Интихоби вакилони Маҷлиси 
намояндагони Маҷлиси Олӣ, ва-
килони маҷлисҳои маҳаллӣ ва 
ҷамоатҳо ҳуқуқи истисноии инти-
хобкунандагон мебошад. Ҳеҷ як 
ҳизбу созмон ё шахси мансабдор 
ҳақ надорад, ки ин ҳуқуқи консти-
тутсионии шаҳрвандонро вайрон 
карда, иродаи худро ба интихобку-
нандагон зӯран ё бо роҳҳои дигар 
таҳмил намояд.

Комиссияи марказии инти-
хобот ва раъйпурсии Ҷумҳурии 
Тоҷикистон корро бояд тавре таш-
кил намояд, ки шаҳрвандон дар 
ин маъракаи сиёсӣ бо масъулияти 
баланд иштирок кунанд.

Барои дар сатҳи баланд бар-
гузор намудани интихоботи дар-
пешистода мақомоти иҷроияи 
маҳаллии ҳокимияти давлатӣ 
вазифадоранд, ки дар доираи 
талаботи қонун ба комиссияҳои 
интихоботӣ шароити мусоиди корӣ 
муҳайё созанд.

Таъкид менамоям, ки дахо-
лат ба фаъолияти комиссияҳои 
интихоботӣ манъ аст ва сохтору 
мақомоти марбута дар ин ҷараён 
бояд танҳо вазифаҳои тибқи қонун 
ба зиммаашон гузошташударо 
иҷро кунанд.

Мувофиқи талаботи қонунҳои 
амалкунанда ҳизбҳои сиёсӣ, 
ки масъул ва субъекти асосии 
пешбарӣ намудани номзадҳо 
ба вакилӣ мебошанд, инчунин, 
шаҳрвандони алоҳидаи худпешба-
ришуда, ки барои соҳиб шудан ба 
мандати вакилӣ талош мекунанд, 
вазифадоранд , ки фаъолияти 
худро танҳо дар чорчӯбаи Консти-
тутсия ва қонунҳо амалӣ намоянд.

Ҳамаи ҳизбҳои сиёсӣ ва 
шаҳрвандонро даъват менамоям, 
ки дар доираи қонунҳои амал-
кунанда талош кунанд, то ки ин 

чорабинӣ ба таҳкими боз ҳам 
бештари ваҳдати миллӣ, сулҳу 
субот ва густариши демократия 
дар кишвари соҳибистиқлоламон 
мусоидат намояд.

Комиссияи марказии ин-
т и х о б о т  в а  р а ъ й п у р с ӣ  в а 
комиссияҳои интихоботӣ дар 
маҳалҳо уҳдадоранд, ки шахси-
яти номзадҳои пешбаришударо 
ҳаматарафа санҷида, талаботи 
қонунгузориро ба таври ҷиддӣ 
баррасӣ кунанд.

Ба мақомоти намояндагӣ, 
аз ҷумла ба парламенти киш-
вар бояд шахсони донишман-
ду соҳибмаърифат, ботаҷрибаву 
обрӯманд ва ватандӯсту поквиҷдон 
пешниҳод ва интихоб шаванд.

Ба шумо — шаҳрвандони азизи 
мамлакат муроҷиат мекунам, ки 
ҳангоми баргузории интихоботи 
навбатӣ, аз вакилони Маҷлиси на-
мояндагони Маҷлиси Олӣ сар кар-
да, то вакилони ҷамоатҳо бо дарки 
баланди масъулият намояндагони 
арзандаи худро барои ояндаи дав-
лату миллат интихоб намоед.

Вакилони муҳтарам!
А м а л ҳ о и  д а ҳ ш а т н о к и 

террористӣ, ки солҳои охир дар 
гӯшаҳои гуногуни олам содир гар-
дида, боиси марги ҳазорон одамо-
ни бегуноҳ шуда истодаанд, возеҳ 
нишон медиҳанд, ки терроризм 
имрӯзҳо ба таҳдиди воқеиву ҷиддӣ 
ба амнияту суботи ҷаҳон ва пеш-
рафти инсоният табдил ёфтааст.

Инсоният дар симои терро-
ризми байналмилалӣ бо душмани 
бераҳму шафқат ва маккоре рӯ ба 
рӯ омадааст, ки тамоми меъёрҳои 
ахлоқӣ ва арзишҳои умумиинсони-
ро поймол карда, барои расидан 
ба ҳадафҳои худ аз ягон ваҳшоният 
рӯй намегардонад.

Созмонҳои террористӣ бо ис-
тифода аз технологияҳои муосири 
иттилоотӣ ва бо роҳи тафсири 
ғаразноки сарчашмаҳои динӣ дар 
мафкураи ҷавонони камтаҷрибаву 
ноогоҳ ғояҳои тундгароиро ҷой 
карда, онҳоро ба қатлу куштор, 
барҳам задани амният ва суботу 
оромӣ дар мамлакатҳои гуногун 
ташвиқ менамоянд.

Чунонки шумо хабар доред, 
чанде аз аъзои яке аз гурӯҳҳои со-
змони террористии давлати ба ном 
исломӣ ба дидбонгоҳи Қӯшунҳои 
сарҳадӣ ҳуҷум карда, даст ба қатли 
сарҳадбонон заданд.

Аз ин лиҳоз, сохтору мақомоти 
марбутаро зарур аст, ки дар роҳи 
ташвиқу тарғиби тундгароии динӣ 
садди устувор гузошта, ҷавононро 
ба ҳушёриву зиракӣ ҳидоят кунанд 
ва онҳоро дар рӯҳияи садоқат 
ба халқу Ватан ва эҳтиром ба 
арзишҳои умумиинсонӣ тарбия 
намоянд.

Шарти муҳимми ба даст овар-
дани муваффақият дар мубориза 
бо терроризм ва экстремизм фаъо-
лияти ҳамоҳангшудаву босамари 
мақомоти ҳифзи ҳуқуқ ва тақвияти 
заминаҳои ҳуқуқии танзимкунан-
даи фаъолияти онҳо дар ин самт 

мебошад.
Қонуни Ҷумҳурии Тоҷикистон 

«Дар бораи мубориза бар зидди 
терроризм», ки соли 1999, яъне 20 
сол пеш қабул шуда буд, вобаста 
ба талаботи замон ба такмил ниёз 
дорад.

Ба вазоратҳои адлия ва корҳои 
дохилӣ, Кумитаи давлатии амнияти 
миллӣ ва Прокуратураи генералӣ 
супориш дода мешавад, ки лоиҳаи 
қонуни зикршударо дар таҳрири 
нав таҳия ва ба Ҳукумати мамлакат 
манзур намоянд.

Мусаллам аст, ки муомилоти 
ғайриқонунии маводи мухад-
дир яке аз сарчашмаҳои асо-
сии маблағгузории фаъоли-
яти созмонҳои экстремистиву 
террористӣ мебошад.

Ҳарчанд ки дар натиҷаи 
чораҳои андешидашуда солҳои 
охир қочоқи маводи мухаддир 
ба кишвар то андозае коҳиш ёф-
тааст, афзоиши воридоти дигар 
намудҳои маводи нашъаовар, ки 
ба саломатии инсон зарари бештар 
дорад, ба назар мерасад.

А з  и н  рӯ,  П р о к у р а т у р а и 
генералӣ, Агентии назорати маво-
ди нашъаовар, вазоратҳои корҳои 
дохилӣ, адлия, тандурустӣ ва 
ҳифзи иҷтимоии аҳолӣ, Кумитаи 
давлатии амнияти миллӣ ва Ха-
дамоти гумрук вазифадор карда 
мешаванд, ки доир ба ворид 
намудани тағйиру иловаҳо ба 
қонунгузории ҷиноятӣ, инчунин, 
дар таҳрири нав омода кардани 
қонуни зикршуда чораҷӯӣ намуда, 
корро ҷиҳати пешгирии воридоти 
маводи нашъаовари сунъӣ боз ҳам 
тақвият бахшанд.

Коррупсия яке аз монеаҳои 
ҷиддии рушди босуботи кишвар 
буда, метавонад боиси коҳиш 
ёфтани эътибору обрӯи давлат 
дар арсаи байналмилалӣ ва но-
ризоии шаҳрвандон аз фаъоли-
яти сохтору мақомоти давлатӣ 
гардад. Дар кишвари мо ҷиҳати 
пешгирӣ ва аз байн бурдани 
омилҳои коррупсионӣ ва тавсеаи 
ҳамкориҳои давлат бо ҷомеаи 
шаҳрвандӣ заминаҳои дахлдори 
ҳуқуқиву сохторӣ фароҳам оварда 
шудаанд.

Б о  в у ҷ уд и  и н ,  т а ҳ л и л и 
муроҷиатҳои шаҳрвандон нишон 
медиҳад, ки фаъолияти баъзе 
мақомоти давлатӣ ва шахсони 
мансабдори онҳо дар ин самт 
ҳанӯз ҳам ба талабот ҷавобгӯй 
нест. Бинобар ин, роҳбарони вазо-
рату идораҳо, мақомоти иҷроияи 
маҳаллии ҳокимияти давлатӣ ва 
худидоракунии шаҳраку деҳотро 
зарур аст, ки ба масъалаи ин-
тихобу ҷобаҷогузории дурусти 
кадрҳо, тарбияи онҳо дар рӯҳияи 
поквиҷ донӣ ва  муносибати 
боэҳтиром ба шаҳрвандон эъти-
бори аввалиндараҷа диҳанд.

Вазъи сиёсии тағйирёбандаи 
сайёра ва минтақа омодабошии 
ҳарбӣ ва тайёрии доимии ҷангии 
Қувваҳои Мусаллаҳро тақозо ме-
намояд.

Хизматчиёни ҳарбиро зарур 
аст, ки ҳушёриву зиракии сиё-
сиро ҳаргиз аз даст надиҳанд ва 
донишу малакаи касбии худро 
пайваста баланд бардошта, ба-
рои рафъи ҳолатҳои фавқулодаву 
ғайричашмдошт ҳамеша омода 
бошанд.

Ҳ а м ч у н и н ,  р о ҳ б а р о н и 
м а қ о м о т и  ҳ и ф з и  ҳ у қ у қ  в а 
сохторҳои низомӣ вазифадор 
карда мешаванд, ки риояи ин-
тизоми ҳарбӣ, низоми тарбия ва 
ҷобаҷогузории кадрҳо, идораку-
нии ҷузъу томҳои ҳарбӣ, огоҳсозӣ 

ва робитаи байниҳамдигариро 
доир ба вазъи фаврӣ пайваста 
такмил дода, ба масъалаи ҳифзи 
амнияти инфрасохтори низомӣ 
бисёр ҷиддӣ муносибат намоянд.

Ҳозирини арҷманд!
Имрӯз Ҷумҳурии Тоҷикистон 

дар арсаи байналмилалӣ ҳамчун 
кишвари пешбарандаи сиёсати 
хориҷии сулҳҷӯёнаву созанда 
эътироф гардида, эътибор пайдо 
кардааст.

Ба шарофати сиёсати «дарҳои 
кушода», ки ҷавҳари равобити бай-
налмилалии Тоҷикистонро ташкил 
медиҳад, мо тавонистем бо аксари 
давлатҳои дунё муносибатҳои 
нек ва ҳамкориҳои судманди 
гуногунҷанбаро дар соҳаҳои мухта-
лиф ба роҳ монда, тақвият бахшем.

Мо минбаъд низ ин сиёсатро, 
бо дарназардошти воқеиятҳои 
нави байналмилалӣ,  идома 
дода, кӯшиш ба харҷ медиҳем, 
ки ҳамкориҳоямонро бо шари-
кони стратегӣ ва минтақавию 
байналмилалӣ ба сатҳи сифа-
тан нав барорем. Рушду тавсеаи 
ҳамкориҳои минтақавӣ ва таъ-
мину таҳкими амнияту субот дар 
минтақаи Осиёи Марказӣ яке аз 
рукнҳои бунёдии сиёсати хориҷии 
давлати моро ташкил медиҳад.

Мусаллам аст, ки амнияту субо-
ти минтақаи мо, қабл аз ҳама, бо 
вазъи Афғонистон вобастагӣ дорад 
ва идомаи минбаъдаи муноқишаву 
низоъ дар Афғонистон метавонад 
ҳам барои ин кишвар ва ҳам барои 
минтақа оқибатҳои манфии дароз-
муддатро ба бор орад.

Авзои ноороми ин кишвари 
дӯсту ҳамсоя тайи чил соли охир ис-
бот месозад, ки қазияи Афғонистон 
роҳи ҳалли низомӣ надорад ва 
фақат воситаву фишангҳои сиёсиву 
дипломатӣ, иҷтимоӣ ва иқтисодӣ 
метавонанд калиди ҳалли масоили 
печидаи он бошанд.

То ҷ и к и с т о н  к ӯ ш и ш ҳ о и 
Ҳукумати Афғонистонро ҷиҳати 
дарёфти роҳҳои сулҳомези ба 
эътидол овардани вазъи сиёсиву 
низомӣ ва таъмини рушди усту-
вори иҷтимоиву иқтисодии он 
ҳамаҷониба пуштибонӣ мекунад. 
Мо чунин мешуморем, ки тақдири 
Афғонистон ва роҳи ояндаи онро 

бояд худи мардуми ин кишвар 
ҳаллу фасл ва муайян созанд.

Ба ин манзур, мо аз ҳама гуна 
иқдомоти созандаи роҳандозӣ на-
мудани раванди музокироти сулҳ 
дар Афғонистон истиқбол мена-
моем ва умед дорем, ки талошҳои 
ҷонибҳои алоқаманд дар ин ҷода 
натиҷаҳои мусбат ба бор хоҳанд 
овард.

Зимнан, мо боз ҳам ба ҷомеаи 
ҷаҳонӣ муроҷиат намуда, даъват 
ба амал меорем, ки доир ба масъ-
алаи истиқрори сулҳу оромӣ дар 
сарзамини азиятдидаи Афғонистон 
бо масъулияти том мавқеъгирӣ 
намояд.

Ҷониби Тоҷикистон минбаъд 
низ саҳми амалии худро дар ин 
самт хоҳад гузошт.

Мо робитаҳои муассиру са-
марабахш ва созандаи худро 
бо созмонҳои байналмилали-
ву минтақавӣ, шарикони рушд 
ва ниҳодҳои бонуфузи моли-
явие, ки бо онҳо тӯли солҳои 
соҳибистиқлолӣ ҳамкориҳои суд-
манд дорем, идома хоҳем дод.

Бояд тазаккур дод, ки имрӯз 
шаҳри Душанбе ба маркази бар-
расии масъалаҳои глобалӣ ва 
минтақавӣ табдил ёфтааст.

Дар ин росто, танҳо соли 
ҷорӣ дар пойтахти кишвар як 
қатор чорабиниҳои муҳимми 
байналмилалӣ, аз ҷумла Саммити 
Машварати ҳамкорӣ ва тадбирҳои 
боварӣ дар Осиё ва Конфронси 
байналмилалии сатҳи баланд оид 
ба мубориза бар зидди терро-
ризм ва маблағгузории он доир 
гардиданд.

Тоҷикистон соли 2019 раёсати 

як қатор созмонҳои минтақавӣ ва 
ниҳодҳои онҳо, аз ҷумла Машва-
рати ҳамкорӣ ва тадбирҳои боварӣ 
дар Осиё, Созмони ҳамкории 
иқтисодӣ ва Форуми ҳамкории 
амниятии Созмони амният ва 
ҳамкорӣ дар Аврупоро ба уҳда 
дошт.

Соли оянда раёсати Тоҷикистон 
дар Хазинаи байналмилалии 
наҷоти баҳри Арал,  Созмо-
ни ҳамкории Шанхай, Созмони 
Аҳдномаи амнияти дастаҷамъӣ 
ва Раванди Истамбул оид ба 
Афғонистон оғоз мешавад.

Гу з а ш т а  а з  и н ,  б о и с и 
қаноатмандист, ки чорабиниҳои 
байналмилалии ҷониби мо доир 
ба захираҳои об миёни ҷомеаи 
ҷаҳонӣ таҳти унвони “Раванди 
Душанбе дар соҳаи об” эътибор 
пайдо кардааст.

Дар ин радиф, мо тасмим ги-
рифтем, ки соли оянда ҷиҳати 
идомаи раванди мазкур ва татбиқи 
ташаббуси чоруми глобалии 
Тоҷикистон — Даҳсолаи байналми-
лалии амал “Об барои рушди усту-
вор”, барои солҳои 2018-2028 дар 
пойтахти кишварамон Конфронси 
байналмилалии сатҳи баландро 
баргузор намоем.

Дар ин росто, Вазорати корҳои 
хориҷӣ бояд якҷо бо дигар вазора-
ту идораҳои кишвар татбиқи ама-
лии Консепсияи сиёсати хориҷии 
Тоҷикистонро пайгирона идома 
дода, ҷиҳати расидан ба натиҷаҳои 
матлуб тадбирҳои пайваста ва 
зарурӣ андешад.

Мо минбаъд низ ба мақсади 
т а в с е а и  б е ш т а р и  р о б и т а в у 
ҳамкориҳо бо тамоми кишварҳои 

шарик доир ба ҳаллу фасли 
масъалаҳои мубрам ва расидан ба 
ҳадафҳои мутақобилан судманд, 
инчунин, таъмини манфиатҳои 
Тоҷикистон ва мардуми он дар 
арсаи байналмилалӣ талош хоҳем 
кард.

Ҳамватанони азиз!
Муҳтарам вакилони халқ!
Ҳ а д а ф  а з  с т р а т е г и я -

ву барномаҳои қабулшуда, ки 
ҷараёни татбиқи онҳо дар паё-
ми имрӯза таҳлилу баррасӣ гар-
дид, инчунин, мақсади ниҳоии 
қонунҳои қабулкардаи парламент, 
фармону амрҳои Президент ва 
қарорҳои Ҳукумати мамлакат аз 
он иборат аст, ки пешрафти дав-
лат, ободии Ватан ва муҳимтар аз 
ҳама, баланд бардоштани сатҳу 
сифати зиндагии мардуми шарифи 
Тоҷикистон таъмин карда шавад.

Ман андешаҳои худро доир ба 
тақвият бахшидани корҳо дар ин 
самт баён доштам ва ҳамаи шумо, 
ҳозирини гиромӣ, яъне вакилони 
парламент, роҳбарони вазора-
ту идораҳо, сохтору мақомоти 
давлатӣ, хизматчиёни давлатӣ ва 
тамоми шаҳрвандони мамлакатро 
даъват менамоям, ки дар роҳи 
пешрафти Ватани азизамон боз 
ҳам сарҷамъу муттаҳид бошем, то 
ин ки мо ҳама якҷо кишвари азизу 
муқаддасамонро ба як сарзамини 
обод ва ҳамқадами ҷаҳони муосир 
табдил диҳем.

Мардуми мо дар тӯли таъри-
хи начандон тӯлонии даврони 
соҳибистиқлолӣ аз уҳдаи иҷрои 
бисёр корҳои ҷиддиву сарнавишт-
соз бо сарбаландӣ баромаданд 
ва эътимод дорам, ки ба хотири 

таҳкими пояҳои давлати миллии 
худ минбаъд низ содиқона ва со-
фдилона заҳмат мекашанд.

Бовар дорам, ки то ҷашни 
муқаддасу бузурги миллиамон 30 
— солагии Истиқлолияти давлатӣ 
мо боз корҳои зиёди бунёдгаро-
наро амалӣ мекунем, тамоми захи-
раву имкониятҳоро барои бунёди 
корхонаҳои хурду бузург сафарбар 
менамоем, барои ҳамватанонамон 
ҷойҳои нави корӣ муҳайё месозем 
ва сатҳи некӯаҳволии халқамонро 
боз ҳам беҳтар мегардонем.

Ман ба қудрати созандаву офа-
рандаи мардуми сарбаланди тоҷик 
эътимод дорам ва як нуктаро дил-
пурона изҳор менамоям: мо ҳамаи 
иқтидору имкониятҳоро дорем, ки 
раванди ободкориву созандагиро 
беш аз пеш густариш бахшем, 
барои расидан ба ҳадафҳои мил-
лиамон кӯшишу ғайрати бештар 
намоем, бо сарҷамъиву муттаҳидӣ 
камбудиҳои мавҷударо бартараф 
кунем, рушди устувору босуботи 
кишвари азизамонро таъмин со-
зем ва рӯзгори ҳар як хонадони 
Тоҷикистонро аз имрӯза беҳтар 
гардонем.

Дар ин раванд қарзи имонӣ 
ва вазифаи виҷдониву инсонии 
ҳар яки мост, ки истиқлолу озодии 
давлати тоҷиконро чун неъмати 
муқаддаси ҳаётамон ва мисли 
гавҳари бебаҳои зиндагиамон 
гиромӣ дорем ва барои ҳимояи он 
ҳамеша омода бошем.

Эътимоди комил дорам, ки 
мардуми бонангу номуси мо ин 
нуктаро хуб дарк мекунанд.

Мо бояд ба хотири пешрафти 
давлати соҳибихтиёрамон ва Ва-
тани аҷдодиамон – Тоҷикистони 
озоду маҳбуб минбаъд низ 
сарҷамъона заҳмат кашем ва 
барои наслҳои ояндаи халқи худ 
мулки ободе мерос гузорем, то 
ки онҳо бо натиҷаҳои заҳмати 
ватандӯстонаи мову шумо ифтихор 
намоянд.

Дар ин роҳи пуршараф ба 
тамоми сокинони кишвар ва ба 
ҳамаи шумо — вакилони халқ ва 
ҳозирини гиромӣ барору комёбӣ 
орзу менамоям.

Ҳамеша сарбаланду комёб 
бошед, ҳамватанони азиз!

П А Ё М И 
ПРЕЗИДЕНТИ ЉУМЊУРИИ ТОЉИКИСТОН, ПЕШВОИ 

МИЛЛАТ, МУЊТАРАМ ЭМОМАЛЇ РАЊМОН  
БА МАЉЛИСИ ОЛЇ

26 декабри соли 2019, шаҳри Душанбе

30 декабр таҳти раёсати Асосгузори 
сулҳу ваҳдати миллӣ — Пешвои 
миллат, Президенти Ҷумҳурии 
Тоҷикистон, Раиси Ҳукумати мам-
лакат муҳтарам Эмомалӣ Раҳмон 
маҷлиси Ҳукумати Ҷумҳурии 
Тоҷикистон баргузор гардид.

Дар маҷлиси Ҳукумати мамлакат на-
хуст Нақшаи кори Ҳукумати Ҷумҳурии 
Тоҷикистон дар шашмоҳаи якуми соли 
2020 мавриди баррасӣ қарор дода шуд.

Б а  н а қ ш а и  к о р и  Ҳ у к у м а т и 
Ҷумҳурии Тоҷикистон аз тарафи вазо-
рату идораҳо ва воҳидҳои сохтории 
Дастгоҳи иҷроияи Президенти Ҷумҳурии 
Тоҷикистон дар маҷмӯъ 36 масъала ва 
18 банди чорабиниҳои дорои аҳамияти 
ҷумҳуриявӣ пешниҳод гардидаанд.

Баъди баррасӣ нақшаи кори Ҳукумат 
қабул гардид ва қарор қарда шуд, ки 
роҳбарони вазорату идораҳои давлатӣ 

ҷиҳати омодагӣ ва дар сатҳи баланди 
ташкилӣ гузаронидани чорабиниҳои 
до р о и аҳа м ия т и  ҷум ҳ у р ия в ӣ  в а 
байналмилалӣ тадбирҳои мушаххас 
андешанд.

Дар бораи ҳисоботи Вазири маориф 
ва илми Ҷумҳурии Тоҷикистон оид ба 
ҷараёни амалишавии Стратегияи миллии 
рушди маорифи Ҷумҳурии Тоҷикистон то 
соли 2020 ҳисоботи Вазири маориф ва 
илм Нуриддин Саид шунида шуд.

Таъкид гардид, ки Стратегия тибқи да-
стуру супоришҳои Президенти Ҷумҳурии 
Тоҷикистон ва Ҳукумати мамлакат бо 
мақсади рушди пурсамари соҳаи маориф 
дар асоси таҷрибаи ҷаҳонӣ ва бо дар-
назардошти шароиту дурнамои рушди 
мамлакат таҳия гардидааст.

Дар хусуси тадбирҳои иҷрои Қонуни 
Ҷумҳурии Тоҷикистон “Дар бораи 
Буҷети давлатии Ҷумҳурии Тоҷикистон 
барои соли 2020” ва Оид ба таҳияи 
нишондиҳандаҳои Буҷети давлатии 

Ҷумҳурии Тоҷикистон барои солҳои 
2021-2023 ва лоиҳаи Қонуни Ҷумҳурии 
Тоҷикистон “Дар бораи Буҷети давлатии 
Ҷумҳурии Тоҷикистон барои соли 2021” 
гузориши Вазири молияи ҷумҳурӣ Фай-
зиддин Қаҳҳорзода шунида шуд.

Дар кори маҷлиси Ҳукумат ҳамчунин 
лоиҳаҳои қонунҳои Ҷумҳурии Тоҷикистон 
Оид ба лоиҳаи Қонуни Ҷумҳурии 
Тоҷикистон “Дар бораи сайёҳӣ”, Дар бо-
раи лоиҳаи Қонуни Ҷумҳурии Тоҷикистон 
“Оид ба ворид намудани тағйир ба 
Қонуни Ҷумҳурии Тоҷикистон “Дар бораи 
хусусигардонии моликияти давлатӣ”, 
Дар бораи Консепсияи иқтисоди рақамӣ 
дар Ҷумҳурии Тоҷикистон, Дар бораи 
Барномаи рушди маъмурикунонии ан-
доз барои солҳои 2020-2025, Дар бораи 
Барномаи давлатии мусоидат ба шуғли 
аҳолии Ҷумҳурии Тоҷикистон барои 
солҳои 2020-2022 мавриди баррасӣ 
қарор гирифт.

Президенти мамлакат муҳтарам 

Эмомалӣ Раҳмон ба роҳбарияти вазорату 
идораҳо ва сохторҳои марбута дастур 
доданд, ки ҷиҳати татбиқи саривақтиву 
босифати барномаву стратегияҳо 
ва супоришҳои Ҳукумати Ҷумҳурии 
Тоҷикистон тадбирҳои мушаххас анде-
шанд.

Супоришҳо ҳамчунин вобаста ба 
татбиқи пурсамари нишондодҳои Паёми 
Президенти Ҷумҳурии Тоҷикистон “Дар 
бораи самтҳои асосии сиёсати дохилию 
хориҷии Ҷумҳурии Тоҷикистон” дода 
шуданд.

Сарвари давлат муҳтарам Эмомалӣ 
Раҳмон таваҷҷуҳи аъзои ҳукуматро ба 
масъалаи ҷамъбасти натиҷаҳои рушди 
соҳаҳои иқтисоди миллӣ дар соли 2019, 
вусъати корҳои ободонӣ, созандагӣ, 
сабзазоркунӣ, сабзу хуррамгардонии 
муҳити зист ва расонидани кумакҳои 
моддӣ ба ятимону маъюбон ҷалб кар-
данд.

Маљлиси навбатии Њукумати  
Љумњурии Тољикистон баргузор гардид

28 - уми декабри соли 
2019 дар Кумитаи ан-
дози назди Ҳукумати 
Ҷумҳурии Тоҷикистон 
таҳти роҳбарии Раиси 
Кумитаи андози назди 
Ҳукумати Ҷумҳурии 
Тоҷикистон Давлатзода 
Нусратулло Муқим дар 
ҳошияи Паёми Асос-
гузори сулҳу ваҳдати 
миллӣ - Пешвои миллат, 
Президенти Ҷумҳурии 
Тоҷикистон, муҳтарам 
Эмомалӣ Раҳмон ҷаласа 
баргузор гардид, ки дар 
он нуктаҳои муҳими 
Паём мавриди шарҳу 
тавзеҳ қарор гирифтанд.

Дар кори ҷаласа муови-
нони Раиси Кумитаи андоз, 
сардорони раёсат ва шуъбаҳои 
Дастгоҳи марказии Кумитаи 
андоз ва ҳайати васеи корман-
дони мақомоти андоз иштирок 
доштанд.

Раиси Кумитаи андоз Дав-
латзода Нусратулло Муқим 
ҷаласаро ифтитоҳ намуда, Па-
ёми навбатии Пешвои миллат, 
муҳтарам Эмомалӣ Раҳмонро 
ба Маҷлиси Олии Ҷумҳурии 
Тоҷикистон як рӯйдоди муҳим 
ва фараҳбахш дар ҳаёти сиё-
сиву иҷтимоии кишвар арзёбӣ 
намуд.

Қайд гардид, ки дар баро-
бари дигар вазорату идораҳо 
ва корхонаву муассисаҳои мам-
лакат кормандони мақомоти 
андоз низ Паёми Сарвари дав-
латро ба Маҷлиси Олии мам-
лакат сармашқи фаъолияти 
хеш қарор дода, баҳри иҷрои 
дастуру супоришҳои Пешвои 
миллат, муҳтарам Эмомалӣ 
Раҳмон тамоми кӯшишу талоши 
хешро равона хоҳанд сохт.

Зикр гардид, ки Сарвари 
давлат, муҳтарам Эмомалӣ 
Раҳмон дар Паёми навбатии 
хеш ба соҳаи иқтисод ва андоз 
низ диққати махсус зоҳир кар-
да, аз ҷумла таъкид намуданд, 
ки дар ҳафт соли охир рушди 
иқтисодиёти кишвар ҳамасола 
ба ҳисоби миёна дар сатҳи 7 
фоиз таъмин гардида, маҷмӯи 
маҳсулоти дохилӣ аз 45,6 мил-
лиард сомонӣ ба 78 миллиард 
сомонӣ афзоиш ёфт. Дар ин 
давра ҳаҷми умумии даромади 
буҷет қариб ду баробар афзуда, 
аз 12 миллиард сомонии соли 
2013 ба 23 миллиард сомонӣ 

баробар шуд.
Қайд гардид, ки дар Паём 

с а ҳ м и  б а х ш и  х у с у с ӣ  д а р 
маҷмӯи маҳсулоти дохилӣ соли 
2013-ум 54 фоиз буд ва ин 
нишондиҳанда соли 2019 ба 70 
фоиз расонида шуд.

Н. Давлатзода қайд намуд, 
ки дар Паёми навбатии хеш Пеш-
вои миллат, муҳтарам Эмомалӣ 
Раҳмон Ҳукумати кишварро 
вазифадор карданд, ки мин-
баъд ба ҷанбаҳои сифатии руш-
ди иқтисоди миллӣ, тақвияти 
нерӯи инсонӣ, бо истифода аз 
технологияҳои муосир ва ҷорӣ 
намудани инноватсия вусъат 
додани истеҳсоли маҳсулоти 
ниҳоӣ, баланд бардоштани 
фаъолнокии иқтисодии аҳолӣ, 
такмили низоми дастгирии 
соҳибкориву сармоягузорӣ ва 
тавсеаи иқтисодиёти рақамӣ 
диққати аввалиндараҷа диҳад.

Дар ҷаласа зикр гардид, 
ки Пешвои миллат, муҳтарам 
Эмомалӣ Раҳмон ба Ҳукумати 
мамлакат супориш доданд, 
ки соли 2020 ҷиҳати ба 87,4 
миллиард сомонӣ расонида-
ни ҳаҷми маҷмӯи маҳсулоти 
дохилӣ бо суръати афзоиши он 
дар сатҳи 7,8 фоиз ва дар ҳаҷми 
26 миллиард сомонӣ таъмин 
кардани қисми даромади буҷет 
чораҳои зарурӣ андешанд.

Дар ҷаласа аз мулоқоти 
Роҳбари давлат, муҳтарам 
Эмомалӣ Раҳмон бо кормандо-
ни соҳаҳои молия, андоз, гум-
рук, сармоягузорӣ ва бонкҳо 
ёдоварӣ шуд, ҷиҳати таҳияи 
Кодекси андоз дар таҳрири нав 
супориши қатъӣ дода буданд 
ва дар Паёми навбатии хеш 

таъкид намуданд, ки масъу-
лонро зарур аст, ки ҳангоми 
таҳияи он ҳавасмандсозии 
истеҳсолкунандагони ватанӣ, 
боз ҳам содаву оммафаҳм 
гардонидани маъмурикунонии 
андоз ва беҳтар кардани фазои 
сармоягузориро пешбинӣ на-
моянд.

Инчунин, гуфта шуд, ки Пеш-
вои миллат, муҳтарам Эмомалӣ 
Раҳмон ба рушди бахши хусусӣ 
низ таваҷҷуҳ зоҳир карда, қайд 
намуданд , ки «мо бояд ба 
рушди бахши хусусӣ таваҷҷуҳи 
аввалиндараҷа зоҳир карда, за-
минаи ягонаи ҳуқуқиро барои 
ҳамаи иштирокчиёни фаъоли-
яти иқтисодӣ, сарфи назар аз 
шакли моликияти онҳо, муҳайё 
созем».

Таъкид гардид, ки ҷиҳати 

ҳимояву дастгирии фаъолияти 
соҳибкорӣ ва ҷалби сармоя аз 
ҷониби Ҳукумати кишвар дар се 
соли охир дар соҳаҳои саноати 
сабук, кишоварзӣ, дорусозӣ, 
парандапарварӣ, чорводорӣ, 

сайёҳӣ ва дигар бахшҳои аф-
залиятнок ба таври иловагӣ 30 
намуди имтиёзу сабукиҳо ҷорӣ 
карда шуданд. Танҳо солҳои 
2016-2018 маблағи умумии 
имтиёзҳои ҷоришуда беш аз 15 
миллиард сомониро ташкил на-
муд, ки ин саҳми Ҳукумати мам-
лакат ба рушди соҳибкорӣ дар 
соҳаҳои иқтисодиву истеҳсолӣ 
мебошад.

Н. Давлатзода илова намуд, 
ки тавре дар Паёми Президенти 
кишвар, муҳтарам Эмомалӣ 
Раҳмон қайд гардид, ҳадаф 
аз такмили қонунгузорӣ, ки 
ба дастгирӣ ва рушди бахши 
хусусӣ, махсусан, истеҳсоли 
маҳсулоти ниҳоӣ равона гар-
дидааст, ҷорӣ намудани ни-
зоми дақиқи андозбандӣ, 
сода гардонидани расмиёти 
иҷозатдиҳиву иҷозатномадиҳӣ 
ва кам кардани шумораи онҳо, 
ба талаботи замони муосир 
мутобиқ намудани тартиби 
пешниҳоди хизматрасониҳои 
давлатӣ ва роҳандозии чораҳои 
ҳавасмандгардонӣ мебошад.

- Инчунин, Пешвои миллат, 
муҳтарам Эмомалӣ Раҳмон 
ба Ҳукумат ва парлумони 
кишвар таъкид намуданд, ки 
ҳангоми баррасӣ ва такмили 
қонунгузорӣ, махсусан, зим-
ни таҳияи Кодекси андоз дар 
таҳрири нав ба ин масъалаҳо 
д и қ қ а т и  а в в а л и н д а р а ҷ а 

диҳанд, - илова намуд Н. Дав-
латзода.

Гуфта шуд, ки Президен-
ти  Ҷумҳурии Тоҷикистон, 
муҳтарам Эмомалӣ Раҳмон ба 
Ҳукумати мамлакат супориш 

доданд, ки барои дастгирии 
соҳибкории хурду миёна, мах-
сусан, дар соҳаҳои истеҳсолӣ 
ва содироткунандагони ватанӣ 
ҷиҳати иҷрои вазифаҳои Фонди 
дастгирии соҳибкорӣ бонк таъ-
сис диҳад.

Дар ҷаласа, ҳамзамон, ди-
гар масъалаҳои муҳими Паём, 
аз ҷумла ба китобхонӣ фаро 
гирифтани тамоми кормандони 
вазорату идораҳои кишвар ва 
бо ин роҳ баланд бардоштани 
ҳисси худшиносиву худогоҳии 
мардум, ба мутолиа рӯ овар-
дан, донистани гузаштаи пу-
рифтихори хеш, то 30-сола-
гии Истиқлолияти давлатии 
Ҷумҳурии Тоҷикистон аз ҳисоби 
Фонди Президенти Ҷумҳурии 
Тоҷикистон нашр ва ба тамоми 
мардуми мамлакат дастрас 
кардани китоби “Тоҷикон”-и 
Бобоҷон Ғафуров ва дигар 
масъалаҳо мавриди баррасӣ 
қарор гирифтанд. 

Дар охир таъкид шуд, ки 
Пешвои миллат, муҳтарам 
Эмомалӣ Раҳмон гуфтанд , 
ки  ҳадаф аз  стратегияву 
барномаҳои қабулшуда, ки 
ҷараёни татбиқи онҳо дар Паём 
таҳлилу баррасӣ гардид, инчу-
нин, мақсади ниҳоии қонунҳои 
қабулкардаи парлумон, фар-
мону амрҳои Президент ва 
қарорҳои Ҳукумати мамлакат аз 
он иборат аст, ки пешрафти дав-
лат, ободии Ватан ва муҳимтар 
аз ҳама, баланд бардоштани 
сатҳу сифати зиндагии мардуми 
шарифи Тоҷикистон таъмин 
карда шавад.

Дар охир, Давлатзода Нус-
ратулло Муқим кормандони 
мақомоти андоз ва дар шах-
сияти онҳо тамоми мардуми 
кишварро бо фарорасии Соли 
нави мелодии 2020 табрик на-
муда, ба онҳо муваффақияту 
сарбаландӣ ва дар фаъолияти 
кориашон дастовардҳои навро 
таманно намуд.

Мазҳаб ҶУМЪА

Паёми ояндасоз 

НАЛОГИ ЗА РУБЕЖОМ

В ЕС вводятся новые 
правила раскрытия 
информации о 
сделках с признаками 
«агрессивного налогового 
планирования»

Летом 2020 г. в Евросоюзе вступят 
в силу новые правила раскрытия све-
дений о сделках с признаками «агрес-
сивного налогового планирования». 
Правила описаны в директиве Евросо-
юза: компании будут отчитываться за 
все подобные сделки, которые были 

совершены с июня 2018 г. Чтобы это 
произошло, государствам предстоит 
внедрить нормы директивы в наци-
ональные законы до конца 2019 г., 
пишет ТАСС.

Большинство стран ЕС или приняли, 
или сообщили, что подготовили нацио-

нальное законодательство во исполне-
ние этой директивы. По состоянию на 
декабрь 2019 г. только четыре страны не 
представили поправки в законодатель-
ство — это Греция, Мальта, Румыния и 
Латвия. В шести странах уже приняты 
законы — в Австрии, Франции, Бельгии, 
Словакии, Словении и Болгарии. При 
этом в Польше положения не только 
приняты, но и вступили в силу с начала 
2019 г.

Источник: http://taxpravo.ru

Большинство стран Евросоюза намерены следить 
за сделками компаний с налоговой выгодой

Дар Паём аз ҷумла таъкид гардид, ки 
бо мақсади таъмини фазои мусоид барои 
рушду пешрафти фаъолияти соҳибкорӣ 
дар мамлакат, ҷалби сармоя аз ҷониби 
Ҳукумати Ҷумҳурии Тоҷикистон давоми 
се соли охир 30 намуди имтиёзу сабукиҳо 
дар соҳаҳои саноати сабук, кишоварзӣ, 
парандапарварӣ, чорводорӣ, сайёҳӣ 
ва дигар бахшҳои афзалиятнок ҷорӣ 
гардидаанд. Сарвари давлат ба Ҳукумат 

ва Парлумони кишвар супориш до-
данд, ки ҳангоми баррасӣ ва такмили 
қонунгузорӣ, махсусан зимни таҳияи 
Кодекси андоз дар таҳрири нав ба ин 
масъалаҳо диққати аввалиндараҷа 
диҳанд. 

Ёдовар мешавем, ки масъалаи 
таҳияи Кодекси андоз дар таҳрири 
нав ҳанӯз дар мулоқоти Асосгузори 
сулҳу ваҳдати миллӣ-Пешвои миллат, 

Президенти Ҷумҳурии Тоҷикистон, 
муҳтарам Эмомалӣ Раҳмон бо корман-
дони соҳаҳои молия, андоз, гумрук ва 
бонкдории кишвар санаи 10-уми майи 
соли 2019 баён шуда, таъкид гардида 
буд, ки ҳангоми таҳияи Кодекси ан-
доз дар таҳрири нав фикру андеша 
ва пешниҳоди соҳибкорону дигар ан-
дозсупорандагон ба инобат гирифта 
шаванд. 

- Ҷорӣ кардани технологияҳои муо-
сири иттилоотӣ, аз ҷумла таҳия ва мав-
риди амал қарор додани модулҳои нави 
компютерӣ, беҳтар намудани маъмури-
кунонии андоз ва сифати хизматрасониҳо 
ба андозсупорандагон яке аз самтҳои 
афзалиятноки фаъолияти мақомоти 
андоз мебошад, - гуфт сардори шуъбаи 
хизматрасонӣ ба андозсупорандагони 

Раёсати андози вилоят Холис Исло-
миддинов. - Бо мақсади иҷрои дастуру 
супоришҳои Пешвои миллат, Прези-
денти Ҷумҳурии Тоҷикистон, муҳтарам 
Эмомалӣ Раҳмон, ки аз мулоқот бо кор-
мандони соҳаҳои молия, андоз, гумрук, 
сармоягузорӣ ва бонкдорӣ  бармеоянд, 
ҷиҳати дар сатҳи замонавӣ ташкил наму-
дани хизматрасонӣ ба андозсупоранда-
гон ба раванди гузариши андозсупоран-
дагон ба тартиби пешниҳоди электронии 
эъломияҳо тақвият бахшида шуда, аз 
13 майи соли ҷорӣ ба даст овардани 
сертификати имзои электронии рақамӣ 
ҷиҳати дар шакли электронӣ пешниҳод 
намудани эъломияҳои андоз ройгон ба 
роҳ монда шуд. 

Дар натиҷаи чораҳои андешидашу-
да дар 11 моҳи соли 2019 дар вилояти 
Суғд шумораи андозсупорандагоне, ки 
эъломияҳои худро ба тариқи электронӣ 
пешниҳод менамоянд, 16,5 ҳазор адад 
зиёд карда шуда, дар айни замон зи-
ёда аз 51,8 ҳазор субъекти хоҷагидор 
эъломияҳои худро бо ин тартиб ба 
мақомоти андоз пешниҳод намуда ис-
тодаанд ва барои ба ин тартиб гузаро-
нидани андозсупорандагони боқимонда 
чораҳои иловагӣ андешида шуда ис-
тодааст. 

Кормандони Раёсати андоз дар 
вилояти Суғд ва мақомоти ҳудудии он 
тасмим гирифтаанд, ки ҷиҳати дар амал 
татбиқ намудани дастуру супоришҳои 
паёмии Асосгузори сулҳу ваҳдати миллӣ-
Пешвои миллат, Президенти Ҷумҳурии 
То ҷ и к и с то н ,  му ҳ т а р а м  Э м о м а л ӣ 
Раҳмон силсилаи семинар-машварат ва 
вохӯриҳоро доир намоянд.

Тоҳирҷон ИСКАНДАРЗОДА,
вилояти Суғд

Вазифањои муњиму пурмасъулият 
бањри рушди босуботи кишвар

Кормандони Раёсати андоз дар вилояти Суғд ва нозиротҳои 
андози шаҳру ноҳияҳои вилоят Паёми навбатии Асосгузори 
сулҳу ваҳдати миллӣ-Пешвои миллат, Президенти Ҷумҳурии 
Тоҷикистон, муҳтарам Эмомалӣ Раҳмонро ба Маҷлиси Олии 
Ҷумҳурии Тоҷикистон, ки 26 декабри соли 2019 якҷоя тамо-
шо карданд, таассуроти хуш бардоштанд.

П а ё м и  П р е з и д е н т и 
Ҷумҳурии Тоҷикистон, муҳтарам 
Эмомалӣ Раҳмон ба Маҷлиси 
Олии Ҷумҳурии Тоҷикистон 
барои ҳар як фарди мамлакат 
ҳамчун дастурамали корӣ баҳри 
рушди тамоми соҳаҳои ҳаётан 
муҳими мамлакат мебошад.

П р е з и де н т и  Ҷум ҳ у р и и 
Тоҷикистон, муҳтарам Эмомалӣ 
Раҳмон дастовардҳои соли 
2019-ро натиҷагирӣ карда, 
аз таъмин шудани суръати 
афзоиши воқеии маҷмӯи 
маҳсулоти дохилӣ дар ҳаҷми 
7,5 фоиз ва зиёд шудани ин 
нишондиҳанда аз ҳисоби ҳаҷми 
истеҳсоли маҳсулоти саноатӣ 
ба андозаи 13,4 фоиз, афзоиши 
маҳсулоти кишоварзӣ ба 7,1 
фоиз, гардиши савдо 8 фоиз ва 
хизматрасониҳои пулакӣ 1,6 
фоиз сухан карданд.

Зикр шуд, ки дар ҳафт соли 
охир рушди иқтисодиёти киш-
вар ҳамасола ба ҳисоби миёна 

дар сатҳи 7 фоиз таъмин гарди-
да, маҷмӯи маҳсулоти дохилӣ 
аз 45,6 миллиард сомонӣ ба 78 
миллиард сомонӣ афзоиш ёфт 
ва ҳаҷми умумии даромади 
буҷет қариб ду баробар афзуда, 
аз 12 миллиард сомонии соли 
2013 ба 23 миллиард сомонӣ 
баробар шуд.

Пешвои миллат, муҳтарам 
Эмомалӣ Раҳмон дар баробари 
таҳлили амиқи соҳаҳои гуногу-
ни хоҷагии халқ, инчунин, ба 
масоили низоми андозбандии 
мамлакат низ таваҷҷуҳи махсус 
зоҳир намуда, қайд карданд, 
ки бо мақсади таъмини фазои 
мусоид барои рушду пешрафти 
фаъолияти соҳибкорӣ дар мам-
лакат, ҷалби сармоя аз ҷониби 
Ҳукумати Ҷумҳурии Тоҷикистон 
давоми се соли охир 30 намуди 
имтиёзу сабукиҳо дар соҳаҳои 
саноати сабук, кишоварзӣ, 
парандапарварӣ, чорводорӣ, 
сайёҳӣ ва дигар бахшҳои аф-

залиятнок ҷорӣ гардидаанд. 
Сарвари давлат ба Ҳукумат ва 
Парлумони кишвар супориш 
доданд, ки ҳангоми баррасӣ ва 
такмили қонунгузорӣ, махсусан 
зимни таҳияи Кодекси андоз дар 
таҳрири нав ба ин масъалаҳо 
диққати аввалиндараҷа диҳанд. 

Ҷиҳати беҳтар намудани фа-
зои сармоягузориву соҳибкорӣ 
ва истифодаи воситаҳои даст-
гириву ҳавасмандгардонии 
соҳибкорон Сарвари давлат ба 
Ҳукумати мамлакат супориш 
доданд, ки барои дастгирии 
соҳибкории хурду миёна, мах-
сусан, дар соҳаҳои истеҳсолӣ 
ва содироткунандагони ватанӣ 
бо мақсади иҷрои вазифаҳои 
Фонди дастгирии соҳибкорӣ 
бонк таъсис дода, барои фаъо-
лияти самарабахши қарздиҳии 
ин бонк маблағ ҷудо карда, 
ҳамасола ин маблағҳо зиёд 
карда шавад.

П р е з и де н т и  Ҷум ҳ у р и и 

Тоҷикистон, муҳтарам Эмомалӣ 
Раҳмон зимни ироаи Паёми 
худ зикр намуданд, ки “ҳадаф 
аз стратегияву барномаҳои 
қабулшуда, ки ҷараёни татбиқи 
онҳо дар Паёми имрӯза таҳлилу 
баррасӣ гардид , инчунин, 
мақсади ниҳоии қонунҳои 
қабулкардаи Парлумон, фар-
мону амрҳои Президент ва 
қарорҳои Ҳукумати мамлакат аз 
он иборат аст, ки пешрафти дав-
лат, ободии Ватан ва муҳимтар 
аз ҳама, баланд бардоштани 
сатҳу сифати зиндагии марду-
ми шарифи Тоҷикистон таъмин 
карда шавад”. 

Дар Паёми худ Сардори дав-
лат, инчунин, ба сармоягузории 
соҳаҳои иқтисодиёт ҳамчун во-
ситаи асосии саноатикунонии 
босуръат таваҷҷуҳи хосса зоҳир 
намуданд. Зикр гардид, ки дар 
солҳои 2013-2019 ба соҳаҳои 
гуногуни иқтисодиёти кишвар 
57,3 миллиард сомонӣ сармояи 
хориҷӣ ворид гардидааст, ки 
қариб 30 миллиард сомонии 
он сармояи мустақим мебошад. 
Тибқи санадҳои қабулшуда 
ҷалби сармояи хусусӣ бояд 
афзоиш ёфта, соли 2020 ҳиссаи 
он нисбат ба маҷмӯи маҳсулоти 
дохилӣ ба 10 фоиз расонида 
шавад. 

Роҳбари давлат ба мардуми 
Тоҷикистон муроҷиат карда, 

чунин таъкид намуданд: «Ба-
рои якпорчагӣ, рушду нумӯъ 
ва беҳтар намудани вазъи 
зиндагонии аҳолӣ кӯшиш ба 
харҷ диҳем, дар роҳи пешраф-
ти Ватани азизамон боз ҳам 
сарҷамъу муттаҳид бошем, то 
ин ки мо ҳама якҷо кишвари 
азизу муқаддасамонро ба як 
сарзамини обод ва ҳамқадами 
ҷаҳони муосир табдил диҳем.

Мардуми мо дар тӯли таъ-
рихи начандон тӯлонии дав-
рони соҳибистиқлолӣ аз уҳдаи 
иҷрои бисёр корҳои ҷиддиву 
сарнавиштсоз бо сарбаландӣ 
баромаданд ва эътимод дорам, 
ки ба хотири таҳкими пояҳои 
давлати миллии худ минбаъд 
низ содиқона ва софдилона 
заҳмат мекашанд».

М а қ о м о т и  а н д о з  т а с -
мим гирифтаанд ҷиҳати дар 
амал татбиқ намудани да-
стуру супоришҳое, ки аз Паё-
ми Асосгузори сулҳу ваҳдати 
миллӣ-Пешвои миллат, Пре-
зиденти Ҷумҳурии Тоҷикистон, 
муҳтарам Эмомалӣ Раҳмон 
ба Маҷлиси Олии Ҷумҳурии 
Тоҷикистон бармеоянд, во-
баста ба масъалаҳои андоз ва 
андозбандӣ бо андозсупоран-
дагон корҳои фаҳмондадиҳӣ 
баргузор намоянд.

Мазҳаб ҶУМЪА

Њафт соли созандагию бунёдкорї
26 – уми декабри соли 2019 кормандони Кумитаи андози назди Ҳукумати Ҷумҳурии 
Тоҷикистон бо ҳисси баланди масъулиятшиносӣ Паёми навбатии Асосгузори сулҳу 
ваҳдати миллӣ - Пешвои миллат, Президенти Ҷумҳурии Тоҷикистон, муҳтарам 
Эмомалӣ Раҳмонро ба Маҷлиси Олии Ҷумҳурии Тоҷикистон дастаҷамъона тамо-
шо карданд. Паёми Пешвои миллат, муҳтарам Эмомалӣ Раҳмон ба Маҷлиси Олии 
Ҷумҳурии Тоҷикистон самтҳои асосии сиёсати дохилию хориҷии кишварро барои 
давраҳои минбаъда муайян намуд. 

- Дар шаҳри Кӯлоб дар 
11 моҳи соли 2019 – ум 
123 адад МНХ-и дорои ТИЭ 
дар фаъолияти андозсу-
порандагон насб гарди-
дааст, - гуфт мутахассиси 
гурӯҳи хизматрасонӣ бо 
соҳибкорони инфиродии 
Нозироти андози шаҳри 
Кӯлоб Аскар Шарипов. - Му-
таассифона, дар ин давра 
кормандони нозироти ан-
дози шаҳр аз иҷрои нақшаи 
МНХ пурра набаромаданд. 

Ҳамчунин, иттилоъ дода 
шуд, ки дар 11 моҳи соли 
2019 ҳангоми гузаронида-
ни санҷишҳои амалиётӣ 
аз тарафи мутахассисони  
нозироти андози шаҳр 
як қатор соҳибкороне, 
ки ҳангоми фаъолияти 
соҳибкорӣ ба таври бояду 
шояд аз МНХ истифода на-
мекарданд ошкор гардида, 
нисбаташон протоколҳои 
ҳуқуқвайронкунии маъмурӣ 
тартиб дода шудааст.

Масалан, кормандо-
ни нозироти андози шаҳр 
дар фаъолияти соҳибкори 
инфиродӣ Азизҷон Нурали-
ев хариди назоратӣ гузаро-
нида, нисбати ӯ барои вай-
рон намудани қонунгузории 
андоз бо моддаи 614 Кодек-
си ҳуқуқвайронкунии маъ-
мурии Ҷумҳурии Тоҷикистон 
ба маблағи 2200 сомонӣ 

протоколи маъмурӣ тартиб 
дода шуд. Ба ҳамин монанд, 
дар фаъолияти соҳибкори 
инфиродӣ Суҳроб Шари-
фов хариди назоратӣ гу-
заронида шуд. Нисбати С. 
Шарифов низ барои вайрон 
кардани тартиби истифодаи 
МНХ-и дорои ТИЭ тибқи та-
лаботи моддаи 614 Кодекси 
ҳуқуқвайронкунии маъму-
рии Ҷумҳурии Тоҷикистон 
ба маблағи 2200 сомонӣ 
протоколи маъмурӣ тартиб 
дода шуда, аз маблағи зик-
ршуда 1600 сомониаш ба 
буҷет пардохт гардид. 

Хариди назоратӣ дар  
фаъолияти ҶДММ «Лай-
ло П» низ гузаронида шуд 
ва тибқи талаботи қисми 
1-и моддаи 615 Кодекси 
ҳуқуқвайронкунии маъму-
рии Ҷумҳурии Тоҷикистон 
протоколи маъмурӣ тар-
биб дода шуда, ҷамъият 
ба маблағи 4400 сомонӣ 
ҷарима гардид. Нисбати 
соҳибкори дигари шаҳри 
Кӯлоб Комрон Собиров, ки 
ҳангоми фаъолияти корӣ 
аз МНХ ба таври зарурӣ ис-
тифода намекард, тибқи та-
лаботи моддаи 614 Кодекси 
ҳуқуқвайронкунии маъму-
рии Ҷумҳурии Тоҷикистон 
ба маблағи 4400 сомонӣ 
протоколи маъмурӣ тартиб 
дода шуд. Хариди назоратӣ 

дар фаъолияти соҳибкори 
и н ф и р о д ӣ  То ҳ и р ҷ о н 
Мирзоҳусейнов ҳам гу-
заронида шуд. Соҳибкор 
ҳангоми фурӯши маҳсулот 
аз МНХ-и дорои ТИЭ ис-
тифода намекард ва ин 
буд, ки нисбаташ бо қисми 
1 моддаи 615 Кодекси 
ҳуқуқвайронкунии маъму-
рии Ҷумҳурии Тоҷикистон 
протоколи маъмурӣ тартиб 
дода шуда, ӯ ба маблағи 

4400 сомонӣ ҷарима гар-
дид. Аз маблағи зикршуда 
1000 сомонӣ ба буҷет пар-
дохт шудааст. 

Ҳамин тариқ, хариди 
назоратӣ дар фаъолияти 
соҳибкори инфиродӣ Фай-
зулло Мадуллоев гузаро-
нида шуда, нисбаташ тибқи 
талаботи моддаи 614 Кодек-
си ҳуқуқвайронкунии маъ-
мурии Ҷумҳурии Тоҷикистон 
протоколи маъмурӣ тартиб 
ва ба маблағи 4400 сомонӣ 
ҷарима гардид. Ҷомӣ Мир-
зомурод аз ҳамин қабил 
соҳибкорони шаҳр буд , 
ки ҳангоми фаъолият аз 
МНХ ба таври бояду шояд 
истифода намекард. Дар 
натиҷаи гузаронидани хари-
ди назоратӣ аз тарафи кор-
мандони нозироти андоз 
тибқи талаботи моддаи 614 
Кодекси ҳуқуқвайронкунии 
м а ъ м у р и и  Ҷ у м ҳ у р и и 
Тоҷикистон нисбаташ про-
токоли маъмурӣ тартиб 
дода шуда, ӯ ба маблағи 
4400 сомонӣ ҷарима гардид 
ва маблағ пурра ба буҷет 
пардохт шуд.  

Ҳамин тавр, кормандони 
Нозироти андоз дар шаҳри 
Кӯлоб дар 11 моҳи соли 
2019 ҳангоми гузаронида-
ни санҷишҳои амалиётӣ, 
аз ҷумла хариди назоратӣ 
26 нафар соҳибкори ин-
фиродиро барои истифо-
да накардани МНХ-и до-
рои ТИЭ тибқи талаботи 
моддаҳои 614 – 615 Кодекси 
ҳуқуқвайронкунии маъму-
рии Ҷумҳурии Тоҷикистон 
протоколи маъмурӣ тартиб 
дода, ба маблағи 102 ҳазору 
850 сомонӣ ҷарима таъин 
намуданд, ки аз маблағи 
зикршуда 62 ҳазору 935 со-
монии он ба буҷети давлатӣ 
таъмин гардид.

Исломи РАҶАБАЛӢ,
шаҳри Кӯлоб

Ҳақиқат он аст, ки акса-
рияти миллионерҳое, ки худ 
мустақилона боигариашон-
ро ба даст овардаанд, ода-
м о н и  м у қ а р р а р ӣ  б у д а , 
таҳсилоти миёнаҳолона до-
ранд , вазифаҳои миёнаро 
ишғол карда, дар ҳамсоягӣ бо 
шаҳрвандони миёнаҳол зи-
стаанд ва бо автомобилҳои 
миёнаҳолона дар ҳаракатанд. 
Вале онҳо фаҳмида тавони-
станд, ки одамони дигари аз 
ҷиҳати моддӣ муваффақ чӣ 
гуна амал мекунанд ва худ низ 
корҳоеро анҷом доданд, ки 
дигарон мекарданд, то замоне, 
ки натиҷаҳои назаррасро соҳиб 
нагардиданд. Дар инҷо ҳеҷ як 
асрору тасодуф ё муъҷиза вуҷуд 
надорад. Замоне, ки шумо ба 
мисли миллионерҳое, ки худ 
мустақилона боигариашонро 
айнан ҳамон тавр ба даст овар-
даанд, фикр ва амал мекунед, 
он гоҳ шумо низ ҳамон натиҷаҳо 
ва неъматҳоеро ба даст мео-
варед, ки ин одамон ба даст 
овардаанд. Дар ин ҷо ифодаи 
одии қонуни сабаб ва натиҷа ба 
назар мерасад. 

Миллионерҳое, ки сарватро 
худашон ба даст овардаанд, 21 
асрори муваффақият доранд, 
ки ҳар яки он барои аз ҷиҳати 
моддӣ мустақил будани шумо 
ҳатмӣ мебошад. 

Ш у м о  ҳ а р  я к е  а з  и н 
принсипҳоро метавонед бо 
роҳи машқҳои амалӣ батакрор 
аз худ кунед, то он замоне, ки 
ҳамаи онҳо барои шумо чун 
нафаскашӣ табиӣ гардад. Чи-
гунае, ки шумо дучархаронӣ 
ё рондани автомобилро ёд 
мегиред, ҳамон тавр мета-
вонед асрори муваффақияти 
миллионерҳоеро, ки сарваташо-
ро худашон ба даст овардаанд, 
омӯзед ва онро дар ҳаёти худ 
татбиқ намоед.

 � Асрори муваффақияти 1-ум

Дар бораи чизҳои бузург 
орзу кунед: танҳо орзуҳои бу-
зург қодиранд  дилҳои ода-
монро тасхир кунанд (Марк 
Аврелий).

Асрори аввалини миллион-
ерҳое, ки худашон боигариаш-
норо ба даст овардаанд, ин дар 
бораи чизҳои бузург орзу кардан 
аст. Худро ба орзу кардан моил 
кунед. Ҳаётеро, ки мехоҳед ба 
сар баред, дар шакли фарроху 
афсонавӣ тасаввур намоед. 
Фикр намоед, ки шумо чӣ қадар 
пул ба даст овардан ва дар 
суратҳисоби бонкиатон чӣ қадар 
пасандоз доштан мехоҳед…

Таҳияи
Ширинмоҳи МУҲАММАДӢ

Дар асоси талаботи моддаҳои 38 - 39 Кодекси андози 
Ҷумҳурии Тоҷикистон ва қарори Ҳукумати Ҷумҳурии 
Тоҷикистон аз 2 майи соли 2013, таҳти №210 андоз-
супорандагон аз ҷумла, соҳибкорони марказҳои 
хизматрасонӣ, дорухонаҳо, ошхонаҳо, ҳангоми фаъо-
лият аз мошини назоратӣ-хазинавии дорои таҷҳизоти 
интиқолдиҳандаи электронӣ (МНХ- и дорои ТИЭ) исти-
фода намоянд. Истифода мошини назоратӣ – хазинавии 
дорои хотираи фискалӣ дар фаъолияти андозсупоран-
дагон ҳатмӣ буда, он яке аз воситаҳои муайян намудани 
даромади воқеии андозсупоранда ба ҳисоб меравад. 

Таъсири мусбии 
хариди назоратї

(Аввалаш дар шумораҳои гузашта)

Асрори муваффаќияти 
миллионерњо

Путин и Лукашенко 
не сняли 
противоречия по 
самым острым 
вопросам 
двусторонней 
повестки

Россия и Белоруссия по ре-
зультатам встречи президен-
тов двух государств в Санкт-
Петербурге не сняли противоре-
чия по самым острым вопросам 
двусторонней повестки, пишет 
Интерфакс-Россия.

«У нас сейчас осталось три 
группы вопросов, которые бло-

кируют финальные до-
говоренности», — со-
общил руководитель 
Минэкономразвития 
России Максим Ореш-
кин после переговоров 
Владимира Путина и 
Александра Лукашенко. 
Это, по словам главы 
МЭР, нефть, газ и налоги.

«Это три группы вопросов 
(в нефтяной сфере, в газовой 
сфере и в налоговой сфере), ко-
торые осталось решить для того, 
чтобы финализировать все “до-
рожные карты”. Напомню, у нас 
31 “дорожная карта”, три блока 
вопросов остались, которые 
мешают достигнуть пакетной 
договоренности», — поведал 
Орешкин.

Он также сообщил, что пол-
ностью согласованы вопросы 
в сфере сельского хозяйства, 
связи, таможни, регулирования 
алкогольного рынка.

 Источник: http://taxpravo.ru

Россия и Белоруссия не смогли 
договориться по нефти, газу и 

налогам

НАЛОГИ ЗА РУБЕЖОМ

Аммо, новобаста аз пай-
васта гузаронидани корҳои 
тарғиботию ташвиқотӣ ва 
фаҳмондадиҳӣ ҳанӯз  ҳам 
ҳолатҳои вайрон намудани 
қонунгузории андоз, аз ҷониби 
андозсупорандагон ба назар 
мерасад.

Санҷиши амалиётие, ки чан-
де қабл Гурӯҳи кории мақомоти 
ҳ у д у д и и  а н д о з и  ш а ҳ р и 
Ваҳдат дар кӯчаи 20-солагии 
Истиқлолияти шаҳр анҷом дод, 
сирри як қатор андозсупоранда-
гонро ошкор сохт. 

Дар ҷараёни санҷиш фаъоли-
яти 21 нафар соҳибкори тибқи 
патент фаъолияткунанда, 14 
нафар андозсупорандаи тибқи 
шаҳодатнома фаъолияткунан-
да, 31 нафар андозсупоранда 
- шахси ҳуқуқӣ ва 7 нафар шахси 
воқеии бе бақайдгирӣ ба фаъо-
лияти соҳибкорӣ машғулбуда, 
дар маҷмўъ, фаъолияти 73 на-
фар андозсупоранда маври-
ди санҷиш қарор гирифт. Бо 
мақсади назорати иҷрои талабо-
ти Қонуни Ҷумҳурии Тоҷикистон 
аз 1 июли соли 2009 таҳти 
№512 “Дар бораи бақайдгирии 
давлатии шахсони ҳуқуқӣ 
ва соҳибкорони инфиродӣ” 
ҳангоми гузаронидани санҷиш 7 
ҳолати бе бакайдгирии давлатӣ 
дар мақомоти андоз ба фаъоли-
яти соҳибкорӣ машғул шудани 
шахсони воқеӣ ошкор шуд. Нис-
бати қонунвайронкунандагон 
бо дастрасии моддаи 617 Ко-
декси ҳуқуқвайронкунии маъ-
мурии Ҷумҳурии Тоҷикистон 
протоколҳои маъмурӣ тартиб ва 

ҷарима таъин гардид. Ҳамчунин, 
дар рафти санҷиш 2 ҳолати ба 
қонунгузории андоз  мутобиқат 
накардани ҳуҷҷатҳои соҳибкорӣ, 
а з  ҷ у м л а  б а  м а қ о м о т и 
бақайдгирии давлатӣ пешниҳод 
намудани маълумоти носаҳеҳ 
оид ба фаъолияти соҳибкории 
инфиродӣ ва ворид намудани 
тағйиру иловаҳо ба Феҳрести 
ягонаи давлатӣ ошкор гардид, 
ки андозсупорандагон барои 
чунин амали ғайриқонуниашон 
мутобиқи моддаи 617 Кодек-
си ҳуқуқвайронкунии маъму-
рии Ҷумҳурии Тоҷикистон ба 
маблағи 1825 сомонӣ ҷарима 
шуданд.

Санҷиши амалиётӣ собит 
сохт, ки дар самти бақайдгирии 
давлатӣ дар мақомоти андоз 
дар шаҳр камбудиҳо хеле зиё-
данд. Зеро дар ҷараёни санҷиши 
як кӯчаи шаҳр асрори амалҳои 
пинҳонии даҳ нафар соҳибкори 
инфиродию намояндагиҳои 
ширкатҳои ҳуқуқӣ ошкор гар-
дид. Соҳибкорони инфиродӣ 
Наргис Каримова, Парвина 
Ҳакимова, Муминҷон Ализо-
да, Файзалӣ Раҷабов, Насим 
Саидмуродов, муассисаи дав-
латии “Маркази имунопрофи-
лактикаи шаҳри Ваҳдат”, ҶДММ 
“Навсоз-2015”, намояндагиҳои 
муассисаҳои тиббии ҶДММ 
“Дар-Дар” ва ҶДММ “Мадад-
фарм” аз қабили онҳоеанд, ки 
бе қайд дар мақомоти андоз ба 
фаъолияти соҳибкорӣ машғул 
шудаанд.

Мавриди амал қарор ёфтани 

фаъолияти  соҳибкорон  нишон 
дод, ки на ҳамаи андозсупо-
рандагон уҳдадориҳои андозии 
худро софдилона иҷро намуда, 
дар муҳлатҳои муайян эъломия 
ва ҳисоботи андозии худро ба 
мақомоти андоз пешниҳод ме-
намоянд. Маҳз натиҷаи ҳамин 
буд, ки аъзои гурӯҳ нисбати 
се нафар андозсупоранда бо 
дастрасии қисми 1 моддаи 
601 Кодекси ҳуқуқвайронкунии 
м а ъ м у р ӣ  п р о т о к о л ҳ о и 
ҳуқуқвайронкунии маъмурӣ 
тартиб дода, ба маблағи 4125 
сомонӣ ҷарима намуданд. 
Санҷиши ҳуҷҷатҳои аввали-
яи муҳосибӣ муайян кард, ки 
соҳибкори инфиродӣ ба маблағи 
22350 сомонӣ даромади умуми-
ро дар эъломияҳои андоз нишон 
надодааст. Гурӯҳи корӣ нисбати 
соҳибкор Д. Ғуломов ба маблағи 
3449 сомонӣ андози иҷтимоӣ ва 
андози содакардашуда ҳисоб 
намуд ва маблағи номбурда ба 
манфиати буҷет руёнда шуд.

Ҷамъияти дорои масъулияти 
маҳдуди “Майҳан” ба фаъолияти 
сохтмонию бинокорӣ машғул 
буда, дар мақомоти андози 
ноҳияи Рӯдакӣ ба қайд гирифта 
шудааст. Ширкати мазкур на-
мояндагии худро дар шаҳри 
Ваҳдат таъсис дода, сохтмо-
ни бинои бисёрошёнаро  ба 
уҳда гирифтааст. Мутаассифо-
на, ширкат бо мақсади пинҳон 
доштани маблағҳои андоз 
мақомоти ҳудудии андоз дар 
шаҳри Ваҳдатро аз хусуси фаъо-
лияти хеш огоҳ накарда, тариқи 

пинҳонӣ муддати чанд вақт фа-
ъолият намудааст. Гурӯҳи корӣ 
дар ҷараёни санҷиш махфигоҳи 
ширкати сохтмонии “Майҳан”-
ро ошкор намуда, муайян кард, 
ки беш аз 10 нафар коргари 
кироя бе шартномаи меҳнатӣ 
ва қайд дар мақомоти ҳудудии 
андоз дар сохтмони номбурда 
фаъолият менамоянд. Мутобиқи 
қонунгузории андоз нисбати на-
мояндагии ҶДММ “Майҳан” ба 
маблағи 5205 сомонӣ андози да-
ромад ва андози иҷтимоӣ ҳисоб 
ва маблағи номбурда ба буҷаи 
мамлакат дохил карда шуд.

Дар рафти санҷиш тибқи 
муқаррароти моддаи 40 Кодекси 
андози Ҷумҳурии Тоҷикистон бо 
мақсади муқаррар намудани да-
ромади воқеии андозсупоранда 
ва хароҷоти воқеии вобаста ба 
фаъолияти барои гирифтани 
даромад равонашуда нисбати 
ҶДММ “Ҳаким”, ҶДММ “Юсуф-
2009” ва соҳибкори инфиродӣ М. 
Мусоев муоинаи хронометражӣ 
гузаронида, манбаи андозбан-
дии онҳо аз 29781 сомонӣ ба 
60009 сомонӣ расонида шуд.

Санҷиши эъломияҳои ан-
доз аз даромади шахсони 
воқеии ба нозироти андоз 
пешниҳоднамудаи  андозсупо-
рандагон аз ҳисоби иҷораи молу 
мулки ғайриманқул нишон дод, 
ки айни ҳол дар кӯчаи 20-со-
лагии Истиқлолият 73 нафар 
соҳибкори ҳуқуқию воқеии 
фаъолиятдошта, бо 37 нафар 
соҳибмулк шартномаи иҷора ба-
ста, молу мулки онҳоро ба иҷора 
гирифтаанд. Дар рафти санҷиш 
муайян гардид, ки на ҳамаи 
соҳибмулкон дар мақомоти ан-
доз ба қайд гирифта шудаанд. 
Махсусан, соҳибмулкон Б. Оди-
наев, М. Шарипов, З. Султонов 
ва Ҳ. Абдуллоев бе пешниҳоди 
ҳуҷҷатҳо ба мақомоти андоз 
амволи хешро ба иҷора до-
даанд. Шахси воқеӣ К. Мирзо-
ев муддатҳои тӯлонӣ амволи 
хешро ба иҷора дода, худро 
дар мақомоти андоз ба қайд 
нагирифтааст. Ҳамин тариқ, 
дар натиҷаи санҷиш дар асоси 
маълумоти пешниҳоднамудаи 

шахси воқеӣ К. Мирзоев андоз 
аз даромади шахсони воқеӣ ба 
маблағи 5616 сомонӣ ва андоз 
аз молу мулки шахсони воқеӣ 
6004 сомонӣ ҳисоб карда шуда, 
маблағ ба буҷет пардохт гардид.

Шахси воқеӣ Бурӣ Султонов, 
ки ба корҳои  сохтмонӣ машғул 
буд, ҳангоми  сохтану ба истифо-
да додани бинои маркази савдо 
дар эъломияҳои ба мақомоти 
андоз пешниҳоднамудааш 
ҳаҷми манбаи андозбандиша-
вандаи фонди музди меҳнатро 
ба маблағи 9805 сомонӣ кам ни-
шон додааст. Дар рафти санҷиши 
амалиётӣ сирри соҳибкор ошкор 
гардид ва Гурӯҳи корӣ нисбати ӯ 
ба маблағи 3726 сомонӣ андози 
даромад аз шахсони воқеӣ ва 
андози иҷтимоӣ ҳисоб намуд.

Шахси мансабдор, муди-
ри намояндагии ҶДММ “На-
всоз - 2015”, воқеъ дар кӯчаи 
20 солагии Истиқлолият, На-
срулло Рашидов, ки ба фурӯши 
доруворӣ дар нуқтаи стасионарӣ 
машғул аст, барои риоя на-
кардани тартиби истифодаи 
мошини назоратӣ-хазинавии 
дорои хотираи фискалӣ ҳангоми 
муомилоти пулӣ бо аҳолӣ ва 
таъмин накардани нигоҳдории 
ҳуҷҷатҳои вобаста ба истифодаи 
мошини назоратӣ - хазинавӣ 
мутобиқи моддаи 614 Кодек-
си ҳуқуқвайронкунии маъму-
рии Ҷумҳурии Тоҷикистон ба 
маблағи 2200 сомонӣ ҷарима 
шуд.

Дар рафти санҷиши амалиётӣ, 
ҳамчунин дар фаъолияти се на-
фар андозсупоранда муоинаи 
хронометражӣ гузаронида шуда, 
манбаи андозбандишавандаи 
онҳо ба маблағи 45004 сомонӣ 
зиёд карда шуд. Инчунин, дар 
рафти санҷиш ба маблағи 24000 
сомонӣ маблағҳои иловагии 
андоз, 15675 сомонӣ бақияи 
қарзи андоз, 102750 сомонӣ 
маблағи ҷаримаҳои маъмурӣ, 
дар маҷмўъ, 147121 сомонӣ ба 
буҷети мамлакат ворид гардид.

Муҳаммадӣ ТАБАРЗОДА

Иљрои уњдадорињои андозї - 
вазифаи муњими андозсупоранда

Мутобиқ ба та-
лаботи Кодекси 

андози Ҷумҳурии 
Тоҷикистон ва дигар 
санадҳои меъёрии 

ҳуқуқии алоқаманд 
ба андоз вазифаи 
ҳар як андозсупо-

ранда, дар навбати 
аввал, сари вақт ва 

дар муҳлатҳои тибқи 
қонунгузории андоз 

муқарраргардида 
пардохткардаи 

андозҳо ва таъмини 
уҳдадориҳои андозӣ 

мебошад. 

Экс-чемпион мира в супертяжелом 
весе Энтони Джошуа (22−1, 21 КО) 
получит один из крупнейших гоно-
раров в истории бокса за реванш с 
обладателем титулов WBA (Super), 
WBO, IBF и IBО Энди Руисом (33−1, 
22 КО), сообщает Mirror.

За этот поединок британец заработает 88 
миллионов долларов до вычета налогов, а 
американский мексиканец — 12 миллионов. 
Из действующих боксеров больше Джошуа 
за один бой получал только филиппинец 

Мэнни Пакьяо.
Крупнейший же гонорар в истории бокса 

получил Флойд Мейвезер, который в 2017 
году заработал 275 миллионов долларов за 
бой с экс-чемпионом UFC ирландцем Коно-
ром МакГрегором. Американец не только 
лидирует в рейтинге, но и занял три из десяти 
позиций.

Кроме Пакьяо и МакГрегора, из действу-
ющих спортсменов в списке оказался мекси-
канец Сауль «Канело» Альварес. В ноябре он 
получил 35 миллионов за бой с россиянином 
Сергеем Ковалевым, которого нокаутировал 
в 11-м раунде.

Полностью ТОП-10 рекордных гонораров 
выглядит так:

1. Мейвезер за бой с МакГрегором (2017 
год) — 275 миллионов долларов;

2. Мейвезер за бой с Пакьяо (2015) — 250 
миллионов;

3. Пакьяо за бой с Мейвезером — 150 
миллионов;

4. МакГрегор за бой с Мейвезером — 100 
миллионов;

5. Мейвезер за бой с Альваресом (2013) 
— 80 миллионов;

6. Джошуа за реванш с Руисом (2019) — 60 
миллионов;

7. Оскар Де Ла Хойя за бой с Мейвезером 
(2007) — 52 миллиона;

8. Альварес за бой с Ковалевым (2019) — 
35 миллионов;

9. Эвандер Холифилд за реванш с Майком 
Тайсоном (1997) — 33 миллиона;

10. Тайсон за реванш с Холифилдом — 30 
миллионов.

Напомним, что в первом бою 1 июня в 
Нью-Йорке Руис сенсационно победил но-
каутом и нанес Джошуа первое поражение 
в карьере. Для британца тот поединок был 
дебютным за пределами родины.

Источник: https://news.mail.ru

Гонорар Джошуа за реванш с Руисом попал в рейтинг крупнейших в истории бокса

Имрӯз дар рушди иқтисодиёти кишвар 
муассисаю ташкилотҳо ва корхонаю 
хоҷагиҳо саҳми арзанда гузошта 
истодаанд. Фаъолияти аксар корхонаю 
хоҷагиҳои кишвар дар ғановати 
буҷети давлатӣ, болоравии сатҳи 
иқтисодиёт ва дар маҷмӯъ, ободии 
Ватан хеле назаррасанд. Дар ин миён 
ҳастанд корхонаҳое, ки ҳарҷанд 
фаъолият доранд, аммо андозҳои 
муқарраршударо наметавонанд сари 
вақт пардохт кунанд ва дар натиҷа, 
дар назди буҷети давлатӣ қарздор 
мешаванд.

Мутахассисони соҳаи андоз омилҳои асосии 
дар назди буҷет қарздор мондани корхонаҳоро, 
пеш аз ҳама, дар паст будани маърифати андоз-
супории иддае аз андозсупорандагон, ҳамчунин, 
дар муҳлатҳои муқарраргардидаи қонунгузории 
андоз ба таври дахлдор ва пурра иҷро нашудани 
уҳдадориҳои андозӣ аз ҷониби онҳо маънидод 
мекунанд.

Тибқи моддаи 73 Кодекси андози Ҷумҳурии 
Тоҷикстон ба истиснои ҳолатҳои муқаррарнамудаи 
қисми 5 ҳамин модда, агар маблағи андоз, аз ҷумла 
пардохти ҷорӣ дар муҳлати муқаррарнамудаи 
қонунгузории андози Ҷумҳурии Тоҷикистон 
пардохт нашуда бошад ва бақияпулӣ ҷой дошта 
бошад, андозсупоранда (агенти андоз) уҳдадор 
аст, ки аз санаи фаро расидани муҳлати пардохт то 
санаи пардохти бақияпулиҳо фоизҳои дахлдорро 
пардохт намояд.

Бояд ёдрас кард, ки фоизҳо барои ҳар як рӯзи 
иҷро нагардидани уҳдадории андоз, аз рӯзи якум 
баъд аз фарорасии муҳлати пардохти андоз, бо 
дарназардошти рӯзи пардохт ҳисоб мешаванд. 
Маблағи фоизҳо, новобаста аз татбиқи чораҳои 
маҷбуран ситонидани қарзи андозҳо ва ди-
гар чораҳои ҷавобгарӣ барои вайрон кардани 
қонунгузории Ҷумҳурии Тоҷикистон, ҳисоб ва 
пардохт мешаванд.

Воқеан, тартиби ҳисобкунии фоизҳо ва ан-
дешидани чораҳои маҷбуран ситонидани қарзи 
андозҳо на бо мақсади ҷазо додани андозсупо-
ранда ё вазнин намудани шароити молиявии он 
амалӣ мешавад, балки ба он мақсад аст, ки худи 
андозсупоранда ба пайдошавии бақияи қарзи 
андозҳо роҳ надиҳад, инчунин, ба ҳолати буҳронӣ 
ё муфлисшавӣ дучор нагардад.

Тоҳир ЧИЛАЕВ

АНДОЗСУПОРАНДАГОНИ ШАҲРИ ПАНҶАКЕНТ

Р/т Номгӯи андозсупоранда

Маблағи 
қарзи 
андоз  

(бо 
сомонӣ)

1 Корхонаи давлатии фаръии 
“Хоҷагии манзилию коммуналии 
шаҳри Панҷакент

3662029

2 Муассисаи “Идораи давлатии 
беҳдошти замин ва обёрии 
шаҳри Панҷакент”

4696785

3 Корхонаи ниҳолпарварии шаҳри 
Панҷакенти Вазорати кишовар-
зии Ҷумҳурии Тоҷикистон

180700

4 Ҷамъияти дорои масъулияташ 
маҳдуди “Рушди Агросаноатӣ”

53387

5 Стансияи таҷрибавии 
Панҷакенти Институти зироатко-
рии Академияи илмҳои кишо-
варзии Тоҷикистон

484794

6 Кооперативи тиҷоратии  
“Тайлонов”

474538

7 Кооперативи тиҷоратии 
“Моғиён”

656979

8 Кооперативи тиҷоратии  
“Ш. Назаров”

164075

9 Кооперативи тиҷоратии  
“Ҷомӣ 1”

476404

10 Кооперативи тиҷоратии “Ворӯ” 855367
11 Кооперативи тиҷоратии  

“Хуросон Ё”
69364

Ҷамъ 11774422

Корхонањои аз андоз ќарздор

Рӯихати андозсупорандагоне, ки дар наз-
ди буҷет аз пардохти маблағҳои андоз 

қарздоранд (ба ҳолати 11.12.2019)

К а к  н а -
п о м и н а е т 
СМИ, право 
на ежемесяч-
ные выпла-
ты положено 

ему по закону от 1955 года (в настоя-
щее время - 5200 евро после вычета 
всех налогов). Однако, по словам од-

ного из советников президента, тот не 
будет ее получать, так как считает, что 
он «должен действовать в соответствии 
с ситуацией в стране» и «подавать при-
мер своим поведением». Ведь когда 
Макрон перестанет занимать высший 
пост в стране (в 2022 или 2027 году), 
его возраст будет все еще далек от 
пенсионного (64 года, согласно прово-

димой реформе). К тому же бывшие 
президенты вполне могут зарабаты-
вать при помощи другой деятельности, 
читать лекции, писать книги, оказывать 
юридические консультации.

Согласно пенсионной реформе, 
вызвавшей волну протестов по всей 
Франции, будет создана новая уни-
версальная система пенсионного обе-
спечения, которая будет применяться 
и к самому Макрону, и всем тем, кто 
будет занимать пост президента после 
него. «Мы находимся в эпохе, когда 
выборные должностные лица долж-
ны быть образцовыми «, - заявили в 

Елисейском дворце.
По данным газеты, Макрон при-

нял решение отказаться от пенсии 
после длительной консультации с 
сотрудниками своей администрации. 
Помимо пенсии он также намерен 
отказаться от гарантированного по-
жизненного поста в конституционном 
совете (за что также положены вы-
платы в размере 13,5 тысячи евро). 
Впрочем, тут он будет уже не первым. 
Аналогичным образом поступили его 
предшественники Франсуа Олланд и 
Николя Саркози.

Источник: https://rg.ru

Макрон отказался от положенной ему пенсии
Президент Франции Эмманюэль Макрон 
отказался от полагающейся ему по ис-
течении срока президентства пенсии. Об 
этом пишет газета Le Parisien со ссылкой 
на представителя Елисейского дворца.

Намояндаи котиботи TADAT њолати 
маъмурикунонии андозро дар 

Тољикистон мусбат арзёбї намуд
Намояндаи Котиботи Воситаи Ташхисии Баҳогузории 
Маъмурикунонии Андоз (TADAT) Мунаввар Сул-
тон Хвонча ҳолати маъмурикунонии андозро дар 
Ҷумҳурии Тоҷикистон мусбат арзёбӣ намуда, зикр 
кард, ки як зумра камбудиҳои ошкоршуда ба 
ҷониби Тоҷикистон ба сифати тавсия, ислоҳ ва иҷро 
пешниҳод карда мешаванд. Дар сурати идомаи ин 
гуна тарзи фаъолият Кумитаи андоз метавонад ба 
натиҷаҳои назаррас ноил гардад.

И н  н у к -
т а  2 7  д е -
к а б р  д а р 
ҳамоише, ки 
дар толори 
маҷлисгоҳи 
Нозироти ан-
дозсупоран-
дагони кало-
ни Кумитаи 
андози наз-
ди Ҳукумати 

Ҷумҳурии Тоҷикистон дар мавзӯи «Маъмурикунонии 
андоз ва Воситаи Ташхисии Баҳогузории Маъмурикуно-
нии Андоз» бо иштироки мутахассисони Воситаи Таш-
хисии Баҳогузории Маъмурикунонии Андоз (TADAT) ва 
намояндагони вазорату идораҳои дахлдори Ҷумҳурии 
Тоҷикистон, Бонки ҷаҳонӣ, Бонки Осиёгии Рушд, Бонки 
Аврупоии Таҷдид ва Рушд ва Хазинаи Байналмилалии 
Асъор  баргузор шуд, зикр гардид.

Дар ҳамоиш мутахассисони TADAT натиҷаҳои санҷиши 
худро оид ба ҳолати маъмурикунонии андоз дар Ҷумҳурии 
Тоҷикистон баён намуданд.

Зикр гардид, ки TADAT панҷ сол боз чунин баҳогузориро 
амалӣ карда, то имрӯз дар 77 кишвари ҷаҳон ин низоми 
баҳодиҳӣ гузаронидааст.

Ин баҳогузорӣ аз рӯи 32 нишондиҳанда, ки ҳар кадом 
аз 6 то 9 зербандро фаро мегирад, гузаронида шудааст.

Зикр карда шуд, ки мутахассисони TADAT  бо мақсади 
баҳогузорӣ самтҳои натиҷабахши мақомоти андоз, 
аз қабили самаранокии идораи хавфҳо, расонидани 
ёрӣ ба андозсупорандагон ҷиҳати иҷрои уҳдадориҳо, 
пешниҳоди саривақтии эъломияҳои андозӣ, пардохти 
саривақтии супоридани андозҳо, дурустии маълумо-
ти дар эъломияҳои андозӣ қайдшуда, самаранокии 
расмиятҳои ҳалли баҳсҳои андозӣ, самаранокии идораи 
даромадҳо, ҳисоботдиҳӣ ва шаффофиятро мавриди 
баррасӣ қарор доданд.

Ба маълумоти иштирокчиён расонида шуд, ки мутахас-
сисони TADAT баҳои худро вобаста ба низоми маъмурику-
нонии андози Ҷумҳурии Тоҷикистон ба ҷониби Тоҷикистон 
пешниҳод мекунанд ва дар сурати мувофиқат, ҷамъбасти 
ниҳоии он дар сомонаи расмии ин ташкилот эълон карда 
мешавад.

Дар шаҳри Душанбе дар Ки-
тобхонаи миллии Тоҷикистон 
Форуми 3-юми минтақавӣ дар 
мавзӯи «Пешгирии ифротгароии 
хушунатомез дар фазои маҷозӣ» 
бо ташаббуси Кумитаи дин, тан-
зими анъана ва ҷашну маросими 
миллии назди Ҳукумати Ҷумҳурии 
Тоҷикистон дар ҳамкорӣ бо намо-
яндагии Институти инъикоси ҷанг 
ва сулҳ доир гардид. Дар форум 
вазъи ифротгароии хушунатомез 
дар фазои маҷозӣ дар доираи 
васеи коршиносони минтақавию 
байналмилалӣ баррасӣ шуд.

Зикр кардан бамаврид аст, ки 
дар сиёсати пешгирифтаи Пре-
зиденти Ҷумҳурии Тоҷикистон, 
муҳтарам Эмомалӣ Раҳмон масъ-
алаи мубориза ба муқобили тер-
роризму экстремизм мавқеи на-
моён дорад ва аз ҷониби Ҳукумати 
кишвар дар ин ҷода пайваста 
тадбирҳои судманд андешида 
мешавад.

- Масъалаи мубориза бо терро-
ризми байналмилалӣ ва ифротга-
роии хушунатомез зери таваҷҷуҳи 
бевоситаи роҳбарияти олии давла-
ту Ҳукумати Ҷумҳурии Тоҷикистон 
қарор дорад,- мегӯяд Мушовири 
калони бахши Ёрдамчии Прези-
денти Ҷумҳурии Тоҷикистон оид 
ба масъалаҳои рушди иҷтимоӣ ва 
робита бо ҷомеа Муҳаммадӣ Са-
фолзода. - Сиёсати давлатӣ дар ин 
ҷода, дар асоси муқаррароти Кон-
ститутсия ва дигар санадҳои меъё-
рии ҳуқуқии миллии қабулгардида 
ҳадафмандона татбиқ гардида 
истодааст.

Б о я д  з и к р  к а р д ,  к и 
Ҷумҳурии Тоҷикистон дар до-
ираи уҳдадориҳои байналмилалӣ 
ҳамчун мамлакати соҳибистиқлол 
ва ҷузъи ҷудонашавандаи ҷомеаи 
ҷаҳонӣ  дар ҷодаи мубориза бо 
тамоми зуҳуроти номатлуб, аз 
ҷумла терроризму ифротгароӣ ва 
дигар чолишҳову таҳдидҳои ха-
тарзо пайваста ибтикори назаррас 

нишон медиҳад.
Натиҷаи ташаббусҳои давла-

ту Ҳукумати Тоҷикистон аст, ки 
шаҳри Душанбе тайи солҳои охир 
тадриҷан ба яке аз майдонҳои 
мусоиди сиёсӣ барои баррасӣ ва 
ҳалли масъалаҳои мубориза бар 
зидди терроризм, экстремизм ва 
радикализм дар сатҳи минтақавӣ 
ва байналмилалӣ табдил ёфтааст. 

- Тоҷикистон ягона мамла-
кате мебошад, ки Стратегияи 
миллии мубориза бар зидди экс-
тремизм ва терроризм барои 
солҳои 2016-2020 ва нақшаи амал 
барои татбиқи онро қабул кар-
дааст, - изҳор мекунад Раиси 
Кумитаи дин, танзими анъана ва 
ҷашну маросими миллии назди 
Ҳукумати Ҷумҳурии Тоҷикистон Су-
лаймон Давлатзода. - Ташаббусҳои 
сиёсии Тоҷикистон дар арсаи 
байналмилалӣ дар самти мубо-
риза бар зидди терроризм, экс-
тремизм ва ифротгароии хушуна-
томез, аз ҷумла дар фазои маҷозӣ 
гувоҳи онанд, ки мамлакати мо 
ҷонибдори пойдорӣ ва таъмини 
сулҳ дар арсаи ҷаҳон, инчунин, 
омодаи ҳамкориҳо дар ин самт 
мебошад.

Дар форуми мазкур масъалаи 
вазъи мубориза бо терроризму 
ифротгароии хушунатомез дар 
фазои маҷозӣ баррасӣ гардид 
ва ин бори дигар собит сохт, ки 
Ҳукумати Тоҷикистон бар зидди чу-
нин падидаҳои номатлуб пайваста 
корҳои назаррас анҷом медиҳад. 

Бояд қайд кунем, ки мардуми 
тоҷик, аслан, чунин падидаҳои но-
матлубро намепазирад. Мутаасси-
фона, фазои амну осоиштаи киш-
вари моро бадхоҳону иғвогарони 
хориҷӣ халалдор карданӣ ме-
шаванд ва бо ҳар роҳу восита 
мехоҳанд мафкураи халқи тоҷикро 
вайрон ва оромии ҷомеамонро 
аз байн бибаранд. Нанговар аст, 
вақте нафаре аз миёни мардум 
(албатта, бо кӯмаки хоҷагони 
хориҷӣ) бархоста, иддаеро ба шӯру 
иғво меандозад ё ин ки аз онҳо 
бадхоҳони миллату Ватан месозад. 
Дарвоқеъ, чунин амалҳои номат-
лубро шахсоне иҷро мекунанд, 
ки мафкураи ниҳоят паст доранд. 

Ғамхориҳои Ҳукумати киш-
варро набояд нодида гирифт. 
Ҳамарӯза шоҳиди дастгириҳои си-
ёсати давлат, таҳти сарварии Пеш-
вои миллат, муҳтарам Эмомалӣ 
Раҳмон мегардем, ки нисбат ба 
сокинони худ роҳандозӣ мена-
мояд. Баргардонидани кӯдакони 
ятиммондаи тоҷик аз кишварҳои 
ҷангзадаи хориҷӣ, авф шудани 
бист ҳазор маҳбус аз қабили чунин 
амалҳои неки давлату Ҳукумат ба 
ҳисоб меравад. 

Умед дорем, ки ҳар яки мо 
бар зидди ин падидаи номатлуби 
замон-терроризму ифротгароӣ 
муборизаи дастаҷамъона бурда, 
дар ҳифзи мамлакат ва арзишу 
дастовардҳои он саҳми арзанда 
мегузорем.

Тоҷинисои ЗАЙНИДДИН

Дар ҷаҳон ҳоло беш аз ду 
миллиард нафар одам аз но-
расоии об танқисӣ мекашанд. 
Мувофиқи пешгӯиҳои коршино-
сон, соли 2050 ин нишондиҳанда 
метавонад ба панҷ миллиард 
нафар баробар гардад. Ба ғайр аз 
ин, зиёда аз 800 миллион нафар 
ба оби нӯшокии бехатар ва зиёда 
аз дуюним миллиард нафар ба 
хизматрасонии одитарини соҳаи  
беҳдошт (санитарӣ) дастрасӣ на-
доранд. Ҳар сол қариб 300 ҳазор 
кӯдак бо сабаби дастрасӣ надо-
штан ба оби нӯшокии бехатар ва 
беҳдошт ба ҳалокат мерасанд.

Талабот ба захираҳои  об дар 
ҷаҳон бо суръати баланд афзоиш 
меёбад, ки он башиддат гириф-
тани муносибатҳо миёни соҳаҳои 
иқтисод боис гардида истодааст. 
Албатта, шиддати рақобат барои 
дастрасӣ ба захираҳои об мета-
вонад пайомадҳои манфиро ба 
бор орад.

Маълум аст, ки тағйирёбии 
глобалии иқлим ба ҳаҷми 
захираҳои  оби нӯшокии тоза ва 
сифати он таъсири манфӣ расо-
нида, кишварҳо ва минтақаҳоро 
ба вазъи ташвишовари экологӣ 
дучор месозанд. Дар баробари 
ин, бар асари зиёд шудани аҳолӣ 
дар минтақа, умуман, ҷаҳон, та-
лабот ба захираҳои об босуръат 
афзоиш меёбад.

Бояд гуфт, ки сиёсати давлати 
Тоҷикистон дар соҳаи об, дар 
айни замон, ба ҳалли масъалаҳои 
мубрами иҷтимоию иқтисодии 
минтақаи Осиёи Марказӣ низ 
нигаронида шудааст.

Вобаста ба ин, Асосгузори 
сулҳу ваҳдати миллӣ – Пешвои 
миллат, Президенти Ҷумҳурии 
Тоҷикистон, муҳтарам Эмомалӣ 
Раҳмон чунин таъкид кардаанд: 
«Мо омодаем, ки захираҳои 
бузурги оби нӯшокиамонро 
ба манфиати минтақа мав-
риди баҳрабардорӣ қарор 
диҳем. Истифодаи оқилонаи 
танҳо захираҳои нодири кӯли 

баландкӯҳи Сарез, ки 17 мил-
лиард метри мукаабро дар 
бар мегирад, имкони таъми-
ни дарозмуддату устувори 
аҳолии минтақаи моро бо оби 
босифати нӯшокӣ медиҳад».

Тамоюли бесобиқаи обша-
вии захираи пиряхҳо аз саба-
би тағйирёбии иқлим низ дар 
минтақа ба мушоҳида мера-
сад. Аз манбаъҳо бармеояд, ки 
дар тӯли чанд даҳсолаи охир 
Тоҷикистон зиёда аз 30 фои-
зи ҳаҷми умумии пиряхҳо, аз 
ҷумла тақрибан 1 ҳазор пиряхи 
хурд ва миёнаро аз даст до-
дааст. Дар натиҷаи ин ҳодиса 
нишондиҳандаи дастрасии об 
ба ҳар сари аҳолӣ дар минтақаи 
мо чор маротиба нисбат ба 
нишондиҳандаҳои соли 1960 
камтар шудааст.

Тавре Президенти Ҷумҳурии 
Тоҷикистон, муҳтарам Эмомалӣ 
Раҳмон ҳангоми суханрониа-
шон дар ҷаласаи Шӯрои сарони 
давлатҳои муассиси Хазинаи 
Байналмилалии наҷоти Арал, 
ки 24 августи соли 2018 дар 
Туркманистон баргузор гардид, 
қайд карданд: «Дар Тоҷикистон 
дар давоми бист соли охир 
зарари умумӣ аз офатҳои та-
биии вобаста ба захираҳои об 
ба якчанд миллиард доллари 
амрикоӣ баробар шудааст, ки 
идома ёфтани ин ҳолат боиси 
оқибатҳои хеле ҷиддӣ мегар-
дад ва моро зарур аст, ки барои 
мутобиқ шудан ба тағйирёбии 
иқлим ва идоракунии устувори 
захираҳои об тадбирҳои фаврӣ 
андешем».

Мо, мардуми тоҷик, хеле 
хушбахт ҳастем, ки табиат сарза-
минамонро бо сарвати бебаҳою 
беинтиҳои гидроэнергетикӣ – 
сарчашмаҳои камназири дарёҳо 
шодоб гардонидааст. Аз баракати 
ин манбаъҳо мамлакатамон аз 
лиҳози захираҳои оби нӯшокӣ 
дар сайёра яке аз ҷойҳои намо-
ёнро ишғол мекунад. Тибқи маъ-
лумот дар қаламрави Тоҷикистон 
947 дарёи хурду калон ҷорианд, 
ки дарозии умумии онҳо ба 
28500 километр мерасад. Шу-
мораи кӯлҳо 1300 ададро таш-
кил медиҳанд. Умуман, дар 
ҳудуди мамлакатамон 60 фоизи 
захираҳои оби минтақаи Оси-
ёи Марказӣ ташаккул меёбад, 
ки агар ин захирахои бузурги 
гидроэнергетикӣ оқилонаю са-

маранок истифода карда ша-
ванд, ҳар сол садҳо миллиард 
киловат/соат неруи барқ метавон 
истеҳсол кард.

Воқеан, неругоҳҳои барқи 
обии Тоҷикистон манбаи адо-
нашавандаи нур ҳастанд. Ин 
неругоҳҳо ободиву сарсабзии 
имрӯзу фардои Тоҷикистон, 
рушди саноату кишоварзӣ ва аз 
ҳама асосаш, рӯшноиву гармии 
доимии хонадони мардум хоҳад 
шуд. Махсусан, ба кор андох-
та шудани ду агрегати аввали 
Неругоҳи барқи обии «Роғун», 
яъне иншооти тақдирсози аср ва 
ояндаи дурахшони Тоҷикистон, 
ки ба шарофати он орзуи чан-
динсолаи мардуми шарифи  

тоҷик амалӣ гардид, ибтидои 
гардиши куллӣ дар таърихи 
Тоҷикистони соҳибистиқлол ва 
як қадами устувору бузурги киш-
варамон дар самти расидан ба 
ҳадафи якуми стратегии миллӣ 
– истиқлолияти энергетикӣ ба 
ҳисоб меравад.

Зикр кардан бамаврид 
аст, ки дар давоми солҳои 
соҳибистиқлолӣ чандин ташаб-
буси созандаи Тоҷикистон дар 
робита ба масъалаҳои муҳими 
сиёсати ҷаҳонӣ ва татбиқи 
тарҳҳои азими минтақавӣ аз 
ҷониби шарикони байналмилалӣ  
пуштибонӣ ёфтаанд.

Дар шароити  тағйирёбии 
иқлим, ки масъалаи ҳифзи 
манбаъҳо ва захираҳои  оби 
тозаи ошомиданӣ ба яке аз 
мушкилоти асосии мардуми сай-
ёра табдил ёфтааст, Тоҷикистон 
дар ин самт ҳамчун кишвари 
ташаббускор ва пешсаф дар ар-
саи ҷаҳонӣ эътироф гардидааст. 
Дар ин робита, Пешвои мил-
лат, муҳтарам Эмомалӣ Раҳмон 
ҳангоми суханрониашон дар 
маросими ифтитоҳи Конфронси 
байналмилалии сатҳи  баланд 
оид ба Даҳсолаи байналмилалии 
амал  «Об барои рушди усутвор, 
солҳои 2018-2028», ки 20 июни  
соли 2018 дар шаҳри Душанбе 
баргузор гардид, чунин таъкид 
карданд: «Дар понздаҳ соли 
охир мо саъю талошҳои муш-
таракамонро дар чаҳорчӯбаи 
татбиқи чунин ташаббусҳои 
глобалӣ, ба монанди «Соли 
байналмилалии оби тоза, 
2003», Даҳсолаи байналмила-
лии «Об барои ҳаёт, солҳои 
2005-2015» ва «Соли байнал-
милалии ҳамкорӣ дар соҳаи об, 
2013» ҳамаҷониба тақвият 
бахшидем. Ҳамаи  ин ибтико-
рот дар масъалаи дарки амиқи 
нақши нодири об дар ҳаёти 
сайёраи мо саҳми арзишманд 
гузоштанд».

Имрӯз ҳар як фарди бонангу 
номус, ватанпарасту миллатдӯст 
ва ҳимматбаланду саховатпеша, 
чуноне воқеияти зиндагӣ водор 
месозад, бояд бо эҳсоси балан-
ди масъулиятшиносӣ ба хотири 
рушди Тоҷикистони маҳбуб саъю 
талош намояд.

Гулчин ХУДОЙНАЗАРОВА, 
омӯзгори МТМУ №77,  

шаҳри Душанбе 

Сарвати
бебањову беинтињо

Таќвияти
њамкорї

Президенти Ҷумҳурии 
Тоҷикистон, муҳтарам 
Эмомалӣ Раҳмон 4 майи 
соли 2018 дар Конфрон-
си байналмилалии сатҳи 
баланд дар мавзӯи 
«Муқовимат бо терроризм 
ва ифротгароии хушу-
натомез», ки дар шаҳри 
Душанбе доир гардида 
буд, чунин зикр наму-
данд: «Тақвияти ҳамкории 
густурда бо шарикони 
байналмилалиро мо яке аз 
омилҳои муҳими татбиқи 
ҳадафҳое медонем, ки 
дар Стратегияи миллии 
мо оид ба мубориза бо 
терроризм ва ифротгароӣ 
барои солҳои 2016-2020 
ва нақшаи амали он бо 12 
ҷанбаи мавзӯӣ дарҷ гарди-
даанд».

Об сарчашмаи ҳаёт ва манбаи асосии саломатии 
инсон мебошад. Он дар иқтисоди имрӯзаи ҷаҳон 
мақоми басо баланд дорад. Аммо, чуноне ки 
мушоҳида мешавад, муносибати инсон дар та-
моми олам нисбат ба об, истифодаи он ва қадру 
қимати об якранг нест. Муносибати беэътиноёна 
ба об ба ҳадде расид, ки нисфи аҳолии сайёраи 
Замин аз камобӣ ва оби ифлос ранҷ мебарад.



Боҷу хироҷ№1 (1202) 

Чоршанбе, 1 январи соли 2020  14 ҶОМЕА

Нашрияи Кумитаи андози назди 
Њукумати Љумњурии Тољикистон

СУРОЃАИ МО:

ш.Душанбе, хиёбони  
Н.Қаробоев 42/3, бинои  

Раёсати андози шаҳри Душанбе
Телефон:  (2)33-08-41

ОБУНА БА РЎЗНОМАИ «БОЉУ ХИРОЉ» 
БАРОИ СОЛИ 2020 ИДОМА ДОРАД

Ба «Бољу хирољ»  
бо чашми хирад, 
чашми нек ва 
чашми дурбин 
нигаред ва 
њамрозу њамсадо 
бошед!

СУРАТҲИСОБИ РӮЗНОМАИ  
«БОҶУ ХИРОҶ»:
р/сч 20202972000266101000
кор/сч 20402972316264
МФО 350101626 БДА ҶТ 
«Амонатбонк» дар шаҳри Душанбе  
РМА 030007408

65 
СОМОНЇ

нархи яксолаи  
обуна ба рӯзномаи  

«Боҷу хироҷ»

Инсоният ҳарчанд ба дастовардҳои 
беназир, рушди босуръати 
технология ноил гаштааст, вале 
ҳанӯз тафаккури харобиовар ва 
шуури зараррасонӣ аз ниҳодаш 
барнарафта, балки бамаротиб 
даҳшатноктар гаштааст. 
Зуҳуроти аз ҳама ташвишовар ва 
нанговари замон терроризм ва 
экстремизм ба шумор меравад, ки 
мутаассифона, тамоми ҷомеаро 
фаро гирифта, ба муқобили 
башарият равона шудааст. Он 
ба сар задани оқибатҳои нохуш, 
ба монанди таҳдиду зӯроварӣ, 
расонидани зарари вазнин ба 
инсонҳо, бенизомӣ, тағйири сохти 
конститутсионии давлатҳо, ғасби 
ҳокимият, барангехтани адовати 
миллӣ, иҷтимоӣ ва динӣ боис 
мегардад.

Б а  ҳ а м а г о н  м а ъ л у м  а с т ,  к и 
дастовардҳои бесобиқаи давлату мил-
лати тоҷик ва касби ҷойгоҳи баланди 
Тоҷикистон дар арсаи байналмилалӣ 
аз баракати сиёсати хирадмандонаи 
Асосгузори сулҳу ваҳдати миллӣ - Пеш-
вои миллат, Президенти Ҷумҳурии 
Тоҷикистон, муҳтарам Эмомалӣ Раҳмон 
маншаъ мегирад. Ин ҳақиқатро ҳар на-
фари огоҳ метавонад дарёбад.

Бо наздик шудани маъракаҳои 
муҳими сиёсӣ, аз ҷумла интихоботи 
порлумонӣ дар Тоҷикистон, душма-
нони миллат аз тавтеасозии бештар 
кор гирифта, дар фазои маҷозӣ ҳар 
гуна матолиби ғаразнокро мунташир 
месозанд. Агар ба ёд орем, дар оғози 

Истиқлолияти давлатӣ саркардагони 
душманони миллат барои расидан ба 
қудрат мардуми ноогоҳро ба майдонҳо 
кашида буданд, ки оқибат мунҷар ба 
ҷанги шаҳрвандӣ шуда, беш аз 150 
ҳазор нафар ҳалок гардид. Дар ҳамон 
давра на танҳо истиқлолияти тозанафас, 
балки вуҷуди давлат зери хатар қарор 
гирифта буд.

Х у ш б а х т о н а ,  ч у н и н  в а з ъ и я -
ти тақдирсӯз дар партави сиёсати 
оқилонаву ояндасози Пешвои мил-
лат бартараф шуда,  Тоҷикистони 
соҳибистиқлол аз вартаи ҳалокат раҳо 
гардид ва дар фурсати кӯтоҳе ҳамчун 
кишвари сулҳхоҳу ташаббускор дар 
сатҳи байналмилалӣ мавқеи устувор 
касб кард. Имрӯз давлати тоҷикон дар 
масоили ҳалли мушкилоти норасоии 
об дар ҷаҳон ҳарфи аввалро мегӯяд ва 
дар соири кишварҳои сайёра татбиқи 
ташаббуси чоруми байналмилалии 
Тоҷикистон – Даҳсолаи байналмилалии 
амал «Об барои рушди устувор, солҳои 
2018 - 2028» идома дорад.

Гузашта аз  ин,  Тоҷикистон бо 
сабақҳои андӯхта аз ҷанги таҳмилии 
шаҳрвандӣ, дар амри мубориза бо 
терроризму ифротгароӣ низ пешоҳанг 
аст. Баргузории Конфронси байнал-
милалии сатҳи баланд таҳти унвони 
«Муқовимат бо терроризм ва ифротга-
роии хушунатомез», ки моҳи майи соли 
2019 бо ташаббуси Ҳукумати Ҷумҳурии 
Тоҷикистон ва мушорикати Созмони 
Милали Муттаҳид, Созмони Амният ва 
Ҳамкорӣ дар Аврупо ва Иттиҳоди Аврупо 
дар шаҳри Душанбе анҷом шуд, далели 
ин гуфтаҳост. Кишвари мо бо мизбонии 

ин ҳамоиши байналмилалӣ, ки дар он 
беш аз 400 намоянда аз 48 кишвари 
ҷаҳон ва 31 созмони байналмилаливу 
минтақавӣ иштирок доштанд, бори ди-
гар аз худ ҳамчун мамлакати ҷонибдори 
сулҳу субот дар саросари олам мужда 
дод.

Воқеан, мубориза бо ифротгароӣ 
дар Тоҷикистон натиҷаҳои дилхоҳ дода, 
солҳои охир шомилшавии шаҳрвандон 
ба гурӯҳҳои террористӣ кам гардидааст. 
Вале бо вуҷуди ин, ҳанӯз ҳам намешавад 
аз таҳдиду хатарҳои эҳтимолӣ сарфи 
назар кард. 

Ончунон ки ҳар як зуҳурот ё ҳаракат 
заминаи пайдоиш дорад, терроризм 
низ омилҳои тавлидро соҳиб аст. Шак-
ли ибтидоии пайдоиши он ифротгароӣ 
ё тундгароӣ аст. Ифротгароӣ маънои 
хостани чизе бо тундӣ, ба ҳадди ифрот 
саъй кардан барои чизеро дорад. Агар 
ин масъала пешгирӣ карда шавад ва 
«дард»- и ифротгароӣ «даво» гардад, 
бовар аст, ки терроризм ва хавфи он дар 
ҷомеа камтар мешавад. Хислати мухо-
лифи ифротгароӣ ин таҳаммулпазирист. 
Ҳар қадар ки ифротгароӣ бештар шуд, 
таҳаммулпазирӣ дар ҷомеа камтар 
мешавад. Аммо барои инсоният ҳолати 
баръакс, яъне, таҳаммулпазирии беш-
тар, аз манфиат холӣ нест.

Илова бар ин, барои расидан ба 
ғаразҳои сиёсӣ ташкилоту ҳаракатҳои 
экстремистӣ, ки аксар махфӣ фаъолият 
мебаранд, ба тори нозуки эътиқоди мар-
дум нохун мезананд. Зеро медонанд, ки 
масъалаи имон масъалаи ҳассос аст ва 
аз тариқи он мардумро фирефта ва ба 
бозӣ андохтан мумкин мебошад. Бино-

бар ин, сокинони кишварҳои гуногуни 
дунёро бовар мекунонанд, ки сиёсати 
давлатдории кишварашон бар зидди 
ақидаҳои динии онҳост. Яъне, дини 
мубини исломро барои ноил шудан ба 
хостаҳояшон истифода мекунанд.

М у т а а с с и ф о н а ,  б а ъ з а н  ҳол а т 
найрангҳои ифротгароён ва ё тоҷирони 
дин натиҷа ҳам медиҳад, чунки бештар 
барои татбиқи ғояҳояшон насли ҷавон 
ва корноозмудагонро ҷалб мекунанд. 
Медонанд, ки ҷаҳонбиниву фаҳмиши 
ҷавонон нав шакл гирифта истодааст 
ва ҳар масъалаеро, ки ба онҳо талқин 
кунанд, эҳтимоли пайравӣ ва бовар 
карданашон бештар аст. Масъалаи 
ҳушёрии сиёсӣ ва лаёқати таҳлил кар-
дану муқоиса намудан ва ё кӯр-кӯрона 
пайравӣ накардан ба ақидаи ҳар кас 
маҳз барои ҳамин таъкид шудааст, ки 
ҷавонон бепарво набошанд. Аммо, 
афсӯс, ки ҷавонон ин таъкидҳоро чандон 
ҷиддӣ қабул намекунанд.

Албатта, ба якборагӣ аз байн бур-
дани ин зуҳуроти номатлуб кори сода 
нест, вале омилҳоеро, ки барои ба вуҷуд 
омадани терроризму экстремизм зами-
на фароҳам овардаанд, дар алоҳидагӣ 
бартараф кардан мумкин аст. Дар ин роҳ 
қадами аввал ҳарчи бештар саводноку 
бомаърифат намудани ҷавонон, сипас, 
таъмини ҳар як ҷавони бомаърифат 
ва соҳибтахассус бо ҷойи кор мебо-
шад. Зеро собит шудааст, ки мушкили 
қисмате аз шомилшудагон ба сафи 
ҳаракатҳои экстремистӣ маҳз муҳтоҷиву 
дастнигарӣ аст.

Бинобар ин, барои ҳарчи бадтар 
нашудани ҳолат ва бештар доман паҳн 
накардани ин зуҳуроти номатлуби за-
мон бояд беист мубориза барем. Ҳар 
як қишри ҷомеа бояд худро дар ин кор 
масъул шуморад.

М. ҶУМЪА

Зираку њушёр бояд буд

ШАЊРВАНДОНИ МУЊТАРАМ!
БА МАЪЛУМОТИ ШУМО МЕРАСОНЕМ, 
КИ РОЉЕЪ БА МАСЪАЛАЊОИ АНДОЗ ВА 
АНДОЗБАНДЇ МЕТАВОНЕД АЗ СОМОНАИ 
КУМИТАИ АНДОЗ WWW.ANDOZ.TJ ВА БАРОИ 
ГИРИФТАНИ ПОСУХ АЗ БАХШИ ИТТИЛООТИИ 
(КОНТАКТ-СЕНТР) 151 ИСТИФОДА НАМОЕД.

КУМИТАИ АНДОЗИ 
НАЗДИ ҲУКУМАТИ 

ҶУМҲУРИИ 
ТОҶИКИСТОН

ЭЪЛОН

СОҲИБКОРОНИ МУҲТАРАМ!
Кумитаи андози назди Ҳукумати Ҷумҳурии 

Тоҷикистон ба маълумоти шумо мерасонад, ки дар 
асоси қарори Ҳукумати Ҷумҳурии Тоҷикистон «Дар 
бораи тасдиқи Қоидаҳои андозбандии соҳибкорони 
инфиродие, ки дар асоси патент ё шаҳодатнома фаъо-
лият менамоянд» аз 31.08.2012, №451 шахси воқеие, 
ки ба фаъолияти соҳибкорӣ машғул мебошад, уҳдадор 
аст фаъолияти худро ҳамчун соҳибкори инфиродӣ 
дар асоси патент ва ё шаҳодатнома ба қайди давлатӣ 
гирад.

Бақайдгирӣ дар нозироти андоз имконият медиҳад, 
ки давраи фаъолияти шумо ҳамчун собиқаи корӣ ба 
ҳисоб гирифта шуда, тибқи тартиби муқарраргардида 
ҳифзи иҷтимоиатон таъмин  шавад.

Хотиррасон менамоем, ки дар асоси талаботи 
Кодекси ҳуқуқвайронкунии маъмурии Ҷумҳурии 
Тоҷикистон барои машғул шудан ба фаъолияти 
соҳибкорӣ бе бақайдгирӣ дар мақомоти андоз 
аз 30 то 40 нишондиҳанда барои ҳисобҳо, яъне 
аз 1650 сомонӣ то 2200 сомонӣ ҷарима пешбинӣ 
гардидааст.

Кумитаи андози назди
Ҳукумати Ҷумҳурии Тоҷикистон

МУЊТАРАМ ШАЊРВАНДОН 
ВА АНДОЗСУПОРАНДАГОН!

Рӯзномаи «Боҷу хироҷ» дар фазои иттилоотии 
мамлакат ягона рӯзномаи соҳавиест, ки дар он дар 
бораи масъалаҳои андозу андозбандӣ, низому 
меъёрҳои андозҳо, имтиёзот ва сабукиҳои андозӣ, 
хизматрасониҳои мақомоти андоз ба андозсупо-
рандагон, рушди фаъолияти соҳибкорӣ, андоз дар 
хориҷа ва дигар мавзӯъҳое, ки ба муносибатҳои 
андозӣ дахл доранд, нашр мешаванд.

Шумо ба рӯзномаи «Боҷу хироҷ» обуна шуда, 
метавонед аз ҷониби мутахассисони соҳибкасб ба 
ҳамаи саволҳои худ доир ба қонунгузории андоз, 
маъмурикунонии андоз ва ҳуқуқу уҳдадориҳои 
андозсупоранда ҷавоби мушаххас ва асоснок 
дарёфт намоед.

Рӯзномаи «Боҷу хироҷ» ва мутахассисони 
Кумитаи андоз кӯшиш менамоянд, ки маводи 
рӯзнома ҷолибтар ва барои такмили дониши ан-
дозию иқтисодӣ ва ҳалли мушкилоти шумо боз 
ҳам муфидтар бошанд.

Маъракаи обунаи имтиёзнок ба рӯзномаи «Боҷу хироҷ» барои соли 2020 идома  
дорад!

Рӯзномаи «Боҷу хироҷ» 

Нархи обуна  
барои соли 2020 ҳамагӣ  

65 СОМОНИРО  
ташкил дода, манфиати 

маводи он ҷиҳати пешбурди 
самараноки соҳибкории шумо 

дар давоми сол ба маротиб 
зиёд хоҳад буд.

БАРҲАМ МЕХӮРАД
 � Ҷ Д М М  « С а и д т о ҷ »    ( Р Я М 

0410026100)  воқеъ дар ноҳияи 
Фирдавсӣ,  барҳам мехӯрад. Ҳамаи 
арзу шикоятҳо дар давоми 2 моҳ қабул 
карда мешаванд. 

ЭЪТИБОР НАДОРАД
 � Патенти соҳибкори инфиродӣ 

Носирова Назира (РЯМ 62300362003) 
аз шаҳри Истаравшан, бинобар гум 
шуданаш беэътибор дониста шавад.

 � Патенти соҳибкори инфиродӣ 
Расулов Ашур (РЯМ 1530023825) аз 
ноҳияи Варзоб, бинобар гум шуданаш 
беэътибор дониста шавад.

 � Ш а ҳ од а т н о м а и   с о ҳ и б к о р и  
инфиродӣ Шарипов Наимҷон  (РЯМ 
5130132572)  аз шаҳри Хуҷанд, бино-
бар гум шуданаш беэътибор дониста 
шавад.

 � Ш а ҳ од а т н о м а и   с о ҳ и б к о р и  
инфиродӣ Раҳматов Рауфҷон  (РЯМ 
5130179395)  аз шаҳри Хуҷанд, бино-
бар гум шуданаш беэътибор дониста 
шавад.

 � Патенти соҳибкори инфиродӣ 
Амонов Шараф (РЯМ 5530249478) аз 
шаҳри Исфара, бинобар гум шуданаш 
беэътибор дониста шавад.

 � Патенти соҳибкори инфиродӣ 
Қаюмов Шавкат (РЯМ 6230046570) аз 
шаҳри Истаравшан, бинобар гум шуда-

наш беэътибор дониста шавад.

 � Ш а ҳ од а т н о м а и   с о ҳ и б к о р и  
инфиродӣ Бобоиёни Олимҷон  (РЯМ 
6230001773)  аз шаҳри Истаравшан, 
бинобар гум шуданаш беэътибор до-
ниста шавад.

 � Патенти соҳибкори инфиродӣ 
М а ҳ м а д қ ул о в  А ҳ м а д ҷ о н  ( Р Я М 
0530106244) аз шаҳри Ваҳдат, бино-
бар гум шуданаш беэътибор дониста 
шавад.

 � Патенти соҳибкори инфиродӣ 
Раҳмонзода Салими Ҷалил (РЯМ 
0530135898) аз шаҳри Ваҳдат, бино-
бар гум шуданаш беэътибор дониста 
шавад.

 � Патенти соҳибкори инфиродӣ Хол-
мирзоев Нодирҷон (РЯМ 0530079184) 
аз шаҳри Ваҳдат, бинобар гум шуданаш 

беэътибор дониста шавад.

 � Кооперативи тиҷоратии «Абдулло 
К», (РЯМ  1810001637) воқеъ дар шаҳри 
Кӯлоб барҳам мехӯрад.

 � Шаҳодатномаи бақайдгирии 
мутааллиқ ба Х/Д «Бобои Иброҳим» 
(РЯМ 2630005758) аз ноҳияи Темурма-
лик, бинобар гум шуданаш беэътибор 
дониста шавад.

 � Шаҳодатномаи ААИ, силсилаи U03 
№009297, ки онро Кумитаи андози 
назди Ҳукумати Ҷумҳурии Тоҷикистон 
соли 2017 ба ҶДММ «Барор 2015», 
(РМА 030028568) додааст, бинобар гум 
шуданаш беэътибор дониста шавад.

 � Патенти соҳибкори инфиродӣ Бо-
туров Тошмаҳмад (РЯМ 5230017137) 
аз ноҳияи Айнӣ, бинобар гум шуданаш 
беэътибор дониста шавад.

Соли наватон муборак!

АЗ ТАЪРИХИ АНДОЗ

§ 3. РИВОЉ ЁФТАНИ  
ИСЛОЊОТИ АНДОЗ ВА РУШДИ 

НИЗОМИ МИЛЛИИ АНДОЗ  
(СОЛЊОИ 1999 -- 2006)

(Аввалаш дар шумораҳои гузашта)

Дар давраи нисбатан дароз, аз ибтидои 
ҳазораи III то мелод то асри VI то мелод 
андозҳо дар ҳудуди Тоҷикистони имрӯза дар 
ду шакл вуҷуд доштанд: андоз – рента ва иҷрои 
корҳои ҳатмии маҷбурӣ («корҳои ҷамъиятӣ»); 
андоз-рента то 30 – 40% арзиши маҳсулоти 
истеҳсолшуда мерасид, ҷамъоварии он худса-
рона, бе риояи қонунҳо, бо истифода аз обрӯву 
эътибор ва зӯрии давлат сурат мегирад. Замони 
дар таркиби давлати Ҳахоманишиён, ки низоми 
пулу андози аз ҷониби қонунгузории давлат 
тасдиқшуда дошт ва Осиёи Миёна ба таркиби 
он дохил мегардид, андоз-рента бо пул ва бо 
маҳсулот (натуралӣ) пардохт мешуд. Дар ин 
ҷо, инчунин, баъзе андозҳои нав (пардохтҳои 
дохилидавлатӣ, маблағҳо барои истифода аз 
роҳҳо) ҷорӣ гардиданд. Ҳамин тариқ, низоми 
андоз (ба шакли пул пардохт кардани андозҳо) 
дар ҳудуди ҳозираи Тоҷикистон дар асрҳои 
VI – IV пеш аз мелод, дар замони ҳукмронии 
Ҳахоманишиён ба вуҷуд омад ва тақрибан бе 
тағйироти ҷиддӣ то асри III баъд аз мелод, яъне 
то замони ибтидои феодализм вуҷуд дошт. 

7. Дар замони феодализми ибтидоӣ, пешраф-
та ва пасини осиёимиёнагӣ андозҳо миқдоран 
зиёд буданд, худсарона, мутобиқи қонунҳои 
шариат ситонида шудани он, беҳуқуқии пурраи 
андозсупорандагон, ба супорандагони андоз 
ягон манфиат набахшидани андозҳо, тавсеаи 
ришвахорӣ дар миёни ҷамъоварандагони ан-
доз ва ғайра муносибати манфии мардумро ба 
андозҳо ва ҷамъоварандагони андоз ба миён 
оварда буд. Дар ҷамъияти сотсиалистӣ дар 
Тоҷикистон низоми андоз чун сохтори мустақил 
набуд. Ҳамаи андозҳо ба нақшаҳову нархҳои 
давлат вобастагӣ доштанд; иқтисоди давлатӣ 
94% даромади буҷети давлатро ба сектори 
иҷтимоӣ равона мекард, дар натиҷа, дар ми-
ёни мардум муносибати такаффулӣ (нонхӯри 
зиёдатӣ) авҷ гирифта буд  ва онҳо дар сар фи-
кри андозсупорӣ надоштанд. Боқимондаҳои 
низоми андозбандии давраи феодализм ва 
сотсиализм, ки бакуллӣ ба ҳам зидданд, ба 
андозбандии муосир низ таъсир расонида ис-
тодаанд. 

8. Таҳқиқи такмили тадриҷии андозбандӣ 
муддати тӯлонӣ, аз феодализми ибтидоӣ то 
сотсиализми пасин – асрҳои III – XX пас аз мелод 
имкон дод муқаррар шавад, ки сиёсати андоз 
ва низоми андоз дар нисбати ҳамаи давраҳо, 
давлатҳо ва халқҳо якранг нест. Онҳо аз сохти 
давлат, навъи низомҳои иқтисодии ҳоким ва 
анъанаҳои миллӣ-таърихии халқҳо, инчунин, 
вазифаҳои хоси иҷтимоӣ-иқтисодии дар ин ё он 
марҳалаи рушди иқтисоди миллӣ ҳалшаванда 
вобастагӣ доранд.  

(Давом дорад)
Манбаъ: Тоҳир ИСЛОМОВ 

 «Аз таърихи молия, андоз ва ташаккулёбии 
низоми андозбандӣ дар Тоҷикистон»

Д А В Л АТ З ОД А Н. М. -  Раиси Кумитаи андози назди  
Ҳ у к у м а т и  Ҷ у м ҳ у р и и  То ҷ и к и с т о н ;  Қ А Ҳ Ҳ О Р З О Д А 
Ф.  С .  -  В а з и р и  м о л и я и  Ҷ у м ҳ у р и и  То ҷ и к и с т о н ;  
СОЛЕҲЗОДА  А. М. - муовини аввали Раиси Кумитаи ан-

дози назди Ҳукумати Ҷумҳурии Тоҷикистон; МЕЛИКЗОДА 
К.Н. - муовини Раиси Кумитаи андози назди Ҳукумати 
Ҷумҳурии Тоҷикистон; ЮСУФӢ П. С. - ёрдамчии Раиси 
Кумитаи андози назди Ҳукумати  Ҷумҳурии Тоҷикистон;  
НАБИЕВ Б. - сардори Раёсати таъмини ҳуқуқии Кумитаи андози 

назди Ҳукумати Ҷумҳурии Тоҷикистон; НУРЗОДА Ҷ. - сардори 
Раёсати хизматрасонӣ ба андозсупорандагони Кумитаи андози 
назди Ҳукумати Ҷумҳурии Тоҷикистон; ВОҲИДОВ А. - котиби 
масъули рӯзномаи «Боҷу хироҷ»; НИГМАТОВ М. - сардори 
шуъбаи иқтисод, буҷет ва андози рӯзномаи «Боҷу хироҷ». 

МУАССИС:
КУМИТАИ АНДОЗИ НАЗДИ 

ҲУКУМАТИ ҶУМҲУРИИ 
ТОҶИКИСТОН

Сармуҳаррир
Фарзона ШАРИФӢ Теъдод: 78 856

Тел:  233-08-41 (мухбирон),  
                 44-600-41-76 (шуъбаи эълон ва обуна)

Тарроҳ: Сафаралӣ САТТОРОВ

Навбатдор: Тоҳир ЧИЛАЕВ

Суроға: ш. Душанбе,  х. Н. Қарабоев 42/3,  
бинои Раёсати андоз дар шаҳри Душанбе

Индекс: 68930 

Рӯзнома дар нашриёти   
«Шарқи озод» чоп шудааст.

Дар ҳафтанома ба хотири 
гуногунандешӣ матолибе низ нашр 
мешавад, ки идораи ҳафтанома 
метавонад бо муаллифон ҳамақида 
набошад ва масъулияти онро ба 
дӯш нагирад.

Ҳафтанома дар Вазорати фарҳанги ҷумҳурӣ 
таҳти рақами 597 номнавис шудааст. 

Ҳафтанома бо шаҳодатномаи №0310003650 
дар Кумитаи андози назди Ҳукумати Ҷумҳурии 
Тоҷикистон ба қайди давлатӣ гирифта шудааст.

ҲАЙАТИ ТАҲРИРИЯ ВА МУШОВАРА: очуБ -

ХИРОЧ-

АЗ ҲАР ХУСУС

Ҷазираи ғайриодии Кеймада Гран-
дии Бразилияро пурра морҳо «соҳибӣ» 

мекунанд. Гузашта аз ин, хазандагон 
одамонро аз ин ҷо рондаанд. Ва онҳое, 
ки сафар ба ин ҷазираро интихоб ме-
кунанд, маргро низ бояд фаромӯш на-
кунанд. Масоҳати ҷазира ҳамагӣ 0,4 
километри квадратӣ аст. Мақомоти 
Бразилия «ташриф» ба ин сарзамини 

марговарро манъ кардаанд.

Имрӯз нақш ва мақоми китоб ҳамчун 
манбаи муҳими дониш ва таҳқиқи масоили 
гуногуни таъриху сиёсат, иқтисодиёту маъна-
виёт ва маорифу фарҳанги халқамон беш аз 
пеш меафзояд.

х х х 
Китоб ҳамчун шиносномаи шоистаи 

ҳар як халқу миллат барои поку бегазанд 
нигоҳ доштани забони модарӣ ва рушди он, 
таҳкиму тақвият ёфтани ҳувияти миллӣ ва 
худогоҳиву худшиносии ҳар як фард нақши 
бузург дорад.

х х х 
Агар мушкилӣ ҳалнашаванда бошад, пас 

ғам хӯрдан лозим нест! Лекин агар ҳалшуданӣ 
бошад, пас умуман ғусса лозим нест.

х х х 
Кореро имрӯз иҷро намо, ки онро дигарон 

намехоҳанд ва пагоҳ ту ҳамчунин зиндагонӣ 
хоҳӣ кард, ки дигарон мисли ту наметаво-
нанд.

Он аз сабаби антиоксидант 
ва ба муқобили пайдошавии 
илтиҳоб таъсир расониданаш 
ба дил қувват мебахшад. Қиёми 
(настой) спиртии пӯсти ман-
дарин иштиҳоро мекушо-
яд, ҳазмро хуб менамояд. 
Ҳангоми дилбеҳузурӣ, ин-
чунин, ба кам намудани 
оруғ задан ёрӣ мерасонад. 
Пӯсти мандарин барои аз 
нав барқароршавиҳои баъд 
аз сактаи мағзи сар (ин-
сульт) фоида дорад. Дар 
ҳоли ноҷӯрии мубодилаи 
холестерин пӯсти мандарин 
ёрии самарабахш мерасо-
над. Аммо пӯсти мандарин 
қабати луобии девораҳои 
меъдаро ҳассос менамо-

яд. Барои одамони дучори 
илтиҳоби меъда (гастрит) ё 
захми меъда пӯсти мандарин 
тавсия намешавад.

Хусусиятњои 
шифоии  мандарин

 � МАСЛИҲАТИ МУФИД:

- 1 қошуқ пӯсти хушкнамудаи 
мандаринро ба 1 истакон об 
илова карда, давоми 30 дақиқа 
таҳшин намоед. Ба он асал 
илова намуда, барои пешгирии 
(профилактика) шамолкашӣ 
истеъмол кунед.

- Ҳангоми гирифтори димоғ (на-
сморк) шудан ба пӯсти 2-3 донаи 
мандарин об илова карда, инга-
лятсия кунед, шифо мебахшад.

Пӯсти 
мандарин 

таркиби 
моеи  

талхаро 
хуб мена-

мояд.

Суханони
 ҳакимона

Духтаре назди падараш омада гуфт: 
«Падарҷон, аз зиндагии вазнин ва 
мушкилиҳои он хаста шудам. Дигар 
тоқати ин ҳамаро таҳаммул намудан 
надорам, чӣ кор кунам?»

Падар дар 
ҷавоб 3 дегчаи 
пур аз  обро 
болои оташ гу-
зошт. Дар деги 
аввал сабзӣ, 
дувум тухм ва 
с е ю м  қ а ҳ в а 
андохт. Баъди 

ҷӯшонидан, сабзӣ ва тухмро аз об бароварда, 
қаҳваро дар финҷон рехт.

- Чӣ тағйир ёфт? – пурсид падар аз духта-
раш.

- Тухм ва сабзӣ пухтаву қаҳва дар об ҳал 
шуд,- ҷавоб дод духтар.

- Не, духтарам, ин фақат як нигоҳи рӯякӣ 
бар ин чизҳост. Бубин, сабзии сахт дар оби ҷӯш 
мулоим ва тухми пур аз моеъ сахт шуд. Намуди 
берунаашон тағйир наёфт, танҳо таркибашон 
дар зери таъсири гармӣ дигар шуд. Одамӣ ҳам 
чунин аст. Дар набарди зиндагӣ баъзе ода-
мони  тавоно бемадору заиф шуда, одамони 
нотавон бо сабру таҳаммулашон қудратманд 
мегарданд.

- Қаҳва  чӣ? – пурсид духтар.
- Ана, аз ҳама аҷибаш ҳамин аст! Қаҳва 

пурра ҳал шуда, моеъро ба нӯшидании хушбӯ 
мубаддал гардонд. Яъне, қаҳва шабеҳи  ҳамон 
одамонест, ки аз малака ва донишашон исти-
фода карда, шароити номусоиди зиндагиро 
ба манфиати кор анҷом медиҳанд. Ҳамин 
тавр, зиндагиро рангину гуворо ва ба як чизи  
дӯстдоштанӣ табдил медиҳанд.

Панди рўзгор 

«Тољикистон» фарњангномае 
дар осорхонаи Шарќ

Дар шаҳри Москваи Россия Осорхонаи Шарқ мавҷуд аст, 
ки дар он метавон бо фарҳанги халқҳои Осиёи Марказӣ, 
инчунин, кишварҳои Осиёву Африқо шинос шуд.

Гӯшаи фарҳанги «Тоҷикистон» тамошогаронро бо анъанаҳои 
гулдӯзии тоҷикӣ ошно месозад. Куртаҳои чакану атлас диққати та-
мошогаронро ба худ ҷалб мекунанд. Чун анъана дар экспозитсияи 
мазкур тоқиҳои тоҷикӣ мавқеи хос дорад.

-  Гул д ӯ з и ҳ о и  т о ҷ и к ӣ  н и г о р а ҳ о и 
дӯстдоштании тамошогарон буда, 
марҳала ба марҳала, аз оғози мав-
риди истифода қарор гирифта-
ни осорхона, яъне аз соли 
1918, ҷамъоварӣ шуда 
истодаанд, - мегӯянд 
масъулони осорхона. - 
Ҳамаи онҳо дар асоси 
бозёфтҳои олимони 
рус дар минтақаҳои 
гуногуни Осиё ва 
Африқо ҷамъоварӣ 
гардидаанд. Баъзе 
ёдгориҳо аз тарафи 
ашхоси алоҳида ва 
ё ҳайатҳои расмӣ 
туҳфа шудаанд.

Љазирае, ки 
соњибаш морњоянд


